
Di's Ndac Che'n Diox Co'
Mque' Luc Ye's

Tré' ntlo ndlu’ con che'n di's ndac che'n Diox co'
mque’' Lucye’s.

1 Anze'f huax men mdoo lezo' par mque' mena
ye's cOn che'n Jesucrist par mda' mena cuent con
chen thib thib con’, con' co' ngoc lath nu', Tyofl.
2Mque' ménaye'sno mda' mena cuent xal ngocpe'i.
Meénangocmen co' gunéepe' con' co'ngoc. Nomgque
tee lyath no ména mén co' mque tee go yalban con
che'n di's ndac cén che'n Diox. 3 Daa, ne, noo noo
mbral no con che'n thib thib con' co' ngoc, axta
co'se' mtlo ngoca. No ndyaquen huen naca que'en
ye's con che'n xal ngoc ryethe con'alool, Tyofl, luu
co' anze'f ndyu' loon no co' anze'f ndlin cas. 4 Por
cona, ngue que'en ye's ndxe' lool par ta'l cuent no
par nonl co' huen huen c6n che'n con' co' nac licpe'
con che'n Jesucrist co' mblu'le' men lool.

Thib angl ngue ta' cuent le' thib mbed co'ryo' lée
Juan Bautist gdal.

5 Hui' nexa, Tyofl. Co'se' ngoc Herod rey loo
men yeezya' C0' ngoc meén gulaaz men jude tiempa,
le'xque’ le'n tiempa ngo ban thib mbi' co' ngoc
nguley'. Mbi'a ngro' lee Zacari. Thidte mxo'f zin'
mbi' yalnguley' con thib ned meén co' mnibe' tedib
mbi' co' ngoc nguley' co’ ngro' 1ée Abi. Le' xa'got
Zacari na, ngro' lee Elisabet. Ngoc Elisabet bin
che'n thib mbi' co' ngro' lee Aardn, ne. 6 Ngoc
Zacari ryop Elisabet mén nali no mén nambii loo

Diox. Mdyubdi's Zacari ryop Elisabet xal mnibe'
Diox loo ley co' mxo'f Moisés loo mén tiempa.
Nec thib mod no nec tedib mod yende cho men
ngo tiempa co' ngac fiii yée fii tii con che'n Zacari
ryop Elisabet loo chol con' co' nac cén che'n Diox.
7 Zacari ryop Elisabet ne'ndante xin' tac Elisabet
ngoc xa'got rnith. Leque tiempa ngoc ryop sa'l
Zacari xa'gool, ne.

8 Co'se' mzin huiz co' ngoc tiemp co' xo'f zin'
men co' thidte nxo'f zin' no Zacari yalnguley' par li
mena sirv loo Diox le'n templ, 2 xalque' ngdoc mod
co' mque no mén co' mxo'f zin' thib thib mén zin'
con che'n yalnguley' le'n templ, le'xque' tiempa
ngro' lée Zacari rif par xo'f zin' Zacari le'n templ
che'n Diox par tec Zacari du'r zen yal' le'n templ.
10Sya, lath ngue tec Zacari du'r zen yal' le'n templ,
ryete meén co' mqueltaa nziri' fuer loo lue' co'te’
ndub templ. Nzi bez meéna Diox. 11 Lath xtau'a,
mbyu' loo thib angl che'n Tad Diox loo Zacari.
Ndoo angl ladli che'n coo' co'te' ntec nguley' du'r
zenyal'. 12Co'se' gunée Zacari ndoo angl, ne'fieede
Zacariconli Zacari tant nzyeb Zacari. 13 Sya, gunii
angla. Ndxab angl loo Zacari:

—Zacari, ne'zyebtel. Diox mbinque' di's co' ngue
bezlloo Diox. Nalle' ngue niin lool: Xa'gotl co' nac
Elisabet tyan thib xgan'l. No tub léel mbed Juan.
14 Anze'f xyo'f nde' xyo'f ndla'lezo'l no anze'f tyac
tin' lezo'l por con che'n mbed. Mas de cona, anze'f
huax meén tyac lezo' por cén che'n mbed co' tyan
xa'gotl. 15 Tac xgan' liu co' gdala gac thib mbi' co'
anze'f tyu' loo Diox. Ne'gude xgan'l vin. Ne' ne'
gu xgan'l nitguy. Ndoore' gaal xgan'l tlo Xpii Natud',

fiibe' Xpii Natu' loo xgan'l. 16 Xgan' ltiua li le' huax
meén nacion Israel lyaa yéc no lyaa lezo' par bere
men nacion Israel, yoo men nacion Israel 1oo con
che'n Dioxpe' mena tedib vez. 17 Xgan' luy, co' ryo’
lée Juan, yalu' ner oo mén con che'n Crist ndoore'
yi'th Iu' Crist loo menloo izlyo'. Que tee te'th Juan
di's loo meén con che'n Crist xalque' mque tee te'th
Lii co' mde'th di's co' ndxab Diox loo mén po6la. No
gap Juan con' 1a's nii Juan no la's ya' Juan xalque'
ngop Lii con'la's nii Lii no la's ya' Lii pola. Tataa li
Juanloo meén par yu' yal lezo' men co' nac gundan
loo xin' men no par tlo té'th mén tyubdi's men co'
nac meén naad no men co' nac mén nguud loo Diox
xalque' mén co' ndxac. Tataa li Juan par gac nab
mena loo con che'n Diox par tyubdi's meén loo Crist
co'se' yi'th Crist loo ména.

18 Zacari mnibdi's loo angl. Ndxab Zacari loo
angl:

—¢Xa mod gac yilazen ché', licque', gac con' co'
ngue nee U'loon ba', a'? Hui' U' nexa. Daa ngoxle'
no xa'got daa ngoxle', ne.

19 Angl mcab. Ndxab angl loo Zacari:

—Daa nac Gabriel co' nzo loo Diox par lin co'
fiibe' Diox loon. Diox mnibe' loon par mbal toodiz
nonl par tan cuent con che'n di's co' gunee Diox
loon par niin di's ndxe' lool. 20 Per nalle' gac thib
con' lool. Desde nalle' par delant ltu gac mud.
Ne'gdctel tyoodi'sl le'n rye mbe' co' tyoo nac xin'
xa'gotl. Con'a gaclool tacne'ngala’'stel di's co' ngue
niin lool ndxe'. Gacque' con'a lool axta tyaa huiza
no axta zin tiemp co'se’ tyan xa'gotl xin' xa'gotl.

21 Lath ndxac con'a loo Zacari, men nziri' par
fuer loo lue' co'te’' ndub templ. Nzi bed men ryo'
Zacarile'n templ. Per ante mbui' men no ante gu-

naa men con ndxac loo Zacari no con mxac Zacari
susque' nen ndlyen' Zacari le'n templ. 22 Co'se’

ngro' Zacari le'n templ, ne'ngacte Zacari tyoodi's
no Zacari men. Syare', mden' lezo' mén no mda’'
men cuent le' Zacari mxyo'floo con'loo le'n templ.
Mbli Zacari sefi loo mén le' Zacari ngoc mud.

23 Co'se' ngolo mdyaa huiz co' ngoc huiz co'
mxo'f zin' Zacari zin' che'n yalnguley' le'n templ,
mdyaa Zacari par liz Zacari. 24 Ngolo nguri'th
con'a, Elisabet, xa'got Zacari, mquée loole' xin'. No
ale ne'ngro'de Elisabet, ne' por chu'th, liz Elisabet
le'n ga'y mbe' tac mbli Elisabet xtuuz, ndxab Elisa-

bet le'n lezo' Elisabet: 25> Tad Diox mbli con' ndxe'
loon nalle' par taandxe' mod ne'tolode Xiis no men

daa.

Thib angl ngue ta' cuent thib mbeto’' co' ryo’ lee
Jesus gaal.

26 Ngolo ndxac xop mbe' ndoo nac xin' Elisabet,
Diox mtel' angl Gabriel par ngua angl le'n thib
yeez che'n laaz mén galile, yéezya' co' lee Nazaret.
27 Ngua too naa angla thib mza' yon co' ngro' lee
Mari. Mza'a ngop trat con thib mbi' co' ngro' lee
Che par selya' mza' con Che. Chéande bin thib mbi'
co' ngro' 1ée David co' ngoc rey pola. 28 Sya, ngoo
angl co'te' nzo mza'. Ndxab anglloo mza'":

—San, Mari. ¢Maal, ey? Anze'f thib con' ndac li
Diox anggac lool le'n huiz ndxe'. Diox nzo noque’
ltu. Anze'f tyac lezo'l, Mari, loo rye méngot co'se’
yilo gac con' ndxé'lool.

29 Per co'se' fiee Mari ndyoodi's no angl Mari,
ante mbui' Mari no ante gunaa Mari. Ndxab Mari
loo lezo' Mari: ¢Chonon tatua' ngue toodi's angl
che'n Diox ba' loon, yoo? ¢CAn gac loon nalle'?
30 Sya, ndxab angl loo Mari:

—Mari, ne'zyebtel. Ngro' lezo' Diox 1li Diox
anggac thib con'ndaclool. Hui' nexa xd nacdi's co'
ngue niin lool ndxe'": 31 Luu quée loo xin'. No tyanl
thib xgan'l. Tub léel mbed Jesus. 32 Mbed co' tyan
ltwua gac thib mbi' roo no thib mbi' xén. Hue' mbed
tedib lee co' 1ee Xgan'pe' Diox, co' nee di's, gacque'
mbed xgan'pe' Diox. Noo noo ta' mén cuent le'
mbed, licque', nac xgan'pe' Diox, Diox co' nac Diox
roo no Diox xén loo ryethe con'. No li Tad Diox gac
mbed rey loo mén nacion Israel xal ngoc David co’
ngoc xudgool luu rey loo men nacion Israel pola.
33Ne'lyuxte no ne' ne'lith no tiemp co' fiibe' xgan'l
loo mén nacion Israel thidtene yiloa.

34 Sya, mnibdi's Mari loo angl. Ndxab Mari loo
angl:

—¢Xa mod gac con' ndxe' loon, yey? Daa tarte
que no sa'len. Mas de cona, tarte neen cOn menbi'.

35 Angl mcab. Ndxab angl loo Mari:

—Diox laa Xpii Natd' lool. Por c6n che'n Xpii
Natu'a, Diox li anggac con' roo con' xen lool par
ndootel hue' xinl. Por cona, mbed co' tyanla
gac xgan'pe' Diox par xo'f zin' mbed con che'n
Diox. 36 No nalle' nde niin tedib con' lool: Elisabet
co' ndxac meén gulizl tyan thib xgan' Elisabet, ne.
Mastale' ngoxle' Elisabet no mastale' mbez men
le' Elisabet nac xa'got rnith, per nalle' ndxacle'
xop mbe' ndoo nac xin'le' Elisabet. 37 Ryethe con'

co' ndlya's Diox li Diox nzoque' mod li Dioxa xal
ndlya's Diox.

38 Le' sya, ndxab Mari loo angl:

—Ana Diox. Daa nacle' moz che'n Diox. Li Diox
con' loon xal ngue nee U'i loon.

Ngolo ndxab Mari tataa loo angl, ndyaa angl.

Maringua too naa Elisabet liz Elisabet.

39 Leque le'n huiza, anze'f mguen lezo' Mari.
Mxen Mari ned, nda Mari le'n thib yéez co' nziri'
le'n yiido' par ned laaz mén jude. 40 Ngua Mari liz
Zacari. Gunii Mari Diox loo Elisabet. Ndxab Mari:

—San, Elisabet. ¢Mdaal? ;COn ngue lil?

41 Co'se' mbin Elisabet gunii Mari Diox loo Elisa-
bet, ale mbuin mbed le'n xan' le'n Elisabet. Sya,
ngulada Xpii Nata' loo Elisabet par tlo Xpii Natu',
fiibe' Xpii Natd' loo Elisabet. 42 Sya, cabii ndxab
Elisabet loo Mari:

—Mari, angngro' lezo' Diox mbli Diox ngoc mas
con' ndac lool leque loo rye meéengot co' naban dib
athulooizlyo'. No angngro'lezo' Diox gac mds con'
ndac loo xgan'l co' gaala.

M43 Tolo mdoodi's Elisabet. Ndxab Elisabet loo
ari:

—¢Chod nac daa par yi'th too naa xna' Tad daa
daa, yoo? Yende con ntac daa, ndyaquen. 44 Tac
texal mbinen guniil Diox loon, Mari, ale chaa,

mden'en mbuin mbed co' ndoo nac Xin'en ndxe'
le'n xan'le'nen, tant ndyac lezo' mbed, ndyaquen.

45 Huen ndal, Mari, tac ngola'sl le' Tad Diox lique'
co' mcabgon Tad Diox lool li Tad Diox lool.

46 Sya, ndxab Mari loo Elisabet:



SAN LUCAS 1:47 vii SAN LUCAS 1:55

Elisabet, dib nzo yéquen no dib nzo lezon
mbezenloo Tad Diox: Tad Diox roo Tad Diox xén
nac U, Tad Diox.

47 Leque daa ngue xo'f nde' ngue xo'f ndla'
lezon. No anze'f ndyac lezon loo Diox, Diox co'
nac Diox daa co' mtela' daaloo ryethe con' ryes.

48 Tad Diox ngoque' cuent le' daa nacque' thib
mozloo Diox mastale' ndyaquen yende con ntac
daa. No desde nalle' par delant, ryete men co'
naban chol tiemp, fiee ména loon: Huen ndal,
Mari, por con che'n con' co' ngoc loon.

49Diox, co' nac Diox roo Diox xen mblile' ngoc
con' co' hui' men no con' co' fiaameénloon. Anze'f
natu' nac lée Diox.

50 Tlatque' lezo' Diox fiee Diox mén, men co'
zyeb no meén co' tydo loo con che'n Diox le'n rye
tiemp.

51 Con' roo no con' Xén nac co' nde teele' ndli
Diox loo mén. No mbli Diox ngoc nado' meén
nate's no men naxal'.

52Mbli Diox par ngoc men co' mnibe'loo izlyo'
ndxeé' meén be'theloo yalnibe' co' mnibe' ménloo
Xtaameén. Le'loo men prob co' inacte mén nate's
na, mbli DioX ngoc mén proba mén roo no men
xen loo xtaa men.

53Le'men co' mque tee lan', mén co' msyon co'
hua, loo mena Diox mbli ngop ména che'n men.
Loo meén ric na, mbli Diox nague's ya' ména no
nague's nii meéna. Yende con ngop mena.

54 Mblyath no Diox mén nacién Israel, meén
co' mxo'f zin' con che'n Diox. Mblyat lezo' Diox
gunee Diox mén nacion Israel.

55 No ngocque' mblyath noque' Diox meén
nacion Israel xalque' ngoc di's co' mcabgon Diox

loo mbi' co' ngro' lée Abraham co' ngoc xudgool

na' no loo mén guliz mbi' thidtene.

56 Ngolo mdoodi's Mari di'sa loo Elisabet,
mbyan' Mari liz Elisabet casque' len son mbe'.
Ngoloa, ndyaa Mari par liz Mari.

Tré'ndlu’ xa mod ngoc co'se’ ngool Juan Bautist.

57 Nde nxon', mdyaa huiz co' mdoo nac xin'
Elisabet. Ngdol xin' Elisabet. 58 Co'se' mbin meén
vecin Elisabet no meén guliz Elisabet le' Diox mbli
con' ndac loo Elisabet, ngua too naa meéna Elis-
abet no mbed par tyac lezo' ména con Elisabet.
59 Ngolo xon huiz ngdol xin' Elisabet, mbe' Zacari
ryop Elisabet mbed par gac circuncidar mbed xal
ngoc costumbr che'n men tiempa. Leque tiempa
mblya's mén tub 1ée mén mbed xal 1ée Zacari, xud
mbed. 60 Per xna' mbed ndxab loo ména:

—ijAa'al Juanryo'lée mbed.

61 Mena ndxab loo xna' mbed:

—¢Chonon indlya'stel ryo' 1ée mbed Zacari, a'?
Yende cho mén gulizl nzo co' 1ée Juan, ¢1€'?

62 Sya, mbli ména sefi loo Zacari, xud mbed, par
fiee mena chod lée ndlya's Zacari tyub lee mbed.
63 Per Zacari co' nac xud mbed mna'b thib le' ye's
loo mena. Sya, mdub xud mbed di's loo ye's. Co'se’
gunee ména mdub Zacari léee mbed loo ye's co'
ndlya's Zacari ryo' lee mbed co' ndxab Zacari loo
meéna loo ye's: Juan ryo' lée mbed, ante mbui'
meéna No ante gunaa mena por tataa mdub Zacari
lee mbed loo ye's. ¢4 Leque hora, mbere Zacari,
mdoodi's Zacari tedib vez. Ndxab Zacari:

—Anze'f Diox roo no Diox xén nac Diox. No
anze'f ndac tin' nac Diox.

65 Co'se' ngolo nguri'th con' ngoc loo Elisabet no
loo Zacari, ryete mén xtaa no vecin Elisabet co’
nzo ban no gax Zacarino Elisabet anze'f mzyeb no
ante mbui' ména no ante gunaa ména. No mbyath
mbyeén con' co' ngoc loo Elisabet no loo Zacari par
ned le'n rye yeezya' co' nziri' le'n yiidyo' co' nac
guldaz che'n mén jude. 66 Co'se' mbin rye mén par
neda con' co' ngoc loo Elisabeta, mbli mena xtuuz
no mnibdi's thib thib meéna loo thib xtaa ména no
loo tedib xtaa mena:

—¢Con li mbeda? No ;cOn gac mbeda?

Tac, licpe' ba'i, anze'f thib con' ndac angmbli Tad
Diox loo mbeda.

Di's ndxe'ngoc di's co' gunii Zacari loo Diox.

67 Hora mbli Diox mtlo Zacari, mdoodi's Zacari
tedib vez. No ngulaa Xpii Natd' che'n Diox
loo Zacari. Mtlo Xpii Natd', mnibe' Xpii Natu'
loo Zacari par bere Zacari, tyoodi's Zacari di's
co' ndxab Diox angndoo Zacari tyoodi's Zacari.
Ndxab Zacari:

68 Loo Tad Diox co' nac Diox che'npe' meén
nacion Israel ndyazen gab meén le' Diox roo no
Diox xén nac Diox tac Diox mbi'th loo na', na' co'
nac ménnacionpe' che'n Diox. Mtela'le' Diox na'
loo con'ryes.

69 Mbli Diox par gdal thib mbi' co' gap con' roo
no con' xén la's nii mbi' no la's ya' mbi' par ti' no
laambi'na'loo con'ryes. Gdal mbi'a lath men co’
nac bin che'n David co' ngoc rey pola co' mxo'f
zin' thib zin' co' nac c6n che'n Diox.

70 Tataa mcabgdn Diox gaca oo meén nacidon
Israel xal ndxab Diox te'th mén co' mde'th di's

co' ndxab Diox con che'n co' gac loo mén nacion
Israel mas pola.

71Mbi' co' gdala yi'th ydal par ti' no laa mbi' na'
loo mén co' nac ngolo ngola's na' no la's ya' rye
meén co' ndxo0o Xyan lezo' fiee ména na'.

72 Ndlyatque' lezo' Tad Diox fiee Tad Diox na'
xal mcabgon Tad Diox di's loo mén co' ngoc xud-
gool na' li Tad Diox loo na'. Axta huiza no axta
huiz nalze ne'ngyathla'ste Tad Diox c6n che'n
convefi natu' co' mbli Diox con xudgool na'.

73 Con' ndxe' nac con' co' mcabgon Diox loo
xudgool na', Abraham, li Diox.

74 Le' Diox ti' no laa Diox na' oo mén co' nac
ngolo ngola's na' par tataa mod ne'zyebte na' li
na' sirvloo Diox.

75 Tataa li Diox par gac na' men co' thidtene
ngro xa' loo con che'n xab izlyo' par gac na'
che'npe’ Diox no par gac na' meén nali no mén
nambii loo Diox le'n ryethe huiz co' naban na'.

76 Ngolo gunii Zacari di's ndxe' loo Diox, mbere
Zacari, mtlo Zacari, mdoodi's no Zacari Juan xgan'
Zacari co' nac mbedto' hora. Ndxab Zacari loo
Juan:

—Le'looluuna, xgan', luuryo'lée mén co' te'th
di's co' gunii Tad Diox co' nac thidte Diox roo
Diox xén. Loo Tad Crist ltu ya ner par yalu'lloo
meén no li nabl mén par yoo mén loo con che'n
Tad,

77 par tataa mod meén co' nac men nacionpe'
Diox ta' cuent xa mod lya' ména loo con' ryes no
par ta' ména cuent xa mod tyon' Xxtol mena, ndee.

78 Tataa li Diox lool por tant ndlyat lezo' Diox
fiée Diox mén no por anze'f nque'lezo' Diox fiee

Diox mén. Lomisque’, yi'th ydal thib mbi' loo
izlyo' ndxe'. Mbi'a li par tyub xnii yéc mén no
li mbi' par tyub xnii lezo' men loo con che'n Diox
xal co'se' ndlyen huiz par tenii huiz loo izlyo'.

79 Mbi'a li par tyub xnii yéc meén no par tyub
xnii lezo' mén, mén co' nau' yéc nau' loo loo con
che'n Diox. No li mbi'a par tyub xnii yéc men no
par tyub xnii lezo' mén loo c6n che'n Diox, meén

co'nzitee banloo co' nacxinnoloo co' nac xnaa
che'n con' co' ncab nquée yalguth loo mén. No

li mbi'a par que tee ban na' rye nda na' no rye

ndye'th na' lath xtaana'.
Con' ndxe' ngoc di's co' gunii Zacari no co' mde'th
Zacariloo mbedto' co' ngoc Juan, xgan' Zacari.

80 Le' mbed xgan' Zacari co' nac Juan na, mtlo
mbed, ndoo roo mbed ndoo xén mbed. No sate
mas ndyub xnii yéc mbed no ndyub xnii lezo'

mbed loo co' nac xtuuz mbed loo con che'n Diox.
No ale ngua mbed par ngoo ban mbed co'te' nagan

axta mzin huiz leque mbed mblu' too mbed loo
meén nacion Israel.

2

Treé' ndlu' con che'n xa mod ngool Tad Jests.
(Mt. 1.18-25)
1Le'xque' le'n tiemp co'se' ngdol Juan, ngo thib
mbi' co' ngoc gobiern co' mnibe' loo mén casque’
dib athu loo izlyo' tiempa. Mbi'a ngro' lee rey
Agust. Mbi'a mdub fiibe' loo men nacion Israel,
ne. Mnibe' mbi'a 100 mén yeezya' che'n rye laaz
men nacion Israel que no men nac zin' thib padron
yoOolau. 2 Ner ye's co' ngoc padron mtoxcua' meén

co'se’ ngoc thib mbi' co' ngro' lée Ciren gober-
nador loo men rye yéezya' co' nac men gulaaz siria.
3 Mnibe' Cesar Agust le' ryete men co' inzo bante
co'te' nac laazpe' mén no co'te’' nac lizpe' mén, meén
co' nzo ban chol lugar co'te' inacte laaz meén, bii
men par laaz meén par gac empadronar meén, co'
nee di's, ya lo men lee mén loo ye's yoolau co'te’
nac laaz meén. 4 Cona, por fuerz mbli Che ngro'
Che ryop Mari le'n yeez Nazaret. Ngua Che ryop
Mari thib yeez co' nac laaz men jude par ngua Che
ryop Mari yéez Belén, co'te’ ngool mbi' co' ngro'
lee David co' ngoc rey axta polle'a, par ya lo Che
lee Che loo padron yoolau tya tac Cheé nde bin
David co' ngoc reya poéla. 5 Sya, ngua Che ryop
Mari yéez Belén par ngualo Che lée Ché ryop Mari
loo padron par nacle' di's le' Mari selya’ con Cheé.
No le'pe' ante pen ndoo Mari ndoo nac xin' Mari.
6 Lath nzo Che ryop Mari le'n yéez Belén, ale mtlo
mden' Mari mquée yo'f lezo' Mari par gaal xin'
Mari. Ale ngdol xin' Mari. 7 Pues yeez Belena ngdol
mbed co' ngoc ner mbed ndlyo xgan' Mari. Ngool
mbed le'n liz ngon co'te' ndoo ngon. Ngolo ngdol
mbed, mchix Mari mbed lar' lad mbed. Ngoloa,
ngua thix Mari mbed le'n thib bate yaa co'te' ndx-
uhua ngon yix tac ya yende lugar co'te’' cued Che
ryop Mari le'n meson, tant huax mén ndoo ned
ndye'th.

Tre'ndlu'le' angl mdoodi's no mén co' ngoc pas-
tor tiempa.

8 Tiempa, mque no mén co' Nngdc men yeeza
ranch men gaxte ro yéez Belén par huan par
nqueno mena mbacxil' tac ména ngoc pastor co'

thib loote que no mbacxil' par nquenap meéna
mbacxil' ndxdal yal'. 9 Latha, chaa, ngro' too thib
angl che'n Tad Diox 100 ména. No mbya'x thib xnii
tin' che'n Tad Diox loo ména. Latha, anze'f mzyeb
mena axta plothe. 10 Sya, ndxab angl loo ména:

—Ne'zyebte gu', ey. Daa ndal no di's co' nac di's
ndac co' tan cuent loo gu'. Di's ndac ndxe' cab le'
rye men xyo'f nde' xyo'f ndla'lezo'. 11 Di's ndac co'
ngue niin loo gu' ndxé' no co' ngue tan cuent loo
gu' ndxe' nac: Nalle'que' ngolo ngool thib mbed co'
ti' no laa gu'loo con' ryes. Ngdoolle' mbeda le'n yeez
Belén co' ngoc liz no laaz che'n mbi' co' ngro' 1ee
David co' ngoc rey pola. Mbeda nac Crist co' nac
Tad loo ryethe con'. 12 Di's co' ngue niin loo gu'
ndxeé' nac di's co' ngue tan cuent loo gu' pa ngool
mbed. Co'se' fiee gu' nax thib mbeto' le'n thib bate
yaa co'te' ndxuhua ngon no nabix mbeto'a lar/,
sya, ta' gu' cuent mbedai.

13 Leque hora, chaa, mbyu' loo huax angl loo
angla no loo mén co' nquenap mbacxil' ndxdal yal'
rancha. Mtlo angla, mbil'ro anglaloo Diox. Ndxab
angla:

141i na' le' lee Diox gac con' guryath no con'
guryen loo bé'. Le'loo izlyo' na, Diox li yu' yal
lezo' men loo Diox no cue ban meéen rye nda mén
no rye ndye'th mén lath xtaa mén. No tyac lezo'
meén loo con' co' nac co' nee lezo' Diox, mén co'
ndxoo lezo' Diox fiee Diox.

15 Le' sya, co'se' ngolo ndyaa rye angl loo bé'
tedib vez, mtlo men co' nquenap mbacxil' rancha,

mbez meéna loo thib Xtaa mena no loo tedib xtaa
mena:

—Nda na' yéez Belén, ta. Nda tee hui' na' fieene'
cOn ngoc con che'n co' gunee Tad Diox loo na'a.

16 Mxen meéna ned. Sirs sirs nda meéna par yeez
Belén. Latha, chaa, ngua loo ména. Gunée meéna
Mari no Che. Guneée ména mbed, ne. Nax mbed
le'n thib bate yaa co'te' ndxuhua ngon yix. 17 Co'se’
gunee meén co' ngue no ranch huan co' nquenap
mbacxil' ndxaal yal' mbed, mda' ména cuent loo
chol men xal mda' angl cuent 100 ména con che'n

mbed. 18 Co'se' ndxon chol mén cuent co' mda'
meéna cuent, mén co' nqueno mbacxil' ndxaal yal',

ante ngii' rye ména no ante fiaa rye ména. 19 Co'se’
mbin Mari con che'n di's co' ndyoodi's mén co'
nqueno mbacxil' ndxaal yal', ante le'n lezo' Mari

non Mari di'sa. Yende chd loo mén nda' Mari
cuenta. Ante mdyodo Mari con che'n di'sa no maste.

20 Ngolola na, mxen meéen co' nqueno mbacxil'a
ned, ndyéa meéna. No mbez mena naroo nac Diox

Nno con roo con' Xén nac co' mbli Diox. No ndxab
mena: Diox quix U', Diox, loo Diox tac ngocque' con'

xalque' mda' angl cuenta loo ména.

Cheé ryop Maringua no mbed le'n templ.

21 Ngolo xon huiz ngdéol mbed, mbli Che ryop
Mari mandad ngoc circuncidar mbed xal ngoc
costumbr che'n meén tiempa. No sangmdub lée
Che ryop Mari mbed Jesus co' ngoc lee co’ ndxab
angl loo Mari co'se' ndoore' quée loo mbed lezo'

Mari.
22 Co'se' ngolo mdyaa sman mbembii Mari loo

yiiz ftan xal ngoc costumbr co' mnibe' ley co'
mxo'f Moisés loo mén, mbe' Ché ryop Mari mbed
le'n templ co' ndub le'n ciuda Jerusalén par lu'
Cheé ryop Mari mbed loo nguley' par ngocque' no

mdyaaque' no mdyubque' di's co' gunii Diox no
co' mnibe' Diox li mén par Iu' ména le' mbed nac
che'npe' Diox. 23 Tataa mbli Ché ryop Mari tac
loo ley co' mxo'f Moisés loo meén ndub di's co'
mnibe' Tad Diox le' ryete mbedbi' co' nerleque’
gdal, mbeda gac che'n Diox, co' nee di's, xo'f zin'
mbed con che'n Diox loo Diox. 24 Mbe' Che ryop
Mari chop mbin par guth nguley' mbina loo Diox
xal mnibe' ley co' mxo'f Moisés 1oo mén con che'n
mbed ndlyo, di's co' mbez: Chele' mén ne'guthte
chop ngoo’, guth mén chop palomxtil'.

25 Le'n tiempa ngo ban thib mbi' le'n ciuda
Jerusalén co' ngro' lee Simedn. Mbi'a ngoc thib
mbi'ndac. No thidtene indxac falte mbi'le'n templ
par mbez mbi' DioxX no par mcoo' mbi' yéc mbi'
loo Diox. Mdub quee lezo' mbi' ¢p06l zin thib huiz

no zin thib ze co'se’ tel' Diox Crist co' mcui Diox
par ti' no laa Diox meén nacion Israel loo mén co'

ngoc ngolongola's che'n mén nacion Israel por con
che'n Crist? No thidteneque' fiibe' Xpii Natu' che'n
Diox loo mbi' co' ngro' lee Simedn. 26 Xpii Natu'
che'n Diox mblo xo'f di's loo Simeodn le' Simedn
ne'gathte ndoore' hui' Simedn loo Crist co' tel'
Diox, co'yi'th ydal loo izlyo' ndxe'. 27 Sime6n ngua
le'n templ xal mnibe’ Xpii Natu' loo Simedn. Co'se’
ngoo no Che ryop Mari mbed, co' lee Jesus, len
templ par gaca loo mbed xal fiibe' di's co' ndub loo
ley co' mxo'f Moisés loo meén, 28 sya, mxen mbi' co'
ngro' lee Sime6n mbed. Mde's mbi' mbed. Ndxab

mbi'di's co'nacdi'snatu'nodi'sroonodi'sxénloo
Diox. Ndxab mbi' loo Diox, ne:

29 Tad, nase gaca xal nee lezo' U' loon. La' U’
gath daa tac U' mblile' no ngocle' con' mcabgon

U' gacloon, daa co' nac moz U', Tad.

30 Nase guneelen mbed co' ti' no laa meén loo
con' ye'rsin'.

31No ngdol mbed ndxé'lath mén. No mdoo U’
mbed ndxe' loo men par ti' no laa mbed ryete
meén loo con' ye'rsin'.

32 Mbed ndxe' li par tyub xnii yéc mén no par
tyub xnii lezo' mén loo con che'n Diox, men co'
inacte men nacion Israel. No por con che'n con’
co'limbed ndxeé', xyo'flée xyo'f xti's men nacion
Israel.

33 Le' Ché ryop Mari na, ante mbui' no ante
gunaa co'se' mbin Cheé ryop Mari di's co' mbez
Simeodn c6n che'n mbed loo Diox. 34Ngoloa, ndxab
Simeon loo Marino loo Che:

—Ndlyazen le' Diox li huen nda gu', ndee gu'.

Sya, ndxab Simedn loo Mari, xna' Jesus, ne:

—Mari, hui' nexa. Caba loo men nacion Israel
por cén che'n mbed ndxé' huax men lya' loo con’
ryes. No huax men tolo ryo xa'loo con che'n Diox,
ne, por con che'n mbed ndxe'. No gac mbed ndxe'

xal thib sefi loo mén nacion Israel. Ale té'b men
nacion Israel mbed no chobla' men nac10n Israel
mbed. 35 No por c6n che'n mbed, yd' no gac be'

Xa faa con' ndli thib thib mén Xtuuz le'n lezo’ mén.
Le' part con che'nl na, Mari, ryete con' co' gac loo

xgan'lndxe' cablool xilezo'l no ten'l thib yalne tin'
le'nlezo'l xal co'se' nguiid mén cuchilad xtaa men.
Thiba con' ndxé'.

36 Le' tediba na, le'xque' tiempa ngo thib
xa'gotgool co' ngro lee An le'n templ. Xa'gota ngoc
rsap thib mbi' co' ngro' lée Fanuel. Mbi' co' ngro'
lee Fanuela nde bin tedib mbi' co’ ngro' 1ée Aser.
An ngoc thib xa'gotgool tiempa, ngoxle' An. Per

co'se’ mselya' An, myen'got yén'leque' An mselya'
An. Pente mdub An con mbyo0o co' mselya' Ana
gaz lin' no maste ndoore' gath mbyoo. An be' mxec
gunée An mbed co' lee Jesus. 37 Mxec An, mbyan'
thib An, thap gal nzo thap lin' anon nguth mbyoo
co' ngoc sa'l An. Thidteneque' ngoo An le'n templ
ze no yal'. Mxo'f zin' An zin' con che'n Tad Diox.
Huax vez xlat An mbez An Diox, ne. 38 Le'xque’
hora, mzin An le'n templ. Gunée An mbed co' lee
Jesus. Ngurez An Diox. Ngolo ndxab An Diox quix
U', Diox, loo Diox por ¢6n che'n mbed co' lee Jesus,
mtlo An, mdoodi's An con che'n mbed co' 1ée Jesus
loo mén le'n ciuda Jerusalén, mén nacion Israel co’
nzi quee lezo'lya' mén loo ryethe con' ryesla's ya'
men co' ngoc ngolo ngola's 100 mén nacidn Israel.

Ché ryop Mari mbere mbyaa no mbed yéez
Nazaret.

39 Co'se' ngolo mdyaa ryete di's co' ndub loo ley
co' mxo'f Moisés loo mén nacion Israel con che'n
ner myen'bi' bix co' ndxdal, ndyaa Che ryop Mari
con mbed co' 1ée Jesus par ned le'n yeezya' che'n
laaz men galile co'te’' ngoc laazpe' Che no Mari co'
ngoc yeez Nazaret tedib vez. 40 Le' mbed na, sate
mas ndoo roo mbed, no sate mas ndoo xén mbed,
no sate mas ale yub mbed ndoo yac mbed. Lath
xtau'a, Diox mbli sate mas ndxac con' ndac loo
mbed, ne.

Tad Jesus mdoodi's no mén co' ngoc maistr le'’n
templ tiempa.
41 Tiempa, xud mbed no xna' mbed mque tee
Ini pasc atate lin' co’' ndxac ciuda Jerusalén. Co'se’
ndxac Inia, huen huen nte'lezo' mén nacion Israel

con che'n co'se’ mteld' Diox men nacion Israel la's
ya' men nacion Eglpt mas tlemp co' nde teele’

ndri'th. 42 Co'se' mtaa Jesus si' fchop lin', ngua
Che ryop Mari con Jesus Ini pasc ciuda ]erusalén
xalque' nac costumbr co' ngure no mén tiempa no
co' nguled no ména tiempa. 43 Co'se' ngolo mblyuz
huiz Inia, mbii Cheé ryop Mari ciuda Jerusalén. Per
ne'nda'de Ché ryop Mari cuent le' Jesus mbyan'
le'n ciuda Jerusalén. 44 Mbli Che ryop Mari xtluz
peser lath rye meén co' ngua Inia ndye'th Jesus.
Pues mdoo Cheé ryop Mari ned thib huiz. Syare’,
mcua'n Che ryop Mari Jesus lath rye men guliz Che
no Mari no lath rye meén co' ndlibe' Cheé no Mari.
45 Co'se' fiee Che ryop Mari ne'yilode syal Jesus lath
rye ména, mbere Ché ryop Mari. Mquée Cheé ryop
Mari par ciuda Jerusalén tedib vez par cua'n Ché
ryop Mari Jesus tya.

46 Axta ngolo son huiz, syare' mbli Che ryop
Mari gan mzyal Jesus. Ndub Jesus lath mén co'
ngoc maistr che'n ley co' mxo'f Moisés 100 ména
le'n templ. Ndub yon Jesus di's co' ndyoodi's
mena no le'le’ mnibdi's Jesus di's con che'n di's co'
ndyoodi's mén loo meéna. 47 Co'se' ndx0On rye meén
co' nac maistra di's co' ndyoodi's Jesus, ante ngui'
meénano ante flaa meéna xa mod susque' ndxac Jesus
no xa mod susque' ndxdc Jesus ncab ndac Jesus loo
mena. 48 Co'se’' mzyal Che ryop Mari Jesus, ndub
Jesus le'n templ. Ale mbyu' mbyal Cheé ryop Mari.
Ndxab Mari loo Jesus:

—Xgan', ¢chonon tatua' mbli nol nu', a'? Daa no

xudl anze'f mdydo nu' maal. No ale ngue tee cua'n
nu' luu.



SAN LUCAS 2:49 Xix SAN LUCAS 3:1

49 Sya, mcab Jesus loo Ché no loo Mari. Ndxab
Jesus:

—¢Chonon ngue tee cua'n gu' daa, a'? ¢Ché'
inonte gu'le' daa naquinque' xo'f zin' zin' loo con'
co' nac con che'n xudpe'en, ca'?

50 Per ale ndxe'leque’, ne'nda'de Che ryop Mari
cuent no indxonte Che ryop Mari con nee di's co'
ndxab Jesus.

51Ngoloa, ndye'th no Che no Mari Jesus par yeez
Nazaret. Le' Jesus na, toloque' mdubdi's loo Ché
ryop Mari. Le' di's co' ndxab Jesus loo Maria na,

ante le'n lezo' Mari nanee Mari con che'n di'sa.
Yende chd loo mén nda’ Mari cuent cOn che'n di'sa.
Ante Marindydo con che'n di'sa. 52 Latha, sate mds

ndoo roo mbed no ndoo xén mbed. No sate mas
ndye'th xtiuz mbed yéc mbed. No sate mas non

meén no nanee men le' mbed nac thib mbed ndac
loo Diox no loo mén por con che'n con' ndac co'

mtlo ndli mbed.

3

Juan Bautist mtlo mblu' loo meén con che'n di's
ndac co'te' nagan.

(Mt. 3.1-12; Mr. 1.1-8; Jn. 1.19-28)

1 Co'se' ngoc lin' lin' si'n, lin'a o tiempa mdub
mnibe' thib mbi' co’ ngoc rey loo men. Mnibe'
mbi'a loo meén casque' dib athu loo izlyo' tiempa.
Mbi'a ngro' lee Tiber. Leque lin'a ngoc Pons Pilat
gobernador loo mén co' ngoc men yeezya' che'n
laaz mén jude. Le' Herod na, ngoc gobernador loo
men yeezya' che'n laaz men galile. Le' Lip hues
Herod na, ngoc gobernador loo men yeezya' che'n
laaz men iture. No ngoc Lip gobernador loo men

yeezya' che'n laaz meén traconit. Le' Liseni na, ngoc
gobernador loo men yeezya' che'nlaaz meén abilini.
2 Leque tiempa, ngoc Ands no Caifas nguley' roo
no nguley' xen loo mén nacion Israel. Leque le'n
tiempa, Diox mblu' loo Juan xgan' Zacari co'te’
nagan xa mod que tee x0'f zin' Juan zin' co' nac
rsin' Diox loo mén. 3 Ngua riid Juan huax lugar
co'te’ nziri' men gax ro yo'be' Jordan. Mbez Juan
loo ména:

—Gulaa yéc gu' no gulada lezo' gu' par tataa
mod se' gu' mod co' ndxap gu' loo Diox par
tataa mod gac tyon' xtol gu' no yiloa lin bautizar
gu'. 4 Ngocque' con'a tataa xalque' mque' Sayi co'
mde'th di's co' ndxab Diox ye's 1oo libr co' nac xti's
Diox. Sayi ndxab:

Mbyeén thib di's che'n thib mbi' co' mbez yée
cabii co'te' nagan co'se' ngo mbi' yalban. Mbez
mbi'": Blinab gu' gu' par tyubdi's gu'loo Tad Diox
gu' tac Tad Diox gu' yi'th fiibe' loo gu'.

> Bli gu' par gacloo gu'loo ryethe mod ye'rsin'
co' ndxap gu' xal ndli mén co'se' nse men thib
ftee, no xal ndli lal men thib yii no thib den, no
xal nteli mén thib ned co' nac ned narec, no xal
ndli meén co'se' ndli lal mén thib ned co' mtelau
nityoo par tataa mod gac nab gu' co'se' yi'th fiibe'
Tad Diox gu'loo gu'.

6No gacale' ryete men gon con che'n xa mod ti'
no laa Diox mén loo con' ryes.
7Co'se' ndryo' men liz mén no laaz men par nde

men loo Juan par li Juan bautizar ména, mbez Juan
loo ména:

—ijAameénye'rsin'tab! Susque'nayi' gu' xal mbel'
co' lée huid. ¢Ché mén ngoc mén co' mda' cuent

loo gu' par yi'th gu' loon par lyd' gu' la's ya' Diox
co'se' gac tiemp tetii Diox gu', a'? 8 Nabe'ste fque
tee ban li gu' no goc gu' men ndac par lu' gu' gu'
loomeénle' gu', licque', mzye' mod co' nac gu' no co'
ndxap gu' loo Diox. No ne'gabte gu' loo xtaa gu':
Abraham ngoc xudgool na'. Na nii loo gu': Axta
loo chol quee co' ngiii' gu' ba', Diox ndxacque' par
li Diox le' quée ba' gac xin' Abraham. No gacque'
quee ba' xin' Abraham. 9 Ndxaclaloo gu' nalle'que’
nde zin' gaxle' tiemp co'se’ tlo gac tub rez DioX cOn
che'n gu' par tetii Diox gu' xal co'se' ntlo meén, ngue
cho' mén thib xan' yaa xlé co'inda'de xlé ndac. Yaa
xléa cho'. No tec mén yaa xléaloo quii.

10 Sya, mnibdi's ménaloo Juan. Ndxab mena:

—¢COn ndxaal 1i nu' loo cén che'n Diox nalle’,
sya?

11Juan mcab loo ména. Ndxab Juan:

—Gu' co' ngue no chop camis, ndxaal ta' gu' thib
camis caa meén co' ingue node nec thib camis par
goc mena. Le' gu' co' ngue no xit gu' no lua' gu' na,
ndxaal ta' gu' thib ro xit gu'nolua' gu' par hua prob
men co' ingue node con' hua men.

12Lath xtau'a, mbi'th pla mén co' ndli cobrar c6n
che'n contribucion loo Juan par li Juan bautizar
meéna. Ména mnibdi's 1oo Juan. Ndxab meéna:

—Maistr, ¢nu', a'? ;Con ndxaal li nu'?

13Juan ndxab loo ména:

—Ne'lide gu' cobrar masre' 1oo men c6n che'n
contribucion loo co' fiibe' ley loo gu'.

14 Mnibdi's pla solndad loo Juan, ne. Ndxab
solndad:

—¢Nu', a'? ¢Con ndxaal li nu'?

Juan mcab. Ndxab Juan loo solndada:



SAN LUCAS 3:15 xxii SAN LUCAS 3:20

—Ne'techede gu' nec thib con' loo nec thib meén.
Ne'ne' quexu' que' fals gu' men loo con' co' tarte li
men. Bleclezo' gu'loo tmico' ndli gu' gan thib huiz
Zin'.

15 Per ryete mén co' nzi beda, imbe see teede
Xtuuz mena no lezo' mena. Ndli mena Xtuuz cOn
che'nJuan: Ne'stolque' Juan nac Crist. 16 Juan mcab
loo ména. Ndxab Juan:

—Licpe' ba'i, daa ndli bautizar gu' con nit. Per
axta nare' yi'th thib mbi' co’' lipe' par tlo fiibe' Xpii
Natd' loo gu'. No tub rez mbi' cén che'n con'
ye'rsin' co' ndli gu' par tetii mbi' gu'. Mbi'a ndxap
mads con'roono con'xénla's niimbi'nola'sya' mbi'
leque daa. Ne' ne' indxaal daa par xaquen bo co'
ndub d¢'yilid nii mbi' parlaanyilid niimbi'. 17Nde
niin thib con'loo gu': Nde zin' gaxle' huiz no nde
zin' gaxle' ze co'se' li Diox loo gu' xal ndli men co’
nguis nzob triu. Nguis men nzob triu no ngo' xa'
men nzob triu loo yix triu. Ndxeloa, ngosua' men
nzob triu. Le'yix triu na, tec men. Tataa li no Diox
men. Le' men co' ngoc men nali no méen nambii loo
Diox na, Diox hue' meéna loo bé'. Le' mén co' ngoc
men naad no men nguud loo c6n che'n Diox na,
Diox fiibe' par ya meéna le'n ye'rbiil co'te' ne'yu'de
quii no beel thidtene.

18 Taandxe' mod ngo Juan yalban. No tolo mco'x
Juan thib mod no tedib mod co'se’ mde'th Juan
no mblo Juan yalban loo mén con che'n di's ndac.
19 Mds de cona, ale mbyoo Juan Herod co' ngoc
gobernador co' ngoc hues Lip tac Herod mque no
Herodi co' ngoc sa'l Lip xal xa'got Herod. Mbyoo
Juan Herod por mbli Herod taamas con' ye'rsin/,
ne. 20 Per lugar de gon Herod di's no ten' Herod

di's co'ndxab Juan conche'n Herod, ale mbli Herod
tedib con' ye'rsin'. Mbli Herod mandad ya que'
solndad Juan lezi'f.

Juan Bautist mbli bautizar Tad Jesus.
(Mt. 3.13-17; Mr. 1.9-11)

21 Ndoore' que' solndad Juan Bautist lezi'f, ngoc
thib con'. Juan mbli bautizar huax men. Latha,
mbli Juan bautizar Jesus, ne. Ngolo ngoc bautizar
Jesus, ngurez Jesus Diox. Latha, chaa, mxyal' loo
bé'. 22 Ngulaa Xpii Natu' loo bé'. Hora, gunaa Xpii
Natu'a xal thib palomxtil' co'se' ngulaa Xpii Natu'
loo Jesus. Texal ngulaa Xpii Natu' loo Jesus, mbyen
thib di's loo bé' co’' mbez:

—Luu nac xgan' daa co' anze'f lezon no ngud-
loon. Anze'f ndx0o lezon fieen cOn che'nl, ey.

Tré' ndlu' con che'n rye meén co' ngoc bin che'n
xudgool che'n Tad Jesus.
(Mt. 1.1-17)

23 Co'se' mtlo Jesus, mxo'f zin' Jesus zin' co' ngoc
rsin' Jesus xal mnibe' Diox loo Jesus par li Jesus,
nzo Jesus gal psi' lin'. Ngoc Jesus xgan' Che xal
mxyo'f di's co' ngola's men con che'n Che tiempa.
Le' Cheé na, ngoc xgan' thib mbi' co' ngro' lee EIi.
24 Le' Eli na, ngoc xgan' Matat. Le' Matat na, ngoc
xgan' Levi. Le' Levi na, ngoc xgan' Melqui. Le'
Melqui na, ngoc xgan' Jan. Le' Jan na, ngoc xgan'
tedib mbi' co' ngro' lee Che. 25 Le' Chéa na, ngoc
xgan' Matati. Le' Matati na, ngoc xgan' Amos. Le'
Amos na, ngoc xgan' Nahum. Le' Nahum na, ngoc
xgan' Esli. Le' Esli na, ngoc xgan' Nagai. 26 Le'
Nagaina, ngoc xgan' Maat. Le' Maat na, ngoc xgan'
Matati. Le' Matati na, ngoc xgan' Semei. Le' Semei

na, ngoc xgan' tedib mbi' co' ngro'lée Che. Le' Chea
na, ngocxgan' Juda. 27 Le' Juda na, ngoc xgan' Joan.
Le'Joan na, ngoc xgan' Res. Le' Res na, ngoc xgan'
Zorobabel. Le' Zorobabel na, ngoc xgan' Salatiel.
Le' Salatiel na, ngoc xgan' Ner. 28 Le' Ner na, ngoc
xgan' Melqui. Le' Melqui na, ngoc xgan' Adi. Le'
Adi na, ngoc xgan' Cosam. Le' Cosam na, ngoc
xgan' Elmodam. Le' Elmodam na, ngoc xgan' Er.
29 Le' Er na, ngoc xgan' Josué. Le' Josué na, ngoc
xgan' Eliezer. Le' Eliezer na, ngoc xgan' Jorim. Le'
Jorim na, ngoc xgan' tedib mbi' co' ngro'lee Matat.
30Le' Matata na, ngoc xgan' tedib mbi' co' ngro'lee
Levi. Le' Levia na, ngoc xgan' Simeon. Le' Simeon
na, ngoc xgan' tedib mbi' co' ngro' lée Juda. Le'
Judaa na, ngoc xgan' tedib mbi' co' ngro' 1ée Che.
Le' Chéa na, ngoc xgan' Jonan. Le' Jonan na, ngoc
xgan' Eliaquim. 3! Le' Eliaquim na, ngoc xgan'
Mele. Le' Mele na, ngoc xgan' Mainan. Le' Mainan
na, ngoc xgan' tedib mbi' co' ngro' lée Matat. Le'
Matata na, ngoc xgan' Natdn. 32 Le' Natdn na, ngoc
xgan' David. Le' David na, ngoc xgan' Isai. Le' Isai
na, ngoc xgan' Obed. Le' Obed na, ngoc xgan' Booz.
Le' Booz na, ngoc xgan' Salmon. Le' Salmodn na,
ngoc xgan' Naason. 33 Le' Naasdn na, ngoc xgan'
Aminadab. Le' Abinadab na, ngoc xgan' Aran. Le'
Aran na, ngoc xgan' Esrom. Le' Esrom na, ngoc
xgan' Far. Le' Far na, ngoc xgan' tedib mbi' co'
ngro'lee Juda. 3¢ Le' Judaa na, ngoc xgan' Cob. Le'
Cob na, ngoc xgan' Isaac. Le' Isaac na, ngoc xgan'
Abraham. Le' Abraham na, ngoc xgan' Tar. Le' Tar
na, ngoc xgan' Nacor. 35 Le' Nacor na, ngoc xgan'
Serug. Le' Serug na, ngoc xgan' Rag. Le' Rag na,

ngoc xgan' Peleg. Le' Peleg na, ngoc xgan' Heber.
Le' Heber na, ngoc xgan' Sal. 36 Le' Sal na, ngoc
xgan' Caindn. Le' Caindn na, ngoc xgan' Arfax. Le'
Arfax na, ngoc xgan' Sem. Le' Sem na, ngoc xgan'
Noé. Le' Noé na, ngoc xgan' Lamec. 37 Le' Lamec
na, ngoc xgan' Matusalén. Le' Matusalén na, ngoc
xgan' Enoc. Le' Enoc na, ngoc xgan' Jared. Le'
Jared na, ngoc xgan' Mahalaleel. Le' Mahalaleel
na, ngoc xgan' tedib mbi' co' ngro'lée Caindn. 38 Le'
Cainana na, ngoc xgan' Ends. Le' Ends na, ngoc
xgan' Set. Le' Set na, ngoc xgan' Adan. Adana ngoc
ner mbi' co' nerleque’ mtoxcua' Diox. Adana ngoc
nerleque' mbi' co' ngoo loo izlyo' co' mblec biz no
bin loo izlyo'.

4

Mebizya mblobya’ Tad Jestis no mbli Mebizya
preb loo Tad Jesus par fiee Mebizya fieene' ché'ton Tad
Jesusro Mebizya.

(Mt. 4.1-11; Mr. 1.12-13)

1 Ngolo mbli Juan Bautist bautizar Jesus, mbere
Jesus, mbii Jesus ro yo'be' Jordan. Lath xtau'a, Xpii
Natd' mnibe' loo Jesus, nda Jesus thib lugar co'te’
nagan. 2Ngo Jesus co'te' nagdna cho' huiz. Le'n
huiza, ngua Mebizya co'te’' ngo Jesus par mblobya'
Mebizya Jesus. No mbli Mebizya preb loo Jesus
par fiee Mebizya fieene' ché' tli Jesus con' co' gab
Mebizya loo Jesus. Le'n huiza ne'nghuade Jesus
thidtene. Ngolo nguri'th rye huiza, anze'f mblyan’
Jesus. 3 Sya, ndxab Mebizya loo Jesus:

—~Chele' 1uu, licque', nac xgan'pe' Diox, bli le'
quée ndxe' gac pan par hual.

4Jesus mcab loo Mebizya. Ndxab Jesus:

—Loo libr co' nac xti's Diox ndlu': Iante con xit
meén no lua' men ban men. Ndxe'leque’, men ban
por con che'n ryete di's co' nac xti's Tad Diox co'
mbez Tad Diox loo mén.

> Ngoloa, mbe' Mebizya Jesusloo thib yii roo. No
mbli Mebizya setilte mbyu' ryete nacion co' nziri'
dib athu loo izlyo'loo Jesus. 6 Sya, ndxab Mebizya
loo Jesus:

—Daa ta lugar lool par fiibe'l loo rye nacion ba'.
No tan lugar lool gac ryethe con' roo no con' xén
che'n rye nacion ba' che'npe' ltu tac che'npe'en
nac rye nacién ba' no ndana loo chol meén co’
ndlyazen tana. 7 Chele' luu tyub xib loon no coo'l
yéclloon, ryethe con' ba' gac che'nl.

8 Per ale ndxe'leque’, mcab Jesus loo Mebizya.
Ndxab Jesus:

—Byaa, Mebizya. Biiche loon. Loo libr co' nac
xti's Diox ndlu': Diox fiibe' loo mén. No ante loo
Dioxpe' tyub xib mén no coo' men yéc meén loo
Dioxpe' no maste. No ante loo Dioxpe'li men sirv.

9 Ngoloa, mbe' Mebizya Jestus le'n ciuda
Jerusalén. Mtequée Mebizya Jesus yéc templ.
Ndxab Mebizya loo Jesus:

—Chele' Iuy, licque', nac xgan'pe' Diox, leque luu
bla' par gab chel loo yoo. 19 Tac loo libr co' nac xti's
Diox ndub di's co' mbez:

Diox fiibe'loo angl che'n Diox par quenap angl
1tu.

11 Le' angl te'f ya' angl par lyaal ya' angl par
quenap angl luu par ne'hui'de niil loo quée co'te’
gab chel.
12Testis mcab loo Mebizya. Ndxab Jesus:

—Loo libr co' nac xti's Diox ndlu": Ne'aselidel
par lil preb Tad Diox, co' nac Tad Diox luu, par fieel

hieene' ché' tli Tad Diox luu con' ndlya'sl.

13 Co'se' fiee Mebizya ya yende mod li Mebizya
gan loo Jesus par li Jesus con' ndlya's Mebizya
co'se’ mblobya' Mebizya Jesus no co'se’ mbli
Mebizya preb loo Jesus par fiee Mebizya ché' tli
Jesus con' ndlya's Mebizya, mxen Mebizya ned.
Ndyaa Mebizya. Mbla' Mebizya Jesus ndxep
tiemp.

Tad Jestis mtlo mxo'fzin' con che'n Tad Jests le'n
Yeéezya' che'n laaz men galile.

(Mt. 4.12-17; Mr. 1.14-15)

14Le' Jesus na, mbere ndyaa par ned le'n yeezya'

che'n laaz mén galile. No Xpii Natu' che'n Diox
thidteneque'ngoloo Jesus parli Xpii Natu' con'roo
no con' Xén por con che'n Jesus. Por cona, mbyath
nombyen con che'nJesusle'nrye yéezya' che'nlaaz
men galile. 15 Mque tee lu' Jesus meén co'te' ndub
sinagog mén ned ngua que tee Jesus. Ryete mena
sate mas ndli mxyo'f lée mxyo'f xti's Jesus. No
ndxac con' guryath no con' guryen con che'n Jesus
lath meéna.

Tad Jesus ngo ban le'n yéez Nazaret.
(Mt. 13.53-58; Mr. 6.1-6)

16 Ngoloa, ngro' Jesus par ned laaz meén galile.
Ndyaa Jesus par yeez Nazaret co'te' mbryoo mxyen
Jesus. Co'se’' ngoc huiz sabd co' ndli mén descans
tiempa, Jesus ngoo le'n sinagog xalque' ngoc mod
che'n Jesus par ndlab Jesus libr co' nac xti's Diox.
17Le' sya, mbi' co' ndyoo ner no co' ndyoo naa loo
meénle'n sinagog, mbi'amda'libr co' mque' Sayi co’

mde'th di's co' ndxab Diox ye's par lab Jesus ye'sa.
Mxen Jesus libr. Co'se’ mxal' Jesus loo libra, mzyal
Jesus di's co' ndub loo libr co' mbez taandxé":
18 Xpii Natu' che'n Tad Diox ngue fiibe' loon.
Diox mdoo daa loo men par gon yalban no

tethen con che'n di's ndac co' nac con che'n Diox
loo mén prob. No mtel' Diox daa par teganen

lezo' men co' nxi tin' lezo'.. No mtel' Diox daa
par teld'en mén co' nac xal pres loo con che'n

Mebizya, no par tuben xnii yéc menno lezo' men
loo con che'n Diox, mén co' nau' yéc no mén co'

nau' loo loo con che'n Diox. No mdoo Diox daa
par teld'en mén co' ndxezi'f no meén co' ndxega's

loo ryethe yaltii co' nac con che'n Mebizya.

19 Mdoo Diox daa loo meén par tethen no gon
yalban co'nacxti's Dioxloo meéenle'n tiemp ndxe'
co' nac tiemp ndac co' nac co' guneepe' lezo'
Diox par tlo mén, lyd' meén loo ryethe con' ryes.
20 Ngolo mblab Jesus di'sa, mtau' Jesus loo libr.

Mda' Jesus libr loo thib mbi' co' nquenap sinagog.
Ngoloa, mdub Jesus. Latha, Xée nguii' men loo Jesus
fieene' cOn gab Jesus loo mena. 21 Sya, mtlo Jesus,
mdoodi's Jesus. Ndxab Jesus loo ména:

—Nalzepe' ngocque' no mdyaaque' no
mdyubque' di's co' ndub loo libr ba' co' ngolo
mbin gu'.

22 Latha, rye ména huenque' mdoodi's cén che'n
Jesus. No ante ngli' ména no ante fiaa ména con
che'n di's co' nabe's ndyoodi's Jesus loo ména. No
ale mnibdi's ména loo xtaa mena. Mbez mena:

—¢Xa nee gu'? ¢Ché' inacte mbi' ba' xgan' Che,
ca'?

23Jesus ndxab loo ména:

—Na tolo nii loo gu': Licpe' ba'i, daa ngobe' gu'
Nee loon xal ndxab di's co' mbez: Doctor, leque ltu
fteyacl. Nofiee gu'loon: Con'co'mbinnu' conche'n
con' co' mblil loo mén yeez Capernaum, bli con'a
loo mén gulaazpe'l, ne.

24 Tolo ndxab Jesus loo mena:

—Licpe' ba'i, na nii loo gu": Nec thib meén gulaaz
che'n thib mbi' co' nde'th di's co' ndxab Diox,
ne'fiee oo ndacte meén gulaazpe' meéena loo prob
mena. 25 Daa nii tedib con' co' nac licpe' loo gu',
ne: Huax xa'got viud ngo ban tre' lath meén nacion
Israel le'n tiemp co'se’ mde'th Lii di's co' ndxab
Diox co'se' ngoc tiemp co' ne'nglaade yuu le'n son
lin' narol loo ména. Ngulaa thib huin tin' loo
mena tiempa, ne. 26 Per Diox ne'ntel'te Lii loo nec
thib meéngot viud co' ngo ban lath mena tiempa.
Ndxe'leque’, Diox mtel' Lii loo thib xa'got viud
co' ngo ban le'n thib yeez tith co' ngro' lee Sarept
co' ngure gaxte ciuda Sidon. 27 Nonque' gu', ne,
ngo huax meén co' mque no thib yiiz co' mteya's
no co' mteyee yid lad men le'n nacion Israel, co'
ngoc tiemp co'se' mde'th Elise di's co' ndxab Diox.
Per ne'ngyacte nec thib mena por con che'n Elise
tiempa.

28 Co'se' ngolo mbin meén co' ngo le'n sinagog di's
co' ndxab Jesus, sya, ryete meéna anze'f ngocloo
gunee Jesus. 29 Ngo too nde'f mena. No nguree
mcaa mena Jesus. Mblo' ména Jesus thib lad ro
ciuda. Ale mbe' ména Jesus loo thib yii co'te’ nziri'
thib yeez. Loo yiia ngue thib quée rhue. Tya mbe'
mena Jesus par tuub meéna Jesus par xan'. 30 Per
co'se’ mzin no mena Jesus ro quee rhue'a, mbli

Jesus ale xée ngure ména. Latha, mbli Jesus thib
con' loo meéna. Xex xex nguri'th nde'f Jesus xi'th
mena, ndyaa Jesus.

Tré'ndlu’ con che'n thib mbi'. Le'thib xpiiye'rsin’
ngoo loo mbi'a.

(Mr. 1.21-28)

31 Ngoloa, mxen Jesus ned. Nda Jesus par ned
ciuda Capernaum co' nac thib ciuda che'n laaz mén
galile. Tya mblu' Jesus mén atate huiz sabd co'
ngoc huiz descans tiempa. 32 Per co'se' ndx0n mén
di's co' ndyoodi's Jesus, ména ante mbui' no ante
gunaa mena xal ngue lu' Jesus men tac ndyoodi's
Jesus xalque' fiibe' Diox.

33 Le'xque' huiza, ngo thib mbi' le'n sinagog
mena. Mbi'a mque no thib xpii ye'rsin'. Mbli xpiia
par cabii ndxab mbi' loo Jesus:

34 —Bl4' U' nu', Jesus, U' co' nac mén yeez
Nazaret. ;Chonon ndx0o U' Xi'th nu', a'? ¢Ché' nde
U' par telux U' nu', ca'? Daa ndlibe' U', Jesus. Daa
naneeque'le' U' nac mbi' natd' che'npe' Diox.

35 Jesus mbyoo xpii ye'rsin'a. Ndxab Jesus loo
Xpiia:

—iQuex! Ftau'ro'l. Gro'loo mbi' ba'.

Sya, mbli xpiia mquée mbii yéc mbi'. Ale ngulaa
mbi' 100 y0o loo ryete men co' ngo le'n sinagoga.
Ngro xpii ye'rsin'a loo mbi'. Ale yende cho yalquii
ngoc loo mbi'. 36 Ryete ména mzyeb co'se' gunee
mena con' co' ngoc loo mbi'a. No mbez meéna loo
thib xtaa mena no loo tedib xtaa mena:

—Susque' ndxac mbi' ba'. Nibe' mbi' loo chol
con'. No axta xpii ye'rsin' che'n meexu' ndxon di's

co'mbez mbi'. No ndryo xpii ye'rsin' che'n meexu'
loo mén ante por di's co' mbez mbi' no maste.

37No ale ndyoodi's rye mén yeezya' co' nac che'n
laaz mén ciuda Capernaum co' nziri' gax loo ciuda
Capernaum con che'n Jesus.

Tad Jesus mteyac xna'zap Mon Pedr.
(Mt. 8.14-15; Mr. 1.29-31)

38 Texal ngro' Jesus le'n sinagog, ngoo Jesus liz
Mon. Le'pe' nax xna'zap Mon loo xlé'. Nalyat
ndxab men guliza loo Jesus:

—Tad, fteyac U’ mbiiz ndxe'.

39 Sya, mbii gax Jesus co'te' nax xna'zap Mon.
Mteyac Jesus guna'. Leque hora, ngro xlé' guna'.
No ngo che guna'. Mbli guna' cas meéna.

Tad Jestis mteyac huax meén yliz.
(Mt. 8.16-17; Mr. 1.32-34)

40 Co'se' nde bix huiz huiza, nde no mén men
yliz co' ndyac len chol yiiz 1oo Jesus par teyac Jesus
meéna. Ante mxo'f Jesus ya' Jesus lad rye men yiiza,
mteyac Jesus men yliza. 41 Lath rye men yiiz co'
mbi'th no mén loo Jesus ngoo mén co' mque no
xpii che'n meexu', ne. Co'se' mblo' Jesus xpii che'n
meexu' o0 mena, mbli xpii meexu'a par mbez
mena cabiiloo Jesus:

—U"' nac xgan'pe' Diox.

Jesus mbyoo xpii meexu'a. Ne'nda'de Jesus lugar
tolo ngnii xpiia tac xpii meexu' co' ngo loo ména
nongue' no naneeque' le' Jesus nacque' Crist.

Tad Jestis ngo yalban con che'n di's ndac loo mén

le'nryeyéezya' che'n laaz men galile.
(Mr. 1.35-39)

42 Co'se' ngo nii izlyo' tedib huiz co' nde nquea,
Jesus ngro' thib lad ro ciuda co'te’ yende ché mén
nzo no co'te' ne'fieede men Jesus. Per men co'
nziri'a mcuanque' Jesus. Ngua mena co'te' nzo
Jesus. Mcua'n mena mod par telen' ména Jesus par
ne'biide Jesus loo ména. 43Jesus ndxab loo ména:

—BIla' gu' biin, ey. Tac daa naquinque' ga lo
yalban loo men le'n taamas yéez, ne, con che'n xa
mod ndlya's Diox fiibe'pe' Diox loo mén. Tac por
cona mtel' Diox daa loo meén loo izlyo' ndxé'.

44 Cona, toloque' mque tee go Jesus yalban loo
meénle'nrye yéezya' co'te' ndub sinagog che'n men
C0'nac meén yeezya' che'n laaz men galile.

S

Tad Jesus mbli thib yalguzye' par ngogaa huax
mbeéel le'n yex che'n Pedr.
(Mt. 4.18-22; Mr. 1.16-20)

1 Thib vez ngoc thib con'. Jesus ngo gax ro
thib lagun co' lee lagun che'n laaz mén genesaret.
Latha, anze'f thib menléy' mqueltaa loo Jesus axta
mdi' ména Jesus. Anze'f thib men mblya's ngon di's
ndac che'n Diox. 2Jesus gunee ndub chop yo0oyaa
loo laguna gaxte ro play. No gunee Jesus yende
ché mennzoloo yooyaaa. Tacmenangro'loo yooyaa
par tech mena yex ména. Ménangoc mén co' ndyen
mbeel. 3Le' sya, ngoo Jesus loo thib yooyaa. YOooyaaa
ngoc chenpe' Mon Pedr. Mna'b Jesus loo Mon
Pedr tetee Mon Pedr y0oyaa taachu'te mds par le'n
lagun. Mtlo Jesus, mblu' Jesus mén axta co'te' ndub
yoOoyaa loo lagun. Le' mena na, ngure ro laguna.

4Co'se'ngolo mdoodi's Jesusloo mén co' mqueltaa,
ndxab Jesus loo Mon Pedr:

—Ya' nda na', Mon. Ftetee yOoyaa. Nda na' co'te’
mds na's nzi nit par cobii gu' yex gu' le'n nit par
yigaa mbeel le'n yex.

5 Mon Pedr mcab loo Jesus. Ndxab Mon Pedr:

—Maistr, dib xec yal' mque tee gobii nu' yexle'n
nit. Per nec thib mbéel ne'nglide nu' gan ngagaa.
Per ya que fiibe'le' U’ loon, nda lobiin yex le'n nit
Nieene' ché' tagaa mbeel le'n yex.

6 Co'se' mblobii Mon Pedr con myen' xtaa Mon
Pedr yex le'n nit, axta mbryed yex tant thib mbeéel
ngogaa le'n yex. 7 Sya, mbli Mon Pedr no xtaa Mon
Pedr sefiloo taamas mén co' nac xtaa Mon Pedr co'
nzo le'n tedib yooyaa par yi'th lyath no myen' Mon
Pedr. Sya, mtetee myen' yooyaa myen' loo nit axta
co'te' ndub yooyaa Mon Pedr loo nit. Mblyath no
myen' Mon Pedr con xtaa Mon Pedr. Mse myen'a
ryop yoOoyaa con anab mbeéel axta yamerle' dyep
yOoyaa le'n nit tant né' yooyaa con anab mbéel.
8 Co'se' fiee Mon Pedr ndxac con'a, mdub xib Mon
Pedr loo Jesus. Ndxab Mon Pedr loo Jesus:

—Tad, inzyalte daa ngue tee non U' tac daa nac
thib mbi' co' ndxap xtol no co' ncua'n xquin. Mas
huen ya ne'tolode que tee non U', ndyaquen.

9 Ante mbui' Mon Pedr con myen' co' ngoc Xtaa
Mon Pedr no ante gunaa Mon Pedr con myen' co'
ngoc xtaa Mon Pedr por tant thib mbéel co’' ngogaa
len yex. 10 Leque con' co' ngoc loo Pedr ngoc
loo Cob no Juan co' ngoc xgan' Zebede co' ngoc
xtaa Mon Pedr. Per mden' lezo' Jesus con'a. Jesus
ndxab loo Mon Pedr:

—Ne'zyebtel, Mon. Desde nalle' par delant,
fibe'en lool tatua' lil loo mén par tyal men yoo
meén loo con che'n Diox xalque' mblin ngogaa tant
mbéel ba'le'n yex.

11 Co'se' mzin no rye meéna ydoyaa ro yoo biz,
taate mbla' Mon Pedr no Cob no Juan yooyaa nazal'
mbéel yooyaa. Mbla' Mon Pedr no Cob no Juan
zin'a, ne. Mdoo nque Pedr no Cob no Juan xis Jesus.

T

Tad Jesus mteyac thib mbi' co' mque no yliz co
mteya's no co' mteyee yid lad mbi'.
(Mt. 8.1-4; Mr. 1.40—45)

12 Lath ngo Jesus le'n thib yéez, mzin thib mbi'
co' mque no thib yiiz co' nteya's no co' nteyée yid
lad mbi' loo Jesus. Co'se' gunée mbi' Jesus, mdub
xib mbi'loo Jesus no mcoo' mbi' yéc mbi'loo Jesus.
Nalyat mde'f ro mbi' loo Jesus. Mna'b mbi' loo
Jesus. Ndxab mbi'":

—Tad, chele' U' ndlya's teyac U' daa, U' ndxac
nteyac men. Fteyac U' daa, Tad.

13 Sya, ante mxo'f Jesus ya' Jesus lad mbi' no
ndxab Jesus loo mbi'":

—Ndlyazen le' luu yac.

Texal ngolo ndxab Jesus di'sa loo mbi', chaa,
mbyac mbi'. Mbembii lad mbi'. Mbiiche yiiz co'
mteya's no co' mteyee yid lad mbi'. 14 Sya, mnibe'
Jesusloo mbi'. Ndxab Jesus:

—Yende cho loo ta'l cuent con che'n con' co'
ngolo ngoc lool ba'. Ante huaalu'lloo nguley'le'n

templ. No sangta'l ofrend co' mnibe' Moisés loo
men ta' men co'se' ndxelo ndxac meén loo yiiz co'
mxacluuba'. Tataa huaali par non ménno ta' men
cuent le' luu mbyacle'.

15Le' cén che'n Jesus na, sate mds ndxath ndxen
no sate mas mqueltda mén loo Jesus par gon men
di's ndac che'n Diox co' ndyoodi's Jesus no par
teyac Jesus men loo chol yiiz co' mque no men.
16 Per ale ndxe'leque’, ngro' Jesus thib lad lath
meéna. Ngua rez Jesus Diox tya.

Jesus mteyac thib mbi' co' mtequech mbii.
(Mt. 9.1-8; Mr. 2.1-12)

17 Ngoc thib con' thib huiz lath ngue lu' Jesus
men liz thib mbi'. Xi'th meén co' nziri'a nzi ndub
ndxep meén co' ngoc meén xley' farise. No mdub
ndxep men co' ngoc maistr co' ndlu' con che'n ley
co' mxo'f Moisésloo mén nacion Israel. Ména ngro’
le'nrye yéezya' che'nlaaz meén galile, no co' nacrye
yeezya' che'n laaz meén jude, no ngro' mena ciuda
Jerusalén. Latha, ndxac con' roo no con' xén che'n
Diox la's nii Jesus no 1a's ya' Jesus par ngue teyac
Jesus men yiiz. 18 Latha, mzin ndxep menbi'. Nde
no mena thib mbi' loo thib cami. Mbi' mque no
mbii che'n yiiz co' ntequech mén. Ale mtequech
mbii mbi'. Mblya's ména ale sangy0o no mena mbi'
le'n nyoo co'te' nzo Jesus par quix mena mbi' loo
Jests. 19 Per yende mod ydo no ména mbi' yiiza
looJesusle'n nyoo tant thib ménléy' nziri'loo Jesus.
Sya, mcua'n mena mod. Mquée no mena mbi'a par
yéc yo0o. Ale mxal' meéna yéc yoo. No mcua'n mena
mod. Mtedd' ména camicon do' parlaa ména mbiiz
nazal' cami mbiiz par le'n nyoo xi'th ménloo Jesus.
20 Co'se' fiee Jesus le' meéna ndxela'spe’ no, licque',
ndxap ménayalxla'sloo Jesus, ante ndxab Jesus loo
mbi' yiiza:

—Mbi', xtol ltu no xquin Itu mton'len.

21 Sya, men co' ngodc maistr coén che'n ley co'
mxo'f Moisés 100 mén no mén xley' farise, mtlo
mena, mbli ména Xtuuz le'n lezo' ména no ndxab
menale'n lezo' meéna: ¢Cho mbi' ndli mbi' ba' cuent
nac mbi'? Ale ndli mbi' ba' cuent nac mbi' Diox.
Anze'fnazab nac co' ndli mbi' cuent nac mbi'. Non
na' no nanee na' yende ché men izlyo' gac ton' xtol

men no xquin mén. Angoluxte Diox ndxac nton'
xtol mén no xquin men, ¢1€'?

22 Per Jesus nonque' con' co' ngue li mena Xtuuz.
Ndxab Jesus loo meéna:

—¢Chonon tatua' ndli gu' xtuuz le'n lezo' gu', a'?
¢Xa nee gu'? 23 Nibdizen thib con' loo gu': ¢C6n nac
co' mas inagante par daa par gaben loo mbi' ba'?
¢Ché' mds inagante gaben: Xtol ltu mton'len o ché'
mads inagante gaben: Goo che no byaalizl, ca'? Per
ale yende ché meén mcab loo Jesus. 24 Tolo ndxab
Jesus loo ména:

—Daa ndxab loo mbi' ba' mton'len xtol mbi' par
fiee gu' no yila's gu' le' daa, co' mbal yaal loo izlyo'
ndxe' xalque' ndxdal chol mén loo izlyo', ndxapen
con'la's niin no la's yan loo izlyo' ndxe' par ton'en
xtol mén.

Sya, alanleque' ndxab Jesus loo mbi' yiiz co'
mtequech mbiia loo rye meéna, loo Itu ngue niin:

—Goo too, fthuuz daal, byaa lizl.

25 Leque hora, chaa, ngo too nde'f mbi' co' mte-
quech mbiia loo rye menléy' co' nziri'. Ale mthuuz
mbi' dda mbi' co' ngo'th mbi'. No ale mxen mbi'
ned, ndyaa mbi'. No mbez mbi":

—Ay, Dio's. Con'roo con' xen mbli Dioxloon, yey.
Ale mteyac Diox daa.

26 Ryete mén co' nziri'a, ante mbui' ménano ante
gunaa ména. Mbez ména:

—~Con' roo no con' xen nac co' ndli Diox, cara.

No por gunée meéna le' mbi'a mbyacle', anze'f
mzyeb ména no ndxab ména loo Xtaa meéna:

—Nalze, por derech, mbui' na' ngoc thib yal-
guzye'roo no thib yalguzye' xen loo na' noloo mbi'
co' mbyaca, ¢1é'?

Tad Jestis ndxab loo thib mbi’' co' lée Levi: —Ftoo
nque Xxisen. Ya'nda na,, ey.

(Mt. 9.9-13; Mr. 2.13-17)

27Ngolongoc con' co' ngocloo mbi' co' mtequech

mbiia, ngro' Jesus liz mbi' co'te’ ngoc con'a. Lath
nda riid Jesus par neda, gunée Jesus mdub thib
mbi' co' ngro' lée Levi. Ndub li mbi' cobrar con
che'n contribucion. Ndxab Jesus loo mbi':

—Ftoo nque xisen. Ya' nda na'.

28 Texal mbin mbi' di's co' ndxab Jesus, ngo too
mbi'. Mbla' mbi' rye con' ngue no mbi' tya. Nda no
mbi' Jesus.

29 Ngolo nguri'th pla huiz, mbli Levi mandad
ngoc thib yalhua liz Levi par hua no Levi Jesus.
Nde nxon', mqueltaa huax men co' ndli cobrar con
che'n contribucion no taamas men liz Levi par
thidte hua no ména Levi con Jests loo mes. 30 Mén
co' ngoc men xley' farise no men co' ngoc maistr
co' mblu' con che'n ley co’ mxo'f Moisés 100 mén,
menanziri'loolue'nororyo'liz Levi. Nzila's ména
xal ngue yuhua no Jesus Levi no taamas meén co'
mqueltaaa. Sya, mtlo ména, Xxexte ngue bez meéna
loo myen' Xin' mté'th Jesus. Ndxab ména:

—¢Chonon nzi yuhua no gu' men co' ndli cobrar
con che'n contribucion no con mén co' ndxap xtol,
a'?

31 Per lugar de cab myen' xin' mté'th Jesus loo
mena, ale yub Jesus mcab loo ména. Ndxab Jesus

loo ména: o
—Hui' gu' nexa. Daa tetac thib di's loo gu'. Le'

men co' huen nzo lezo' no indyac yiizte mén, ména
ndyac inquinte teyac doctor ména. Per men co'
ndyac yliz, ména naquinque' teyac doctor. 32 Daa
ne'ngalte par bezen meén co' ndyac nac mén ndac.
Ndxe'leque', daa ndal par bezen mén co' non le'
mena ndxap xtol par lyaa yéc meéna no lyaa lezo'
menano par zye' mod co' ndxap ménaloo conche'n
Diox.

Men xley' farise no meén co' ngoc maistr co' ndlu
con che'n ley co' mxo'f Moisés loo men tiempa, ména
mnibdi's loo Tad Jesus: ¢Chonon imbe xlatte myen’
xin'mté'th luw, a'?

(Mt. 9.14-17; Mr. 2.18-22)

33 Sya, mnibdi's mén farise no mén co' ngoc
maistr co' ndlu' con che'n ley co' mxo'f Moisés loo
men loo Jesus. Ndxab ména:

—¢Chonon meén co' ngoc Xin' mté'th Juan no men
co' ngoc xin' mté'th meén xley' farise anze'f ngure
xlat no ngoc mena meéen co' anze'f ngurez DioxX.
Per ndxe'leque’, myen' xin' mté'th luu ba' ale ndx-
uhuaque' no ndxuque’, a'?

34Jesus mcab loo meéna. Ndxab Jesus 1oo ména:

—Nde niin thib con'loo gu'. No ndlyazen cab gu'
loon: ¢Ché' nzo mod li gu' thib con' co'se’ mselya'
thib ned myen' co' mselya' par cue xlat men co'
nac men guliz mbyoo lath nzo yalhua liz mbyoo co’

T

mselya' no lath nzi no mbyoo ménaliz mbyoo, ca'?
Yende moda, ¢1é'? 35 Per zin thib huiz no zin thib ze
co'se' ya ne'yo node no ya ne'cue node mbyoo co'
mselya' men co' nac men guliz mbyo0o. Axta syare',
gac huiz co'se’ cue xlatque' mén co' nac men guliz
mbyoo co' mselya'.

36 Mtetac Jesus tedib di's loo ména, ne. Ndxab
Jesus loo mena:

—Nde niin tedib con' loo gu": Yende cho xa'got
nzo co' cho'xu' thib vestid cub par co bdé xa'gota
lar' co' nac vestid cub thib vestid gox. Chele'
xa'gota tataa li, ale teza'xu' xa'gota vestid cub,
¢1é'?7 Mas de cona, indxaalte yoo bdeé lar' cub che'n
vestid cub loo vestid gox. 37 Tolo ndxab Jesus
loo mena: Yende ché mén nzo co' co mezcal co'
diz ngro' palenc le'n thib garrafon gox co' nalé'le',
¢1é'? Tac chele men co mezcal co' diz ngro' palenc
le'n thib garrafon gox co' nalé'le’, le' sya, tolo lyé'
garrafon goxa no xyo mezcala. Ngoc perdid ryop
con'a. 38 Por cona, mdas huen co mén mezcal co'
diz ngro' palenc le'n thib garrafon cub. Sya, tataa
mod nabe'ste quenap mén ryop con'a. 39 Mas de
cona, yende cho men co' ndxu mezcal co' ndxacle'
mbe' ngue no men tyubla's ména gu ména mezcal
co'diz ngro' palenc. Tac mbez menaloo xtaa ména:
Ale ndyac na' masque' nix nac mezcal co' ndxacle'
mbe'nguenona'leque mezcal co' diz ngro' palenc,
;e

6

Myen'’ xin' mté'th Jesus mcho' bacdo che'n nzob
triu par nduhua myen' nzob triua thib huiz sabd co’



SAN LUCAS 6:1 xl SAN LUCAS 6:5

ngoc huiz descans tiempa.
(Mt. 12.1-8; Mr. 2.23-28)

1 Ngoc thib con' thib huiz sabd co' ngoc huiz
descans tiempa. Nda riid Jesus co'te' nax thib le'
yoo co'te' mblo mén bin nzob triu. Lath nda riid
no Jesus myen' xin' mté'th Jesus le'n fia' triua, mtlo
myen' Xin' mté'th Jesus, mcho' myen' bacdo triua.
No mtlo myen', mdobya' myen' bacdo triu par hua
myen' nzob triuva. 2 Sya, ndxab ndxep men xley'
farise co' nziri' tyaloo myen' xin' mté'th Jesus:

—¢Chonon indyubdi'ste gu'xal mnibe' Moisésloo
na'loo ley co’ mxo'f Moisés loo na' par ne'lide gu'
zin' huiz descans co' nac huiz sabd, a'?

3 Per ale le'le’ yub Jestus mcab loo ména. Ndxab
Jesus:

—¢Cheé' tarte lab gu' di's co' ndub loo libr co’

nac xti's Diox co' nda' cuent no co' ndlu' con che'n
con' co' mbli David co' ngoc rey pola thib vez co'se’

mblyan' David no mblyan' meén co' mque tee no
Davida, ca'? 4 David ngoo le'n tabernaculo che'n
Diox tiempa. Negadi's mxen David pan co'nzi'floo
mes co' ngoc pan natd' loo Diox ndoore'. Nduhua
David pana. Mda' David pana nduhua meén co'
ngo no David le'n tabernaculo, ne. Per gu' nonque’
no naneeque' gu'le' pana indxaalte hua chol meén.
Ndxe'leque’, ante nguley' ndxap permis hua pana
xXalque' ngoc mod co' ngop ména tiempa. Per ale
ne'ngode Diox cuent le' David mbli con' ye'rsin'
co'se' mbli David con'a.

5Ndxab Jesus loo meéna, ne:

—Daa co'mbal yaalloo izlyo' xalque' ndxdal chol
menlooizlyo'ndxé',daafiibe'pe'loo meén conlimen
huiz sabd.

Tré' ndlu’ con che'n thib mbi' co' mque no sa ya’'
biiz.
(Mt. 12.9-14; Mr. 3.1-6)

6 Ngoc tedib con' tedib huiz sabd co' nac huiz
descans co' nde nquea. Jesus ngoo le'n sinagog.
Mtlo Jesus, mblu' Jesis mén. Ngo thib mbi' yiiz
xi'th meéna, ne. Mbi'a mque no sa ya' mbi' co' nac
ladli. Ale mbiiz cue' sa ya' mbi'a. 7 Lath meéna
ngoo ndxep mén co' ngoc maistr co' ndlu' con che'n
ley co' mxo'f Moisés 100 mena no ndxep men xley'
farise, ne. Ména xée nzila's 1oo Jesus par fiee ména
Neene' ché' teyac Jesus mbi'a huiz sabd par tataa
mod tyub nii mena quexu' que' fals meéna Jesus.
8 Per Jesus nonque' Xtuuz co' ngue li ména xtuz.
Ndxab Jesus loo mbi' co' nayliz ya'a:

—Goo too xi'th meén ba'.

Sya, ngo too mbi' xi'th men co' nziri' tya.

9Sya, mbere Jesus. Ndxab Jesus loo men co' ngoc
maistr no loo meén xley' farise:

—Nibdizen thib con' loo gu'. ¢Cén nac con' co',
licque', mnibe' Diox loo meén li mén huiz sabd co'
nac huiz descans? ¢Xa nee gu'? ¢Ché' ndxaal li
men con' ndac o ché' ndxaal li mén con' ye'rsin’,
a'? ¢Ché' mas ndxaal ti' no laa men xtaa men loo
con'ryes huiz sabd co' nac huiz descans o ché' mas
ndxaal guth mén xtaa mén huiz sabd co' nac huiz
descans, a'?

10 Sya, mbui' Jesus loo ryete men co' nziri' loo
Jesus. No ndxab Jesus loo mbi' yiiza:

—Ftega'yal, ey.

Mbi' mtega' ya' mbi'. Ale, chaa, mbyac ya' mbi'.
Mbyan' ya' mbi' xalque' taasa ya' mbi'. 11 Syase,
por derech, ngoc loc mén xley' farise no meén co'

ngoc maistr che'n ley co' mxo'f Moisés loo meén,
tant ngro' nayi' ména gunee mena Jesus. Mtlo
mena, mbez meéna loo thib xtaa men no loo tedib
Xtaa men:

—¢Con i no na' mbi' ba' par guth na' mbi' ba'
thidtene, cara?

Tad Jesus mcui si' fchop myen' co'ngoc myen' xin'
mté'thpe' Tad Jesus.
(Mt. 10.1-4; Mr. 3.13-19)

12 Leque le'n huiza, mxen Jesus ned. Nda Jesus
loo thib yii par cuez Jesus Diox. No dib yal' ngurez
Jesus Diox ydl'a. 13 Co'se' ngo nii izlyo' tedib huiz
co' nde nquea, Jesus mtel' chez meén co' ngoc xin'
mté'th Jesus par mqueltda no meéna Jesus. Mcui
Jesus si' fchop myen'. Jesus mblo lee myen'a mén
co' ndxe' di's che'n Jesus loo men dib athu loo
izlyo'. 14 Ryete si' fchop myen'a ngdoc mén ndxe"
Mon, co' mdub Jesus tedib 1ée co' ngoc lée Pedr;
Ndech, hues Mon; Cob; Juan; Lip; Bartol; 15 Mate;
Mazx; Cob, co' ngoc xgan' Alfe; Mon, co' ngoc thib
mbi' co' ngoc partid che'n thib ned mén co' ngro'
lee cananist; 16 Jud, hues Cob; no Jud Iscariot, co'
ngoc entregador co' mblu'xu' Jesus loo mén co'
ngoc ngolo ngola's che'n Jesus.

Tad Jesus ngue lu' loo huax mén no ngue go xo'f
Tad Jesus con che'n Diox loo men.
(Mt. 4.23-25)
17Ngoloa, ngulaa tliub no Jesus myen' xin' mté'th
Jesus loo yiia. Jesus mbyan'loo thib la's co' nziri'
Xan' yiia con myen' co' ngoc Xin' mté'th Jesus.
Ngure huax meénléy' tya, ne. Mena nde le'n rye
yeezya' co' nac che'n laaz meén jude. No nde mén

ciuda Jerusalén. No nde men costefi co' nde par
ned cost Tir no mén costefl co' nde par ned cost
Sidon. Meéna mbi'th par gon meéna di's co' ngo
Jesus yalban no par teyac Jesus mén co' ndyac
chol yiiz. 18 Mblo' Jesus xpii meexu' loo mén co'
mxactli por c6n che'n xpii meexu'a, ne. 19 Ryete
men yiiz mblya's ante gaal mén yiiz Jesus tac ména
fiee mteyac Jesus ména ante por con che'n con' co'
nzo la's ya' Jesds no co' nzo la's nii Jesus.

Tré' ndlu' con che'n chop ned meén: Loo thib ned
men gac con'ndac. Le' loo tedib ned meén na, gac con’
ye'rsin'.

(Mt. 5.1-12)

20 Latha, mbui' Jesus loo myen' xin' mté'th Jesus.
Ndxab Jesus loo myen':

—Huen nda gu' co' nac men prob tac Diox
Nibe'pe' 100 gu' nalle'.

21Huennda gu', gu' co' nde che con'loono gu' co'
nzi yath huin nalle' tac yiloa Diox li hua gu' axta
plothe.

Huen nda gu', gu' co' ndxon' nalle'. Per zin thib
huiz no zin thib ze li Diox tyac lezo' gu' no xyo'f
nde' xyo'f ndla'lezo' gu'.

22Huen nda gu' co'se' tlo ydo xyan lezo' mén fiee
meén gu'; co'se' té'b mén gu' thib lad; co'se’ aseli
meén ta' mén xyanlezo' gu'; no co'se' ne' ne'indlya's
meén gon men cOn che'n gu'. Mena li cuent le' gu'
nac men ye'rsin' por con chenen, daa co' mbal ydal
loo izlyo' ndxe' xalque' ndxdal chol meén loo izlyo'.
23 Cona, ngue niin loo gu': Fxo'f nde' fxo'f ndla’
lezo' gu' axta plothe no cue gu' guyith guxiis le'n
tiemp ndxé' tac Diox angta'la's huax con' ndac loo

gu' loo bé' co' gac che'n gu' co'se’ gac huiza. Gu'
nonque' no naneeque’ gu' tatua'que’ mbli xudgool
meéna ngoc nguaal con'loo prob mén co' mde'th di's
co' ndxab Diox pola, ne.

24 Tolo ndxab Jesus:

—Per, ay prob gu' izlyo', men ric. Tac nalle'
ngolole' mda' gu' gust lezo' gu' axta plothe. Nase
guneele' con che'n gu'.

25 Ay, prob gu' izlyo'. Ale ndlya's gu' que no gu'
ryethe con'lya's gu' axta plothe. Yiloa, ten' gu' huin
axta plothe, ne.

Ay, prob gu' izlyo', gu' co' alithe ndyac lezo' no
co' alithe nzo'f nde' nzo'f ndla' lezo'. Zin thib huiz
no zin thib ze co'se’' gon' gu' no xi lezo' gu' axta
plothe.

26 Ay, prob gu' izlyo'. Ryete men nabe'ste nda’'
cuent con che'n gu' nalle'. Pues, tataague' mbli
men co' ngodc mengool tiempa con men gutye' co'
ndxab mde'th ména di's co' ndxab Diox. Per ilicte
mde'th meéna di's co' ndxab Diox.

Jesus ngue fiibe' loo mén que' lezo' mén fiee meén
hues xtaa men co' nac ngolo ngola's loo ména.
(Mt. 5.38-48;7.12)

27Gu' co' nzi yon di's co' ngue niin loo gu', niin
con' ndxe' loo gu': Fque' lezo' gu' gunée gu' meén
co' nac ngolo ngola's che'n gu'. Bli gu' con' ndac
loo meén co' ndxdo xyan lezo' fiee gu'. 28 Nado' di's
nado' cuent gunii gu' loo meén co' fiii yée fiii tii con
che'n gu'. Gurez gu' Diox por con che'n mén co'
asendli ngoc nguaal con'loo gu'. 29 Chele' ch6é mén
quis thib lad cuat gu', fta' gu' tedib lad cuat gu' par
quis meéna, ne. Chele' ché mén ndlya's a la fuerz
teche ména chamar gu', bla' gu' teche ména camis

gu', ne. 30 Fteche gu' con' loo men co' nde teche
con'loo gu'. Le' men co' angmbe'xu' con che'n gu'
na, yende cho gabte gu' loo ména par bere meéna,
yild' mena co' mteche gu' loo mena. 31 Fcua'n gu'
mod li gu' con' ndac loo mén co' ndxac hues xtaa
gu'xalque'ndlya's gu' cua'n ména mod li mena con'
ndacloo gu'.

32 Chele' gu' ante que' lezo' fiee mén co' nque’
lezo' fiee gu', ¢ché' ndyac gu' ngue li gu' con' ndac
co'se’' ngue li gu' tataa, ca'? Yende xaa. Tac chol
meén co' nac ante meén ye'rsin’, ne, ante nque' lezo'
Neée Xtda mena, mén co' ndli con' ndac loo men
ye'rsin'a. Chele' gu' tataa ndlj, le' sya, lalque' nac
gu' con mena no lalque' ngue 1i gu' xal ndli chol
men ye'rsin’, cara. 33 No chele' gu' ante li con'
ndacloo men co' ndli con' ndacloo gu', ¢ché' ndyac
gu' ngue li gu' con' ndac co'se' ngue li gu' tataa,
ca'? Yende xaa. Lomisque' ne, chol men co' nac
men ye'rsin' ndli con'a con xtaa ména. 34 Chele' gu'
nteche con' loo mén ante por con che'n interes co'
ta'men caagu' parligu' gan por mteche gu' con'loo
men, ;ché' ndyac gu' no ché' ngueli gu' cuent ngue
li gu' con'ndacloo mén co'se' ngue li gu' tataa, ca'?
Yende xaa. Lomisque' mod ne, mén ye'rsin' nteche
con' loo xtaa ména ante por interes co' caa mena
yiloa no maste. 35 Per ndxe'leque’, gu' ndxaal que'
lezo' fiee gu' men co' nac ngolo ngola's che'n gu' no
ligu' con'ndacloo chol mén. No fteché gu' con'loo
men co'se' nquin men con'. No ne'cue queede lezo'
gu' teche gu' con' por interes co' ta' men ndxep
con' caa gu' por con che'n con' co' mteche gu' loo
men. Chele' gu' tataa li, sya, Diox tolo li anggac
mas con' ndac loo gu'. Sya, non mén no fiee men

le' gu', licque', nac xin'pe' Diox co' fiibe' loo alux
con'. Tac Diox, ne, ndlique' huax con' ndac loo
men co' indxapte mod par gab mén Diox quix U',
Diox, loo DioXx, no loo men co' nac mén ye'rsin'.
36 GOc gu' mén co' ndlyat lezo' fiee hues xtaa mén
xalque' ndlyat lezo' xud gu' Diox fiee xud gu' Diox
chol mén.

Jesus ngue fiibe' loo mén ne'la’ste meén loo xtaa

meén,
(Mt. 7.1-5)

37Ne'hui'de gu' no ne'fiaade gu' loo mén par la's
gu'loo mén. Le' sya, tataa mod ne'tub rezte Diox
cOn che'n gu', ne, por mcua'n gu' xquin gu' tataa
co'se' ndla's gu' loo mén. Ne' ne' cua'n gu' mod
quexu' gu' no que' fals gu' chol meén. Le' sya,
Diox ne'quexu'de gu' por mcua'n gu' xquin gu' no
xtol gu' co'se' nquexu' gu' no nque' fals gu' men.
Fteri'th ftecan' gu' chol con'ye'rsin' co' ndli xtaa gu'
loo gu' par tataa mod ton' Diox xtol gu', ne. 38 Fta'
gu' con'ncaamen co' naquin con'. Le'sya, Diox, ne,
ta' con' naquin gu'. No co'se’ ta' Diox con' caa gu'a,
Diox ta'i loo gu' xal co'se’' nchix men nzob, ndub

ndub nzob loo xibé' noloo almud no xal co'se' ndi'
men nzob le'n bols. No nzib mén bols par tolo lyaa

loo nzob le'n bols. Leque moda, ta' Diox con' caa
gu' xalque' mda' gu' con' ncaa meéna.

39 Ngoloa, mtetac Jesus thib di's loo myen' xin'
mté'th Jesus. Ndxab Jesus:

—Nde niin thib con'loo gu'": (Ché' nzo mod tyen
thib mbi' co' nac mbi' sieu ya' tedib mbi' co' nac
mbi' sieu par tyoo ner mbi' sieua loo Xtaa sieu
mbi', ca'? ¢(Ché' ngobe' gu' ne'yizi'fte no ne'yiga'ste
ryop meéna le'n thib ye'r, ca'? Tazi'fque' ryop mbi'

sieua le'n ye'r, ¢1é'? 40 Nec thib myen' co' nac xin'
mté'th thib maistr ne'ta'de myen'a con xtuuz co'
ndli maistr no xtuuz co' ndli myen'. Per co'se'
axta yilo li myen' stud, syare' gac myen' xal maistr
myen'.

41 Nde niin tedib con' loo gu’, ne: ;Xa mod mas
ngui' gu'loo thible' chu'th yix co' nzo ngudloo hues
xtaa gu' leque hui' gu' loo thib le' yaa vig co' nac
mds naroo co' nzo ngudloope' gu', co' nee di's, ale
mads ngui' gu' loo ndxep con' ye'rsin' co' ndli hues
Xtaa gu'noingui'de gu'loo gu'loo huax con'ye'rsin'
co' ndlipe' gu', a'? 42 No ¢x4 mod ale ndli gu' ryes
mbez gu' loo hues xtaa gu': Hues, led cuante; bla'
go'en thib le' yix chu'th co' nzo ngudlool ba', no
inda'de gu' cuent c6n che'n yaa vig co' nac mas
naroo co' nzo ngudloo gu'ba’, a'? Aa que ndxac gu'
ntembili gu' ro gu' no ntembii gu' xti's gu', ndee gu'.
Ner blo' gu' yaa vig co' mas naroo co' nzo ngudloo
gu' ba'. Le' yiloa na, co' gu' yix co' nzo ngudloo
hues xtaa gu' ba'.

Jesus ngue ta' cuent loo men xa mod nda’ men
cuent con che'n xtaa mén por mod co' ndxap mén xal
ndxac be'thib yaa xleé co'se’ ngtii' men loo xlé co'nda’
yaaa.

(Mt. 7.17-20; 12.34-35)

43 Nde niin tedib con' loo gu', ne: Yende thib yaa
xle ndac co' ta' thib xlé ye'rsin’. Ne' ne' yen thib
yaa xlé ye'rsin' co' ta' xlé ndac. 44 Tac thib thib yaa
xle ndxac be' por xlé co' nda' yaa xlé. Yende mod
laa mén ngudyuug loo thib yaa yis, ¢1é'? Ne' ne' laa
men uv loo yaa yis sars, ¢1é'? 45 Lomisque' ne, thib
mbi' ndac ndlique' con' ndac tac mbi' ndxooque'

lezo'1li con' ndac co' ndye'th xtuuz yéc mbi' i mbi'.
Per mbi' co' nac mbi' ye'rsin' ndli con' ye'rsin'
tac mbi' ye'rsin' ndxooque' lezo' li con' ye'rsin' co'
ndye'th xtuuz yéc mbi' li mbi'. Tac ryete di's co’
ndyoodi's meén, que naca di's ndac, que naca di's
zab, di'sa nac co' ndli men Xtuuz no di'sa nac co'
mas nda' gust lezo' mén par ndyoodi's meén di'sa.

[

Jesus ngue ta' cuent con che'n chop ned meén co
nac xal thib liz men co'ndub loo thib cimient no tedib
liz meén co' ndub tua'te.

(Mt. 7.24-27)

46 ;Chonon co'se’' mbez gu' daa, mbez gu', Tad,
loon no indlide gu' cas di's co' fiibe'en loo gu', &'?
47 Nde niin loo gu': ¢Ché meén nac xal nac mén
co', licque', nqueltaa loon no ndxon meén di's co’

mbezen no ndli mén con' co' fiibe'en? 48 Pues ména
nac xal thib mbi' co' mxit te'f thib liz ro thib y6'be'.

Nerleque' con' mbli mbi', na's mden' mbi' cimient
par tub mbi' liz mbi'. Co'te' mden' mbi' cimient
ngoc antub loo quee. No ngolo mxit te'f mbi' liz
mbi', ngulaa thib nit yoo y6'be'a. Ngozi'f nit yooa
cho liz mbi' con dib fuerz che'n nit. Per yende

con mxac liz mbi' tac ndub liz mbi' loo cimient co'
nac antub loo quee. 49 Per mén co' nzi yon di's co'

ngue bezen no indlide meéna cas loo di's co' ngue
bezen, meéena nac xal thib mbi' co' mxit te'f thib liz
mbi' ro thib yé'be'. No sangmblit te'f mbi' ftoo liz
mbi' loo yoo. Ne'ngen'te mbi' cimient co'te' mdub
mbi' liz mbi'. Co'se’' ngro' nit ydoo no ngudp nit yoo
y0'be'a, ngozi'f nit yooa liz mbi'. Ale mtexyath nit
yOoalizmbi'. Por derech, mblyuxliz mbi' thidtene
tac antub loo yoo mdub mbi' liz mbi'".



SANLUCAS 7:1 xlix SAN LUCAS 7:7

7

Jesus mteyac thib moz che'n thib capitdn che'n

nacion co' fiibe' ciuda Rom.
(Mt. 8.5-13)

1 Co'se' ngolo mdoodi's Jesus loo meén co'
mqueltaa loo Jesus, mxen Jesus ned. Nda Jesus
par ciuda Capernaum. 2 Le'n ciuda Capernaum
ngo thib mbi' co' ngoc capitan. Mbi'a ngoc men
gulaaz che'n mén ciuda Rom. Mque no mbi' thib
moz. No nde nxon', anze'f nque' lezo' mbi' gunee
mbi' moz mbi'. Mxac len moz axta yamerle' mtin
liz moz. 3 Co'se' ndxon capitanle' Jesus nteyac meén
yliz, mtel' capitan pla mengool co' nac men nacién
Israel loo Jesus par ya na'b meéna di's loo Jesus par
ya teyac Jesus moz capitan. 4 Méngoola mbii gax
loo Jesus. Mtlo méngoola, nalyat mbez méngoola
loo Jesus. Ndxab méngoola:

—Tad, ndxaalque' li U' favor ya lyath no U
capitdn. 5 Tac capitana anze'f nque' lezo' fiee
capitdn mén nacion na'. No mnibe' capitan mxit
te'f meén thib sinagog nu' con che'n capitan.

6 Sya, mxen Jesus ned. Nda no Jesds mengoola.
Co'se'nda zin' gaxle' Jesus con mengoolaliz capitan,
capitan mtel' pla amiu capitdn par ya sal' amiua
Jesus. Ndxab meén co' ndxac amiu capitana loo
Jesus:

—Tad, indlya'ste capitdn li xol capitan U' tac
nden' capitan inzyal'te capitan yoo U' liz capitan.
7Cona, ne'nglide capitan ryes ngui'th yub capitan
loo U' par ngui'th cua'n yub capitan U'. Cona, mtel'
capitan nu', nde nu'. No gunee capitan di's loo nu'
co' ta' nu' cuent loo U'. Taandxé' gunee capitan:

Tad Jesus, daa ngue na'b loo U', bli U’ favor, ante
nibe' U' le' moz daa yac. Ndxelazquen yac moz
daa. 8 Tac leque yub daa nzo xan' yalfiibe' co' nac
yalfiibe' roo no ngue non solndad co' fiibe'en loo.
Chele'daa gabloo thib solndad par ya solndad thib
mandad, solndad ya. No chele' daa gab loo tedib
solndad par yi'th solndad loon, solndad yi'th loon.
No chele' daa fiibe' loo moz daa par li moz daa thib
zin', moz ya lii.

9 Co'se' mbin Jesus di's co' ndxab mena, ante
mbui' Jesds no ante gunaa Jesus con che'n capi-
tana. Mbuli' Jesus loo mén co' nziri' co' nda nque
Xis Jesus. Ndxab Jesus loo ména:

—Licpe' ba'i, ne' ne' lath rye mén nacion Israel
ifieeden nec thib meén co' anze'f ndxela's no co'
ndxap yalxla's loo Diox xal capitan ba'.

10 Co'se’ mbere mén co' ngoc amiu capitdn co'
ngua sal' Jesus con mengoola, ndye'th ména con
mengoola par liz capitana, ale fiee ména mbyacle’
moz capitan tac Jesus mteyac moza axta co'te'
ndoo Jesus ned nda Jesus.

Jesuis mblo xban thib xgan' thib xa'got viud.

11Ngolo ngoc con'aloo moz capitana, tedib huiz
co' nde nquea, mxen Jesus ned. Nda Jesus par
tedib yeez, yéez co' ngro' lée Nain. Nda no Jesus
ryete myen' Xin' mté'th Jesus. No nda nque rye
men co' mqueltaa loo Jesus xis Jesus. 12 Co'se' nda
zin gax Jesus ro yeez Nain, fiée Jesus ne' mén thib
thebol. Nda ca's men thebola panteon. Thebola
ngoc angoluxte mbyoo loo guna' co' nac xna' the-
bol. Ngoc guna' co' nac xna' thebola thib viud, ne.
Anze'f thib mén yéeza mqueltaa con xna' thebol

par nda ca's meéna thebol. 13 Co'se' gunee Tad Jesus
guna'a, mblyat lezo' Tad Jesus gunee Tad Jesus
guna'. Ndxab Tad Jesus loo guna':

—Ne'gon'tel, ey.

14 Sya, mbii gax Jesus. Mbuaal Jesus caj che'n
thebol. Le' mén co' ne' thebol na, ngo too. Nguled
meéna cuante. Ndxab Jesus loo thebola:

—Mby0o, na ngue nii lool: Goo che.

15 Le' sya, mbyoo co' ngutha, chaa, ngro xban
mbyo0o no ngo che mbyoo. No mdub mbyoo. Mtlo
mbyoo, mdoodi's mbyo0o. Sya, mdix mena caj loo
yoo. Le' Jesus na, mxen ya' mbyoo. MXit too Jesus
mbyo0o. Ndxab Jesus loo xna' mbyoo: Xgan'l ndxé',
ey. 16 Co'se’ gunée mén ngolo ngoc con'a, ryete
meéna mzyeb. Mtlo ména, ndxab men di's natd' no
di's roo di's xen loo Diox. No mbez meéna:

—iAy, Dio's! Thib mbi' roo no thib mbi' Xén nac
mbi' co' nde lath na' co' nde'th di's co' ndxab Diox
loona'.

Mbez ména, ne:

—Yub Diox nde lyath no na', na' co' nac men
nacionpe' Diox, cara.

17 No mbyath mbyén cén che'n con' mbli Jesus
loo mbyooa loo ryete mén yéezya', co' nee di's, co'
nac rye yeezya' co' nac che'n laaz men jude no
taamas yéez co' nziri' gaxte loo yéezya' che'n laaz
men jude.

Juan Bautist mtel' myen' xin’ mté'th Juan loo Tad
Jesus.
(Mt. 11.2-19)
18 Juan Bautist mbin con' co' mbli Jesus tac myen'
co' ngoc myen' Xin' mté'th Juan Bautist mda' cuent
con che'n con' co' nde tee ndli Jesus loo men loo

Juan. Sya, mtel' Juan men co' ngua mandad par
ngua xi mena chop myen' xin' mté'th Juan par
tyoodi's no Juan myen' ro lezi'f co'te' nzo Juan.
19 Mtel' Juan ryop myen'a loo Jesus par fibdi's
myen' 100 Jesus fieene' ché', licque', nac Jesus Crist
co' ndxath no co' mxyo'f di's yi'th o ché' ndxaal
cued men yi'th tedib mbi' co' nacpe' Crist. 20 Sya,
ngua ryop myen' co' mtel' Juana loo Jesus. Ndxab
myen'loo Jesus:

—Juan Bautist mtel' nu' par fiibdi's nu' loo U’
fieene' ¢ché' U' nac Crist co' ndxath yi'th o ché'
ndxaal cued nu' yi'th tedib mbi' co' nacpe' Crist,
ca'?

21 Le'xque' hor co'se’ mzin myen'a loo Jesus,
Jesus ngue teyac huax men yliiz co' mque no chol
yiliiz ye'rsin'. No ngue go' Jesus xpii meexu' 1oo
men. No mdub Jesus xnii ngudloo huax men sieu.
22TJesus ndxab loo myen":

—Byaa gu'. No fta' gu' cuent loo Juan ro lezi'f
con' co' ngolo gunée gu' no con' co' ngolo mbin gu'.
Fta' gu' cuent xa mod mduben xnii ngudloo men
sieuno ngui' men sieua; X mod mtoxcuan nii meén
coj par nali ndyee meén coj; xa mod mteyaquen
meén co' ndxa's no ndxee yid lad; x4 mod ndxon
men di's, mén co' mcue' nza; xa mod ngo xbanen
meén nguth. Le'loo mén prob na, ndethen no ngon
yalban con che'n di's ndac che'n Diox loo men.
23Huen nda meén co' ne'ten'te gac ngoc nguaal con'
loo meéen por con chenen no maste.

24 Co'se' ngolo ndyaa mén co' mtel' Juan Bautist
loo Jesus, Jesus mtlo mdoodi's loo taamas mén con
che'n Juan. Ndxab Jesus loo mén:

—~Co'se'nguatee hui' gu' co'te'nagana, ;coOnngua
tee hui' gu' co'te' nagana, a'? ;Ché' ngua tee hui' gu'
thib xan' yii co’' ngol' mbii, ca'? Tye', ¢1é'? 25 :Con
ngua tee hui' gu', sya? ¢Ché' ngua tee hui' gu' thib
mbi' co' noc xab thib ned lar' huen, ca'? Tye', ¢1é'?
Gu' nonque' no naneeque' gu' le' men co' ndxoc
thib ned lar' huen no men co' ante nda' gust lezo',
menamds fiee meén co'te' nacliz thibrey, ¢16'? 26 ;X4
nee gu'? ;Con ngua tee hui' gu', sya? ¢Ché' ngua
tee hui' gu' thib mbi' co' nde'th di's co' ndxab Diox,
ca'? Aa. Licpe' ba'i, gu' ngua tee hui'que' thib mbi’
co'nde'th di's co' ndxab Diox. No ngua tee hui'que’
gu'thib mbi' co' nac mds mbi'roo no mbi' xénleque
chol mén co' mde'th di's co' ndxab Diox. 27 Cén
che'n Juan co' ngua tee hui' gu'a nac di's co' ndub
loo libr co' nac xti's Diox co' mbez:

Na tel' ner thib mbi' co' ya te'th ner di's ndac

ndxeé'. No lu' mbi' con che'n Ituu loo mén par li

nab men Xtuuz meén no lezo' meén loo cén che'n
Itu ndoore'. No gac con'a loo men xal co'se’

ntoxcua' meén thib ned no ndli lal mén thib ned.
28 Na ngue nii loo gu' nalle: Yende ch6 meén co'
nde teele' ndxdal Xan' nii xna' men no xan' nii xud
men tarte gaal thib mbi' co' nac mas mbi' roo no
mbi' xén co' nde'th di's co' ndxab Diox leque Juan
Bautist. Mastale', axta nalle' par delant men co'
nac mas be'the co' ngue ta' lugar par fiibe'pe' Diox
loo mén, mas huen nda ména loo Diox leque Juan

Bautist tac Diox co xo'f mds con’' co' nac con che'n
Diox loo menaleque con' co' mblo xo'f Diox co' nac

con che'n Diox 1oo Juan.

29 Co'se' mbin men di's co' ndxab Jesus con che'n
Juan, ryete mén co' mbli Juan bautizar no mén co'

ndli cobrar cén che'n contribucion co' mbli Juan
bautizara, axta syare' mblila's ména no mda' ména
cuent le' Diox nac Diox nali loo ryethe con' co'
ndli Diox. 30 Per mén co' ngdoc meén xley' farise
Nno meén co' ngoc maistr co' ndlu' cén che'n ley co’
mxo'f Moisés loo meén nacion Israel tiempa, ména
ne'ndalte ngli Juan bautizar ména. Ména mté'b di's
no mxiis no ména con' co' mblya's Diox angli Diox
loo ména. 31 Tad Jestus ndxab loo ména:

—¢Xanee gu'? ¢Cho con' tetaquen mén co' nziri'
tiemp ndxe', a'? ¢Chd con' nac lalque' xal men
ndxe', &'? 32 Nde niin thib con' loo gu': Mén co'
nziri' tiemp ndxe' lalque' nac xal myen' bix co’
nguith loo xbi' co'se’' mbez yée myen', no ndxon'
myen', no ndxecloo myen' loo xtaa myen'. Mbez
myen' loo xtaa myen: Daa mque dii loo flaut
no ale ne'ngol' niide gu'. Lomisque', mbil' ro
baanen loo gu' no ne'ngxide lezo' gu' par ngon'
gu'. 33 Tataa nac gu' tac co'se' mbi'th que tee Juan
Bautist lath gu', Juan ne'nghuade pan axta plothe
xal ndxuhua chol mén pan axta pldthe. No ne' ne'
ngu Juan vin axta pldthe xal ndxu chol men vin
axta plothe. Mbez gu' loo xtaa gu' con che'n Juan
le' Juan mque no xpii che'n meexu'. 34 Ngoloa,
ndalen, daa co' mbal yaal lath gu' xal ndxdal chol
meén. Na ndxuhua. No ndxun. Per ale mbez gu'
le' daa ndxuhuacho' pan no ndxucho'en vin. No
ale mbez gu' ndxac amiu daa meén co' ndli cobrar
cOn che'n contribucion no mqueltaan con men co'
ndxap xquin no xtol. 35 Per yende ch6 mport nzo
lezon con che'n con' co' ndli gu' Xtuuz con che'n
Juan no con chenen tac meén co', licque', ndxac,

ména nongue' no naneeque' meénale' con' co' ngue
li Diox por cOn che'n Juan no por con chenen nac
con' ndac.

Tad Jesus ngua too naa Mon, Mon co' ngoc meén
xley' farise.

36 Ngolo gunii Jesus di'sa, thib mbi' co' ngoc
men xley' farise co' ngua nee loo Jesus ya thuhua
Jesus sa yeth liz mbi' con mbi', mbe' mbi' Jesus liz
mbi'. No mdub no mbi' Jests loo mes. 37 Latha,
mzin thib xa'got ye'rsin' co' ngop xtol co' nzo ban
leque le'n yéeza. Co'se’ mbin xa'gota le' Jesus
nda liz mbi' xley' farise par hua no Jesus mbi/,
ale negadi's ngoo xa'gota liz mbi' con thib bote
aceit perfum co' natoxcua' con quee marm loo
Jesus. 38 Ndxon' xa'gota. Mbii gax xa'gota loo Jesus
co'te' mdub Jesus loo mes. Mtlo xa'gota, mtech
xa'gota nii Jesus con nit loo xa'gota co' ndxon'
xa'gota. Ngoloa, mtecui's xa'gota nii Jesus con yis
yéc xa'gota. Sya, msero xa'gota nii Jesus. Ngoloa,
mtaa xa'gota aceit perfum co' anze'f nazi' ndlya'
nii Jesus. 39 Co'se' fiee mbi' xley' farise co' ngua nee
loo Jesus ya thuhua Jesus liz mbi' con'a, mbli mbi'
xXtuuz. Ndxab mbi'loolezo'mbi": Chele' mbi' ndxe,
licque', nac thib mbi' co' nde'th di's co' ndxab Diox,
ngnon mbi' no ngda' mbi' cuent cho nac xa'gota no
cho loo xa'got nac xa'got co' ngue gaal mbi'. Pues
daa nanee le' xa'got ba' nac thib xa'got ye'rsin’ co’
ndxap xtol.

40 Sya, ndxab Jesus loo mbi' xley' farise:

—Mon, ndlyazen niin thib con'lool, cara.

Mbi' mcab loo Jesus. Ndxab mbi'":

—Gunee U'iloon, Maistr.

417Jesus ndxab loo mbi'":

—Ngo chop mbi' co' ngro' te'f loo thib mbi' co'
nteche tmi loo men. Thib mbi' ngro' te'f casque’
thib mil pes. Le' tedib mbi' na, ngro' te'f casque’
thib ayo pes loo mbi'a. 42 Ryop mbi'a ne'ngdcte
nguix tmi loo mbi' co' nteché tmiloo mén. Mblyat
lezo' mbi' gunee mbi' ryop mbi' co' ngro' te'f tmia.
Mton' mbi' yalgute'f co' ngro' te'f ryop mbi'a. Per
nalle' lyazen fieel loon, Mon, de loo ryop mbi' co'
ngro' te'fa, ¢ché mbi'a mas mque' lezo' mbi' co'
mton' yalgute'f che'n ryop mbi'a, a'?

43 Mon mcab loo Jesus. Ndxab Mon:

—Ndyaquen le' mbi' co' mteché tmia mas ngulat
lezo' gunée mbi' co' mas ngro' te'fa leque tedib
mbi'".

Jesus ndxab loo Mon:

—Licque' con' neel ba'. Yende cdn niin lool.

44 Latha, xée ngli' Jesus loo xa'gota. Ndxab Jesus
loo Mon:

—¢Ché' ngue hui'l con' ngue li no xa'got ndxeé'
daa, a'? Anon ngoon lizl, ne'nda'del nit loon par
ntechen niin. Per ndxe'leque’, xa'got ndxe' mtech
niin con nit loo xa' co' ndxo6n' xa'. No mtecui's
xa'got ndxeé' niin con yis yéc xa'. 43 Ne'nserodel cu-
aten. Per xa'got ndxeé' anon ngoo xa', thidteneque'
ngue sero xa' niin. 46 Ne'ntadel aceit yéquen xal
nac mod co' ndli mén. Per xa'got ndxe' mtegad
aceit perfum co' anze'f nazi' ndlya' niin. 47 Por
cOn che'n con' co' ngue li xa'got ndxé' loon, anze'f
ndlu' xa'got ndxeé' nque' lezo' xa'got ndxe' fee
xa'got ndxe' daa. Por con' co' ngue li no xa'got
ndxé' daa, ngue lu' xa'got ndxe' le' xa' non le' Diox
mton'le' ryethe xquin xa' no xtol xa' co' ngop xa'.

Lomisque’, ngue niin lool, Mon, le' mén co' nden’
le'n lezo' ména indxapte meéna Xquin ména no xtol
mena, no nden' ména inquinte meéna le' Diox ton'
xtol meéna, meéena indlu'de nque' lezo' mena fiee
meéna Xtda meéna.

48 Le' sya, ndxab Jesus loo xa'gota:

—Ngot, mton'len xtol luu, ndee.

49 Le' men co' ndxab Mon ya thuhua men sa lua'
liz Mon na, mena nzi ndub no Jesus loo mes, ne.
Mtlo ména, mbez ména loo Xtaa mena:

—cXanee gu'? ¢Chd mbi' ndli mbi' ba' cuent nac
mbi' tac ale mbez mbi' axta xtol mén no xquin men
nton' mhi'?

50 Per Jesus ndxab loo xa'gota:

—Luu mblya'le' loo ryethe con' ryes tac
ngola'sque'l loon. Nabe'ste byaa. Daa mblile’'
le' luu nagal yo lezo' loo con che'n Diox, ndee.

8

Tré' ndlu' con che'n meéngot co’ mblyath no Tad
Jestuis no co'mblimandad loo Tad Jestis ned mque tee
Tad Jests.

INgolo ngoc pld huiz ngua thuhua Jesusliz Mon,
Jesusngua que tee huax yéezno huaxranch. Mque
tee go Jesus yalban con che'n di's ndac co' ndlu' xa
mod ndlya's Diox fiibe'pe' Diox loo mén. Mque tee
noque' Jesusryete si' fchop myen' xin' mté'th Jesus,
ne, myen' co' ne' tedib lée men co' ndxe' di's che'n
Jesus. 2 Mque tee no ndxep xa'got Jesus, ne, xa'got
co' mteyac Jesus, no taamas xa'got co' mblo' Jesus
xpii che'n meexu' loo. Lath rye xa'gota, mque tee
Marico'ne'ryop lée Mariche'n ményeez Madalen.
Loo Maria mblo' Jesus gaz xpii meexu' ndoore'.

3 Lath xa'gota mque tee Juan, sa'l Chus co' ngoc
mandador che'n rey Herod tiempa, ne. Ngo thib
xa'got co' ngro' lee Susan lath xa'gota, ne. No ngo
taamas mengot co' mblyath no Jesus con con' co'
maque note xa'gota.

I

Tad Jesus ngue ta' cuent con che'n thib mbi' co
ngro' par ngua lo mbi' bin.
(Mt. 13.1-9; Mr. 4.1-9)

4No anze'f thib meén mqueltaa ned nda Jesus par
hui' meéna loo Jesus. Co'se' gunee Jesus mqueltaa
huax meén loo Jesus, Jesus mcua'n mod mtetac
Jesus di's loo ména. Ndxab Jesus loo meéna:

—Nde niin thib con'loo gu', ey: > Thib vez ngro'
thib mbi' co' ngo biz bin par co mbi' bin. Per co'se’
mtlo mbi', mblo mbi' biz bin, mblo mbi' ndxep
biz bin gaxte ro ned. Per men co' mbri'th par
neda, mena mblo mdub loo bina. Lath xtau'a,

mbi'th mbin bé'. Nduhua mbin biz bina. 6 Le'
tedib lugar na, mblo mbi' biz bin loo yoo queée.

Per texal ngulen bina, ale sangmbiiz biz bina tac
yende xcop loo yoo queea. 7 Le' taandxep biz bin
co' mblo mbi'a na, ngulaa len huan. Per mads
mbryoo mxyen huan leque bina. Ale mblyus bina
le'n huan. 8 Per taandxep biz bin co' mblo mbi'a
ngulaa loo yoo be'f. Co'se’ ngolo mbryoo mxyen
bina, mda' bina thib cosech ndac axta plothe ale
axta thib ayo nzob mda' thib thib quee biz bina.

Ngolo ndxab Jesus di'sa loo men, cabii ndxab
Jesus loo meén co' nziri'a:

—Chele' gu' nden' co' nee di's co' ngue niin loo
gu' ndxe', fta' gu' lugar yaa'd di's ndxe' le'n lezo'
gu'. No gola's gu' di's ndxeé'.

Myen'’ xin'mté'th Tad Jests mnibdi's loo Tad Jestis
con che'ndi's co' mtetac Tad Jesus loo mén.
(Mt. 13.10-17; Mr. 4.10-12)

9 Myen' xin' mté'th Jesus mnibdi's loo Jesus.
Ndxab myen":

—¢COn nee di's di's co' mtetac U' loo ména, a',
Tad?

10Jesus ndxab loo myen':

—Por part con che'n gu', leque Diox li loo gu'
par ta' gu' cuent no ten' gu' con che'n xa mod
ndlya's Diox fiibe'pe' Diox loo mén. Le'i be' nzo
casloo loo alux men loo izlyo'. Loo taamas men
daa ndyoodizque' con di's co' ntetaquen loo mén.
Le' sya, co'se' ndxon mén di's co' ngue tetaquen,
gacaloo men xalloo men co', por derech, indxu'de
con' loo. No co'se' ndxon meén di'sa, gaca loo meéna
ne'yaa'dte di'sa le'n lezo' meéna.

Tad Jesus ngue ta' cuent no ngue go xo'f Tad
Jests loo myen' xin'mté'th Tad Jests con che'ndi's co'
mtetac Tad Jesus loo ména.
(Mt. 13.18-23; Mr. 4.13-20)
11Con'ndxe'nac co'needi'sdi's co' mtetaquena:
Biz bin co' mblo mbi'a nee di's nac di's ndac che'n
Diox co' ngo meén yalban. 12 Le' biz bin co' ngulaa
roneda nee di's nac men co' ndxon di's ndac che'n
Diox. Per co'se' nde Mebizya, ngo' Mebizya di's
co' mbin ména le'n lezo' meéna no le'n Xtiuz ména
par ne'yila'ste ména con che'n di's ndac no par
ne'lyd'de mena loo con' ryes. 13 Le' biz bin co'
ngulaalooyooqueeana, nee di'snac men co' ndxon
di's ndac che'n Diox. No co'se' ndxon meén di'sa,
axta gust nda' lezo' mén ndxon meén di's ndaca.
Per nac ména xal thib xan' fia' co' yende huax lox.

Ndxela's men con che'n di's ndac ndxepte tiemp.
No co'se' ndli xtda ména ngoc nguaal con'loo mena,
ndryo xa'lezo'meénaloo con'co'nacdi'sndacchen
Diox. 14 Le' biz bin co' ngulaa le'n huana na, nee
di's nac mén co' ndxon con che'n di's ndac che'n
Diox. Per mastale' ndxon mén conche'ndi'sndaca,
toloque' nzi tee ban men xal nee lezo' mén. Mas
ndli mena ndxath ndxey'lezo' menaloo yalgon' co'
ndxap meéna. No mas ndxoo yéc mena xa mod tolo
ta' ména gust lezo' ména. Co'se' ndli meéna con'a,
sya, ndxac ména xal biz bin co' mblyus le'n huan.
Cona nee di's thidteneque' ne'nglide mena cas con
che'n Diox. 15 Le' biz bin co' ngulaa loo yoo be'fa
na, nee di's nac men co' ndxon con che'n di's ndac
chen Diox dib nzo yéc mén no dib nzo lezo' mén.
Mdyubdi's ména xal mbez di's ndac no toloque
ndli née ména menaloo con che'n di's ndac.

Tré' ndlu' le' Tad Jesus ngue tetac con che'n men
co'ngo xnii lampr.
(Mr. 4.21-25)

16 Mtetac Jesus tedib di's loo mén. Ndxab Jesus
loo mén:

—Nde niin tedib con' loo gu', ey: Yende cho
men nzo co' ngo xnii thib lampr par tau' men loo
xnii con thib bald o too mén lampr xan' thib lun/,
¢1é'?7 Ndxe'leque', ména quetal lampr gap par tenii
lampr 1loo meén co' ndxdo no men co' ndryo' le'n
nyoo. Lomisque' ne, tataa ndxaal gac con che'n
di's ndac par yath yena loo mén par tyub xnii yéc
meén no par tyub xnii lezo' meén loo con che'n Diox.

17 Yende nec thib con' co' nacasloo loo men co'
ne'ryo xo'fte. No yende nec thib con' co' xexte ndli

men co' ne'yathte no co' ne'yu'de loo xnaa.

18 Cona, ngue niin loo gu': Fta' gu' lugar yaa'd
di's co' ngue niin loo gu' ndxé' le'n lezo' gu'. Tac
men co' ndxon ndac con che'ndi's ndac che'n Diox,
mena mas tolo gon ndac con che'n di's yiloa. Per
ndxe'leque’, men co' indyalte par tolo gon ména
con che'n di's ndac che'n Diox, Diox tau' yéc meéna
no tau' Diox lezo' meéna par gaca loo ména, por
derech, yathla's ména con che'n di's ndac co' mbin
mena.

Xna' Tad Jesus no myen' huespe' Tad Jesus nde
nee mda Tad Jesus.
(Mt. 12.46-50; Mr. 3.31-35)

19 Latha, mzin xna' Jesis no myen' huespe' Jesus
co'te' nzo Jesus. Per yende mod bii gax xna' Jesus
no myen' huespe' Jests loo Jesus tant thib men
nziri'. 20Sya, mbli ména avisloo Jesus. Ndxab meén:

—Tad, xna' U' no myen' huespe' U' nzi par Xis
meén ba'. Ndlya's myen' tyoodi's no myen' U'.

21 Mcab Jesus loo mena. Ndxab Jesus:

—Meén co' ndxaa'd di's co' nac di's ndac che'n
Diox no nté'th meén xal ndlu' di'sa, ména nac xal
Xnan no nac meéna xal huespe'en.

Ante gunii Tad Jesus loo mbii no loo nit co’ ndx-
etoo loo lagun, xéega nguled mbii no xéega nguled
ndxetoo nit loo lagun.

(Mt. 8.23-27; Mr. 4.35-41)

22Ngoc thib con' le'n huiza. Thib huiz Jesus ngoo
le'n thib yooyaa con myen' xin' mté'th Jesus. Ndxab
Jesus loo myen':

—Nda na' tedib lad ro lagun ba'.

Mtetee myen' yooyaaloo nit. Nda no myen' Jesus.
23 Per lath nda tetee myen' yooyaa loo lagun, Jesus

mxen mcal'. Ale mdat Jesus. Leque hora ngro' thib
mbiidd' loo lagun. Mtlo mbii, mxit too mbii nit
loo lagun. No ngoo mbii nit le'n yooyaa. Ale mzye
nit le'n yooyaa. Casque' ryes ngoc ngue dep yOoyaa
le'n nit. 24 Sya, jyende myen' izlyo'l, ngua lo' myen'
mcal' loo Jesus. Ndxab myen'loo Jesus:

—Tad, blo' U' mcal' loo U'. Yooyaa na' ngue dep
le'n nit, yey.

Sya, ngo che Jesus. Gunii Jesus loo mbii no gunii
Jesus loo nit co' ndxetoo loo lagun. Texal gunii
Jesus di'sa, X€e ngure mbii no Xxée ngure nit. 25 Sya,
ndxab Jesus loo myen' xin' mté'th Jesus:

—¢Maayalxla's co'ndxap gu'loo Diox noloon, a',
ey? Per myen/, ale ndxe'leque’, mzyeb tin'. No ale
ante mbui' myen' no ante gunaa myen' 1oo Jesus.
No mnibdi's myen'loo thib xtaa myen' no loo tedib
Xtaa myen'. Mbez myen':

—¢Cho mbi' nac mbi' ba', yey? Ale ante mnibe'
mbi' loo mbii no loo nit, xée ngure mbii no xee
ngure nit co' ndxetoo ba'.

Tre' ndlu' con chen thib mbi' che'n laaz mén
gadar, mbi' co' ngo xpii ye'rsin’ loo.

(Mt. 8.28-34; Mr. 5.1-20)

26 Ngoloa, mzin Jesus con myen' xin' mté'th
Jesus le'n yeéezya' co' nac che'n laaz men gadar.
Yéezya'a nziri' tedib lad ro laguna. Nziri' yéezya'a
loo xnaaleque’ loo xyon che'n laaz mén galile, ne.
27 Texal mbilaa Jesus con myen' loo y0oyaa, mbii
gax thib mbi' yeez Gadar loo Jesus. Ndxacle' tiemp
ngue no mbi' thib mbii co' nzib ndlau mbi'. Mbiia
ngoc thib baan xpii meexu' co'ngooloombi'. Co'se’
nquée mbii mbi'a, che mbi' nque tee mbi'. Ne' ne’

indoo lezo' mbi' yo ban mbi' liz mbi'. Ndxe'leque’,
co'se' nquée mbii mbi', ndx0o mbi' le'n pantedn.
No ale ndxat mbi'le'n armit co'te' nac panteon. Tac
huax vez nquée mbii che'n xpii meexu'a loo mbi'.
Cona, ntedd' mén ya' mbi' no nii mbi' con caden
par ne'ryo'de mbi', ya mbi' pal. Per co'se’ nquée
mbii che'n xpii meexu'ambi', ale ncho' mbi' caden
con fuerz co' ndxap mbi' co' ndli xpii meexu' loo
mbi'. No ndli xpili meexu' nque' mbi' carre par
nda mbi' co'te' nagdn. 28 Co'se' gunee mbi' Jesus,
Xpii meexu'a mbli mdub xib mbi' loo Jesus. No
mbli xpii meexu' ngrozeée yii no ngrozée den mbi'.
Ndxab mbi' loo Jesus:

—¢Chonon ngue go U' xi U'loo cuent con chenen,
Jesus, xgan' Diox, co' fiibe' loo ryethe con', a'?
Na'ben loo U', ne'tetiide U' arid daa, Tad.

29 Xpii meext' mbli tataa ndxab mbi' loo Jesus
tac Jesus ngue fiibe' loo xpii meexu' par ryo xpi
meexU' loo mbi'. 30Jestis mnibdi's loo mbi'. Ndxab
Jesus:

—¢Cho 1éel, a"?

Per xpii meexu' co' nzo loo mbi' mbli par ndxab
mbi':

—Daa lée Legion.

Tataa mod ndxab mbi' loo Jesus tac thib baan
ngoc xpii meexu' co' ngoo loo mbi'a. 31 Sya, thidte
ngoc rye xpii meexu'a. Mna'b xpii meexu'a loo
Jesus par ne'cobiide Jesus xpii meexu'le'n ye'rbiil.
32 Gaxte tya nzi tee yuhua thib partid nguch cho
thib yii. Rye xpii meexu'a mna'b loo Jesus la' Jesus
y0o Xxpil meexu'a loo nguch. Jesus mda' lugar
loo xpii meexu' par ngoo xpii meexu'a loo nguch.
33 Le' sya, ngro' rye xpii meexu'a loo mbi'a. No

ngoo rye xpii meexu'a loo partid nguch co' nzi tee
yuhua cho yiia. Ale angnziri' nguch, mque' nguch
carre. Alembyuubnguch, ngulaanguchle'nlagun.
Ryete nguch nguap nit. Nguth rye nguch.

34 Co'se' gunee mén co' ngue queno ngucha le'
nguch mbyuub le'n lagun, mquée nit yéc nguch,
nguap nguch nit loo lagun, ante mzyeb meéna.
Mque' meéna carre. Ngua ta' ména cuent loo men
yeez. No ngua ta' mena cuenta loo men co' nzi tee
par huan. 35 Ngro' men yeeza par ya tee hui' men
con' co' ngoc loo nguch. Co'se' mzin men co'te’
nzo Jesus, mzyal men mbi' co' ngoo xpii meexu'
looa. Ngro'le' xpii meexu' loo mbi'. Mdub mbi'
loo Jesus. Noc xable' mbi'. No ndxe'sleque’ mbi'
mdub mbi'. Ale ryete ména mzyeb gunée meéna
mbi'. 36 Mén co' gunée x4 mod ngro xpii meexu'loo
mbi', ména mda' cuent loo rye mén co' mbi'tha xa
mod mblo' Jesus rye xpii meexu' loo mbi'. 37 Sya,
rye men yeéezya' che'n laaz mén gadar mtlo mna'b
loo Jestds mas huen ryo' Jesus tya tac anze'f mzyeb
meéna gunée ména con' mbli Jesusloo mbi' co' mque
no xpii meexu'a. Sya, ngoo Jesus loo yooyaa. Mbii
Jesus tya. 38 Le' mbi' co' ngro xpii meexu' looa
na, nalyat mde'b ro mbi'. Mna'b mbi' loo Jesus ta'
Jesuslugar loo mbi' par ya no mbi' Jesus. Per Jesus
ne'ndalta. Mnibe' Jesus loo mbi' mas huen yan'
mbi'. No ndxab Jesus loo mbi'":

39 —Aa'a. Bere byaa par lizl. No fta' cuent loo
men ryethe con' mbli no Diox luu.

Pues mxen mbi' ned. Ndyaa mbi'. No mda' mbi'
cuent loo chol meén dib le'n yéezpe' mbi' cdn che'n
con' co' mbli Jesus loo mbi'.



SAN LUCAS 8:40 Ixv SAN LUCAS 8:45

Tré' ndlu’ con che'n thib rsap Jair no con che'n
thib xa'got co' mbii gax loo Tad Jesus par ante
mbuaal xa'gotaro xab Tad Jesus.

(Mt. 9.18-26; Mr. 5.21-43)

40 Co'se' mbere Jesus, mzin Jesus tedib lad ro
leque laguna, ryete mén mdyaclezo' mzin Jesus te-
dib vez tac ryete mena nzi bed ye'th Jesus. 41 Latha,
mzin thib mbi' co' ngro' 1ée Jair co' ngoc jef che'n
thib sinagog loo Jesus. Texal mzin mbi' loo Jesus,
mdub xib mbi' loo Jestus. Nalyat mde'b ro mbi',
mna'b mbi' loo Jesus par ya Jesus liz mbi'. 42 Tac
mbi' ngue no thidte mza' co' nac rsap mbi'. No
pentenzomza'si' pchop lin' no maste. Nonqueltaa
nax tin liz mza'. No texal mxen Jesus ned, nda
no Jesus mbi' par ned liz mbi', ndoo nque huax
menléy' Xis Jesus axta ndi' ména Jesus tant huax
mena.

43Lath rye mena ngo thib xa'got. Xa'gota ndxacle'
si'fchop lin' ndyac len thib yiiz co' ngoc yiiz ndlyath
ren. Ya mbryele' rye con' mque no prob xa'gota.
Mtho'xa'gotaryethe con' co' mque no prob xa'gota
par ngro' tmi mdix xa'gota loo doctor por remed

co' mbli doctor xa'. Per ne' doctor no ne' meén
co' ndli remed crioll ne'nglide gan nteyac mena

xa'gota. 44 Lath nda Jesusliz Jair con rye meéna, xex
xex mbii gax xa'gota loo Jesus par ned xis Jesus.
Tac mbli xa'gota xtuuz chele xa' ante gaal ro xab
Jesus yac xa'. No tataaque' mbli xa'. Ante mbuaal
xa' ro xab Jesus. Chaa, mbyau' loo yiiz ndlyath
rena.

45 Sya, mnibdi's Jesus loo men co' nda no Jesus
loo ned. Ndxab Jesus:

—¢Cho gu' mbuaal daa, a', ey?

Ryete ména mcab. Ndxab mena:

—Nec thib nu' ne'ngaalte U'.

Pedr mcab. Ndxab Pedr con myen' xtaa Pedr loo
Jesus:

—Maistr, ¢ché' ifieede U' meén nzi chep U' rye lad
no ndi' men U' rye lad? No mbez U" ¢Cho gu'
mbuaal daa, &', ey?

46 Jesus ndxab loo Pedr:

—Nzoque' thib men co' mbuaal daa, Pedr. Ména
mbuaal daa dib nzo yéc menano dib nzolezo' ména
par mteyaquen meéena. Tac mden'en le'n lezon le'
Diox mteyac thib mén por con che'n con' roo no
con' Xen co' nzo la's niin no co' nzola's yan.

47 Co'se' fiee xa'gota yende mod ga's xa'gota loo
Jesus le' xa'gota nac xa' co' mbuaal ro xab Jesus
par yac xa', ante mxi'th xa'. Mbii gax xa'loo Jesus.
Mdub xib xa' loo Jesus. Mblo ro xa'gota loo Jesus
loo ryete ména con' mbli xa'gota no x4 mod, chaa,
mbyac xa'gota loo yiiz ndlyath ren. 48 Jesus ndxab
loo xa'gota:

—Rsap, yliz co' mque nol mteyaclen tac luu
ngola'sque'loon no loo cdn chenen. Nabe'ste byaa,
ndee. Diox mtu'le’ no mtalle' Diox ryethe con'
ye'rsin' le'n lezo'l, ndee.

49 Be' ngue toodi's no Jesus xa'gota, mzin thib xa'
guliz Jair co' ngoc jef che'n thib sinagog. Ndxab
xa'aloo Jair:

—La&'a. Ya ne'tolode li xol Maistr. Rsapl ngolole'
mtin liz.

50 Co'se’ mbin Jesus di's co' ndxab mbi' guliz Jair
loo Jair, Jesus ndxab loo Jair:

—La'a, Jair. Ne'zyebtel. Ante gola's loon. Rsapl
ryo xban no yac rsapl.

51Co'se' mzin Jesus liz Jair, Jesus ne'ngla'de ngoo
nec thib meén con Jesus le'n nydo. Ante Pedr, no
Cob, no Juan, no xud mza', no xna' mza' ngoo le'n
nyoo con Jesus co'te' nzo'f mza' loo mes. 52 Ryete
men guliz co' nzo le'n nyoo co'te’ nzo'f mza' loo
mes, nzi yon' no nzi bez yée yath por mza' co'
nguth co' nzo'floo mes. Per Jesus ndxab loo ména:

—Ne'gon'te gu', ey. Part cOn chenen, mza' ba'
ne'ngathte thidtene. Loon nac mza' ba' xal thib
mza' co' nax yat.

53 Per co'se' mbin meéna tataa ndxab Jesus, ale
mxiis N0 ména Jesus tac mena nonque' no na-
neeque' mena le' mza' nguthque'. >4 Sya, mxen
Jesus ya' mza'. Cabii ndxab Jesus loo mza'":

—Mza', goo che, ey.

55 Sya, ngro xban mza'. Leque hora, ngo che
mza'. Jesus mnibe' loo xna' mza' no loo xud mza'.
Ndxab Jesus:

—Fta' gu' con' hua mza, ey.

56 Xud mza' no xna' mza' ante mbui' no ante
gunaa loo con' co' mbli Jesus loo mza'.

Ngoloa, mnibe' Jesus loo xud mza' no loo xna'
mza'. Ndxab Jesus:

—Yende cho gabte gu' loo meén cén che'n con'
mblin loo mza' ba'.

9

Tad Jesus mtel'rye si' fchop myen' xin' mté'th Tad
Jesus par nda te'th myen' con che'n di's ndac no con
che'n Tad Jestis loo mén.

(Mt. 10.5-15; Mr. 6.7-13)

1 Ngoloa, mbli Jesus par thidte mqueltaa ryete
si' fchop myen' xin' mté'th Jesus loo Jesus. Mnibe'

Jesus loo myen'. No mbli Jesus le' myen' ngop con'
roo con' xen la's nii myen' no la's ya' myen' par
tataa mod ya lo' myen' rye xpii che'n meexu' co'
nzo loo mén no par teyac myen' chol men yiiz co'
ndyac len chol yiiz. 2 Mtel' Jesus myen' par ya que
tee myen' huax yeezya' par te'th myen' no par co
myen' yalban con che'n di's ndac che'n Diox xa
mod ndlya's Diox fiibe'pe' Diox oo mén. No mtel'
Jesus myen' par teyac myen' meén yiiz. 3 Ndxab
Jesus loo myen':

—Yende con' hue' gu' co'se' tyoo gu' ned.
Ne'hue'de gu' yaaga gu'. Ne'hue'de gu' morral
gu'. Nehue'de gu' lua' gu'. Ne'hue'de gu' tmi.
Ne'hue'de gu' tedib ned xab gu' co' goc gu'. Ante
co' nocte gu' ba' be' gu'.

4 Ndxab Jesus loo myen', ne: Chol liz mén co'te'
yo0o gu' par cued gu' tya, cued gu' liz mena axta zin
huiz bii gu'le'n yéeza. 5No chol yéez co'te' ne'tyalte
men y0o gu' no cued gu' yéeza pla huiz, ryo' gu'
yeeza no zib gu' yooya's co' ndoo nii gu'. Le' sya,
co'se' ngue zib gu' yooya's co' ndoo nii gu'a o co'
ndoo nii pantaldn gu', con'a nee di's, yan' con' co'
mbli meén loo gu'a con che'n Diox co'se' tyub rez
conchenmendib athulooizlyo'co'se' gachuiz tub
rez DioX cOn che'n mén.

6 Ngro' myen'. Mxen myen' ned, nda myen'.
Ngua que tee myen' huax yeezya'. Mque tee go
myen' yalban cén che'n di's ndac che'n Diox. No
mque tee teyac myen' men yiiz rye ned mque tee
myen'.

Tré' ndlu' no nda' cuent xa mod nguth Juan

Bautist.
(Mt. 14.1-12; Mr. 6.14-29)

7 Per mbi' co' lée Herod co' ngdc gobernador
tiempa mbin con che'n rye con' co' nde teele' mbli
Jesus. Per jprob Herod izlyo'! Axta ne' ne' fiee
Herod ch6ro gon Herod con che'nJesus. Tacndxep
men mbez peser Jesds nac Juan Bautist co' ngro
xban lath mén nguth co' ngue tee li con'a. 8 Le'
taamas men na, mbez: Peser Lii co' mde'th di's co'
ndxab Diox nac xa' co' ngro xo'f loo mén. Taamas
men mbez: Peser nzo chd mengool co' mde'th di's
co' ndxab Diox p6la nac mén co' ngro xban. 9 Per
Herod mbez loo men:

—iMaa yob yéc gu', na! Con que yub daa mnibe'
loo solndad par ngua teche solndad yéc Juan con
thib spad le'n lezi'f. Per mbi'a, ¢ch6 mbi' nac mbi'
co' nda' men cuent loon le' mbi'a anze'f thib con'
ngue tee li, sya?

Mcab meéna:

—Ne no. Ne'neede nu' ché mbi' nac mbi'a, cara.

Noanze'fmguenlezo'Herod, mblya's Herod fiee
Herod Jesus.

Tad Jesus mteyar' ga'y pan no chop mbéel par
nduhua ga'y mil menbi' axta plothe. Indxoode cuent
con che'n meéngot no con che'n myen' bix co' nduhua
hora.

(Mt. 14.13-21; Mr. 6.30-44; Jn. 6.1-14)

10 Ndxac pla huiz ngoc con'a, mbere myen' xin'
mté'th Jesus co' ngua te'th di's con che'n Jesus.
Ndye'th myen' ned ngua myen'. Mda' myen' cuent
loo Jesus con' mbli myen' ned ngua myen'. Ngolo
mda' myen' cuenta loo Jesus, mbe' Jesus myen'.
Nda no myen' Jesus thib lad gaxte ro yéez co' lee

Betsaid. 11 Co'se' mbin men le' Jesus nda par neda,
mdoo nque meén Xis Jesus. Mdyac lezo' Jesus ngure
no mena Jesus. Mdoodi's Jesus 100 ména con che'n
X4 mod ndlya's Diox fiibe'pe' Diox loo mén. No
mteyacque' Jesus men yiiz.

12 Co'se' nde zele' izlyo' huiza, ryete si' fchop
myen' Xin' mté'th Jesus co' mtel' Jesus co' ndxe'
di's che'n Jesus, mbii gax myen' loo Jesus. Ndxab
myen' 1loo Jesus:

—Tad, co'se'yilo tyoodi's U'loo men ba', gunii U’
Dioxloomeén par bii men, no par yalimen descans,
no paryacua'nmencon'huamenle'nlathyéezba',
no ya cua'n meén con' hua meén liz meén co'te' nac
ranch gaxte. Tac co'te’' nziri' na' ndxé' yende con
nac par hua men tre'.

13Jesus ndxab loo myen'":

—Fta' gu' con' par hua mén ba'.

Myen' mcab. Ndxab myen'loo Jesus:

—Ingue node nu' huax pan. Pente ngue no nu'
ga'y pan no chop mbeel. jPa gaal co' ngue note nu'
ndxe' par huamenba'! Thuaque' meéen chele'nu'ya
ti' pan par hua rye meén.

14 Per ne'que' ga'y mil ante ménbi' co' ngure
tya. Xa' mengot no xa' myen' bix. Indxoode cuent
mengot no myen' bix co' nduhua. Jesus ndxab loo
myen' Xin' mté'th Jesus:

—Bnibe' gu'loo mén par tyub meén. No tyub thib
thib tant mén co' ne' cho' psi' cho' psi' men.

15 Tataa mnibe' myen' xin' mté'th Jesus loo men
par tyub ryete ména. 16 Sya, mxen Jesus ga'y pana
no chop mbéela. Mbui' Jesus loo bé'. Ndxab Jesus
loo Diox:

—iAy, Dio's! Diox quix U', DioX, por pan ndxé' no
mbeéel ndxe'.

Sya, mchi'x Jesus pana no mbéela. Mda' Jesus
pananombeéelaloo myen' xin' mté'th Jesus parli'th
myen' pana no mbeela loo mén co' nziri'a. 17 Nix
nduhua ryete ména axta plothe. Mzye lezo' ména.
Ngolo nduhua rye ména axta plothe, msé myen'
xin' mté'th Jesus si' fchop cardor pan no mbeel co'
mbyan' xo'floo pan no mbéel co' mbyar'.

Mon Pedr mblo ro loo Tad Jesus le’ Tad Jestis nac
leque yub Crist.
(Mt. 16.13-19; Mr. 8.27-29)

18 Thib vez co'se' ngue bez Jesus Diox thib lad, no
thidte ngure no myen' Xin' mté'th Jesus con Jesus
tya, ngolo ngurez Jesus Diox, mnibdi's Jesus loo
myen' Xin' mté'th Jesus. Ndxab Jesus:

—¢Ché' nzo con ndxon gu' cho mbez men nac
daa, a'?

19Myen' mcab. Ndxab myen' loo Jesus:

—Nu' ndxon le' ndxep mén mbez le' U' nac Juan
Bautist. Le' taandxep meén na, mbez le' U' nac Lii.
Nonzore'taandxep mén co' mbezle' U'nac xa'gool
co' ngo pola, xa'gool co' mde'th di's co' ndxab Diox.
Mbez mén: Peser U' nac thib xa'goola co' ngro
xban.

20 Sya, mnibdi's Jesus loo myen'. Ndxab Jesus:

—¢Gu', a'? ¢Cho mbez gu' nac daa?

Pedr ndxab loo Jesus:

—U" nac Crist co' Diox mtel' loo izlyo' ndxé', co’
nee di's, le' Diox mxo'f zin' loo U’ par ti' no laa U’
men loo con' ryes.

Ndxab Jesus loo Pedr:

—Licque' nac co' ngolo guneéel ba', Pedr. Yende
cOn niin lool.

Tad Jestuis ngue ta' cuent loo myen’ xin' mté'th Tad
Jesus le' Tad Jesus gathque'.
(Mt. 16.20-28; Mr. 8.30—9.1)

21 Sya, Jesus mnibe' yéepe' loo myen' xin' mté'th
Jesus yende ché loo gab myen' con'a. 22 Ndxab
Jesus loo myen', ne:

—Daa co'mbal yaalloo izlyo' xalque' ndxaal chol
men, anze'f tyactii daa. Ryete meéngool, no men co'
nac jef co' masfiibe' loo rye nguley', no men co' nac
maistr co' ndlu' cén che'n ley co' mxo'f Moisés loo
men nacion Israel, mena te'b daa thib lad no ca di's
meéna cOn chenen. Yiloa, fiibe' ménale' taamas men
guth daa. Per co'se' yilo son huiz mbeth meéna daa,
daaryo xban.

23Ngoloa, ndxab Jesus loo rye men tedib vez:

—Chele' cho gu' ndlya's que tee noque' gu' daa
ned ngue tee'en, bla'ya' gu' rye con' ndxap gu' no
byathla's gu' con' co' ndxap gu'. No atate huiz
fteche ftexyath gu' xtuuz gu' no lezo' gu' par fiee
gu' fieene' ché' xec gu' tyoo nque gu' Xisen co'se’
li mén ngoc nguaal con' loo gu' por cdn chenen.
24 Tac men co' ante ndoo lezo' ndxath ndxey' no
ndxath ndlyux men par que no meén che'npe' men
loo izlyo' ndxé', loo meéna ne'ta'de Diox lugar ban
meéna thidtene loo Diox. Per men co'la'ya' ryethe
con' co' nac yalndac che'npe' meén co' gac men li
men gan loo izlyo' ndxeé' por con chenen, loo ména
ta' Diox lugar yoo ban no mena Diox thidtene yiloa.
25Nde niin thib con'loo gu': ¢Conli thib mbi' ganno
cho yalndac gacloo thib mbi' chele' mbi'li gan gac

che'npe' mbi' dib athu izlyo’, chele' mbi' tataa mod
li par caba loo mbi' ryo xa' mbi' loo Diox thidtene
yiloa? Yende coOn li mbi' gan chele' mbi' i tataa,
(167 26 Tolo ndxab Jesusloo rye men: Chele' cho gu'
thyon loo con chenen no thyon gu' por con che'n
di's ndac co' ngon yalban, daa co' mbal yaal loo
izlyo' xalque' ndxdal chol men, daa, ne, thyon por
con che'n gu' co'se' gal fiibe'en loo izlyo' xal thib
rey yiloa. Huiza gac con' roo con' Xén che'n xuden
Diox loon. No gac con' roo con' xen loon por con
che'n angl natud'. 27 Licpe' ba'i, daa nii loo gu': Nzo
ndxep gu' co' nzo lath na' ndxe'. Gu' ne'gathte
ndoore' hui' gu' co'se' tlo Diox, fiibe'pe' Diox loo
men loo izlyo' ndxe'.

Tad Jesus mzye' loo loo Pedr; no loo Cob, no loo
Juan.
(Mt. 17.1-8; Mr. 9.2-8)

28 Co'se' ngolo nguri'th xon huiz mdoodi's Jesus
di'sa, ngoc thib con'. Jesus mxen ned. Nda Jesus
loo thib yii par cuez Jesus Diox tya. Mbe' Jesus
Pedr, no Cob, no Juan. 29 Lath ngue bez Jesus Diox,
mzye'loo loo Jesus. No angndoo Jesus mquée xnii
loo Jesus. Le' xab Jesus na, ante nagus beelleque'
gunaa. 30 Lath xtau'a, mbyud' loo chop xa'bi' co'
ndoo toodi's no Jesus loo Jesus. Ryop xa'bi'a ngoc
Moisés no Lii. 31 Co'se' mxyo'f loo ryop xa'a loo
Jesus, angnziri' xa' mquée xnii tin' loo ryop xa'bi'a.
No ndxaa'd béel lad xa'. No mdoodi's no ryop
xa'bi'a Jesus con che'n xa mod gath Jesusle'n ciuda
Jerusalén. 32 Nde nxon', Pedr con taachop myen'
co0' ngoc xtaa Pedra, ale nde mcal' loo myen' nziri'
myen'. Mxen mcal' myen'. Pente mxec myen'

mdub naa myen'. Lath ngue toodi's Jesus con
Moisés ryop Lii, gunée myen' mqueée xnii loo Jesus
no loo Moisés ryop Lii. 33 Co'se' mbii Moisés ryop
Lii, 1ath nda quée ryop Moisés Lii loo bé' loo Jesus,
Pedr ndxab loo Jesus:

—Maistr, anze'f huen naca nzo na' tre'. ;Xa nee
U'? Nu' ndlya's toxcua' nu' son ramad par ta'i xcal.
Thiba par cal U'. Tediba par cal Moisés. No tediba
par cal Lii.

iProb Pedr izlyo'! Leque Pedr ne'fieede no
ne'ta'de Pedr cuent con ngue toodi's Pedr. 34 Lath
be' ngue toodi's no Pedr Jesus, chaa, ngulaa thib
beu loo yiia. Mtau' beu loo myen'. Latha, anze'f
mzyeb Pedr con taachop myen' xtaa Pedr co'se'
gunee myen' nzo myen' le'n beu. 35 Leque hora,
mbyen thib di's le'n beu co' mbez:

—Mbi' ndxeé' nac xgan'pe' daa co' anze'f ngud-
loon no lezon. Bin gu' ro mbi'.

36 Co'se' ngolo mbyén di'sa le'n beu, chaa, nguat
beu. Gunée myen' thidte Jesus ndoo. Per yende
cho ngabte myen' loo Jesus. No ne' ne' yen con
ngab myen' con che'n con' gunee myen'a loo meén.

Tad Jestis mblo' thib xpii ye'rsin' loo thib mbyoo.
(Mt. 17.14-21; Mr. 9.14-29)

37 Tedib huiz co' nde nque co'se' ngulaa tuub
Jesus con yon myen' xin' mté'th Jesus loo yiia, huax
meén ngro' le'n rye yeez co' nziri' gax par ngua sal'
mena Jesus. 38 Lath meéna nzo thib mbi'. Cabii
ndxab mbi'loo Jesus:

—Maistr, bli U' favor hui' U' ¢c6n ndyac mbyoo
daa ndxe'. Mbyoo thidte nac mbi' loon co' ngue
non. 39 Anze'f nquée mbii che'n xpii ye'rsin'

mbyoo. Co'se’' nquée mbii mbyoo, angndoo mbyoo,
mbez yée mbyoo. No ncuau mbyoo. Ndryo' rsi'f
fsin' ro mbyoo. Anze'f ntetii mbiia mbyoo co'se’
nquée mbii che'n xpii ye'rsin' mbyodo. 40 Tolo
ndxab mbi'loo Jesus:

—Daa mna'b loo myen' xin' mté'th U' par co'
myen' Xin' mté'th U' xpii loo mbyoo daa ndxé'. Per
ne'ngacte myen' ngo' myen' xpii loo mbyoo.

417Jesus mbere ndxab loo myen' xin' mté'th Jesus:

—iAa, myen' co' thidteneque' indxela'ste!
¢Chonon susque’ naad gu' no nguud gu', yey?
(Axta pol naqumque tolo go non gu' no axta pol
naquinque' tolo xequen con gu', a'?

Le'loo xud mbyo0oa na, ndxab Jesus:

—Huada xi xgan'l. Yi'th xgan'l ndxeé', ta.

42 Per co'se' mbii gax mbyoo loo Jesus, xpii
ye'rsin'a mbli mquée mbii mbyoo. Ngulaa mbyoo
loo yoo. No mbli xpii ye'rsin'a mquée mbii yiiz
enferesi mbyoo loo Jesus. Per ante gunii Jesus loo
Xpii ye'rsin'a, ngro xpii loo mbyoo. Mteyac Jesus
mbyoo.

Sya, ndxab Jesus loo xud mbyoo:

—Mbyo0o Iuu ndxé'. Ngro'le' xpii ye'rsin' loo
mbyoo.

43 Ryete men co' nziri' tya, ante mbui' ména no
ante gunaa mena con che'n con' roo no con' xén co'
mbli Diox loo mbyooa.

Tad Jestus mbere ngue ta' cuent loo myen' xin'
mté'th Tad Jesus xa mod gathque' Tad Jesus.
(Mt. 17.22-23; Mr. 9.30-32)

Lath ngilii' ména no fiaa meéna con che'n con' ngue
li Jesus loo mbyo0oa, Jesus ndxab loo myen' xin'
mté'th Jesus:

44 —Bin gu' di's co' nde niin loo gu' ndxe' co'
huenleque'. No ne'yathla'ste gu' di's ndxe'. Daa
co' mbal yaal loo izlyo' xalque' ndxaal chol meén, le'
men ta'xu' daa loo men co' ndlya's guthxu' daa.

45 Per myen' xin' mté'th Jesus ne'nda'de cuent
con nee di's co' ndxab Jesus loo myen'a. Ale
mbyau' xtuuz myen' par ne'nda'de myen' cuent
con nee di'sa. No ne'ngoode valor loo myen' par
ngna'b myen' loo Jesus nda' Jesus cuent loo myen'
con che'n di'sa tac mzyeb myen'. Thiba con' ndxe'.

Myen' xin' mté'th Tad Jesus nzi toodi's. Mbez
myen': ;Cho na' gac co’ mds fiibe' loo xtaa na’ yiloa,
>

(Mt. 18.1-5; Mr. 9.33-37)

46 Le' tediba na, angnziri’' myen' xin' mté'th
Jesus, mbye'th xtuuz yéc myen'. Mdoodi's myen'
loo xtaa myen' c6n che'n ché myen' gac co' mas
fiibe' loo xtaa myen'. 47 Jesus nonque' no nda'que’
Jesus cuent con che'n Xtuuz myen' co' nzi li myen'
Xtuuz. Sya, mxen Jesus thib mbedbi' chu'th. Mdub
Jesus mbedbi' chu'tha loo xab Jesus loo myen' xin'
mté'th Jesus.

48 Jesus ndxab loo myen' xin' mté'th Jesus:

—Chol gu' co' ndli cas loo chol myen' bix xal
mbedbi' chu'th ndxe' xal nac di's co' mté'thle' gu'
loon, le' sya, ndxacaloo gu'le' gu' ndlique' cas daa,
ne. Chele' gu' ndlique’' cas daa, gu' ngue lique' cas
loo xa' co' mtel' daa. Le' gu' co' gac mas be'the lath
gu'na, gu'a gac xa' co' mas fibe' lath gu'.



SAN LUCAS 9:49 Ixxvii SAN LUCAS 9:55

Tad Jesus ndxab loo Juan: Men co' indxecloode
fiée na’, ména nda’' lad chenna'.
(Mr. 9.38—40)

49Le' sya, ndxab Juanloo Jesus:

—Maistr, nu' guneée le' thib mbi' ngo' xpii ye'rsin’
loo men. Ante mbez mbi' léee U', ndryo xpii
ye'rsin'aloo meén. Per nu' ne'tolode ngla' ngli mbi'i
tac ingue que tee node mbi' na'.

50Jesus ndxab loo Juan:

—La' gu' tolo 1i mbi'i. Tac men co' inacte ngolo
ngola's na', ména nda'lad che'n na'.

Tad Jestis mbyoo Cob no Juan.

51 Co'se' fiee Jesus nde zin' gaxle' tiemp bii Jesus
looizlyo' ndxé' no yap Jesus loo bé' tedib vez, mbli
Jesus ryes no ngo valor loo Jesus. Mxen Jesus ned.
Nda Jesus par ned ciuda Jerusalén. 52 Jesus mtel'
ner myen' par ngua myen' thib yéez chu'th che'n
laaz mén samari par ya cua'n myen' lugar co'te'
cued Jesus con myen' xin' mté'th Jesus yal'a. 33 Per
meén samaritan ne'ndalte nda' mén lugar par cued
Jesus con myen' Xin' mté'th Jesus le'n yéez Samari
yal'a. Tac fiee mena le' Jesus sangnde ri'th le'n
yeezya' che'n laaz meén samari par zin Jesus ciuda
Jerusalén. 5% Co'se' fiee Cob no Juan, co' nac xin'
mté'th Jesus ne'tyalte ménata' menalugar par cued
no Jesus myen' tya, ndxab myen'loo Jesus:

—Tad, ¢xaneeU'? ;Ché'ndlya's U'le' nu' fiibe' par
lyaa quii béel loo bé' par lyux men ndxe' xal mbli
Lii co' mde'th di's co' ndxab Diox 1oo mén pdla, ca'?

35 Jesus xée mbui' loo ryop myen'. No mbyoo
Jests myen'. Ndxab Jesus loo myen':

—ijAa que naxen gu'se! Gu' ne'ta'de cuent no
ne'fieede gu' choé loo xpii nzo loo gu'. 56 Daa co'
mbal yaal loo izlyo' xalque' ndxdal chol men, daa
ne'ngalte par teluxen mén. Ndxe'leque', daa ndal
par tela'en mén loo con' ryes.

Sya, tolo mdoo myen' ned. Nda myen' con Jesus.
Nda no myen' Jesus tedib yeez.

Tré'ndlu' con che'n men co' mdyal ndoo nque xis
Tad Jestus.
(Mt. 8.19-22)

57 Lath ndoo Jesus ned nda Jesus con myen' Xin'
mté'th Jesus, ngro' thib mbi'liz mbi' ro ned. Ndxab
mbi' loo Jesus:

—Tad, na, ne, ndlyaz ganon U' pal co'te'ya U'.

58 Jesus mcab loo mbi'. Ndxab Jesus:

—Hui' nexa. Mbe'th ngue no quée lyo' co'te' nac
liz mbe'th. Le' mbin bé' na, ngue no xyon mbin
co'te' ndxat mbin. Le' daa co' mbal yaal loo izlyo'
xalque' ndxaal chol mén, ingue noden lizen co'te’
gaten par ryo xcuen chu'th laden.

59 Ndxab Jesus loo tedib mbi':

—Ftoo nque xisen. Nda na'.

Per mbi' ndxab loo Jesus:

—Tad, fta' thib tiemp loon ner ga casen xuden
co' ngolo nguth. Yiloa, sya, nda na'.

60 Jestis mcab loo mbi'a. Ndxab Jesus:

—Hui' nexa. Meén co' ne'tyalte yila's 1oo con
chenen, ména nac xal mén nguth loon. La'a ya
ca's meén guliz Itu thebol xud luu co' nguth. Per
ndxe'leque’, luu ya te'th no col yalban con che'n
di'sndacloo ménxa mod ndlya's Diox fiibe'pe' Diox
loo mén.

61 Ndxab tedib mbi'loo Jesus, ne:

—Tad, daa too nque xis U, ne. Per fta' U' thib
tiemp loon par ga niin Diox oo mén gulizen.

62 Per ale ndxab Jesus loo mbi'":

—Hui' nexa. Daa nde nii thib con' lool: Le'
thib mbi' ndyen yaarad no ngue gan' mbi' yoo con
ngon. No lath ngue gan' mbi' yoo con ngon, chaa,
mbui' mbi' par ned xis mbi' par fiee mbi' fieene'
ché' nali nac surc co' ngue que' mbi'. Latha, chaa,
mcan' yaarad thib lad le'n surc. Ya ne'ngro'de nali
surc mbi'. Lomisque' mod ne, mén co' tlo li con'
co' fiibe'en 100 mén no yiloa mads li ména cas loo
con che'n taamas meén leque 1i ména cas loo con
chenen, mena yende chd juis par fiibe' Diox loo
mena par ya Xo'f zin' ména con' co' fiibe' Diox loo

mena.
10

Tad Jesus ngue tel' ayon psi'mén par ya te'th men
no ya lo meényalban con che'n di's ndac no con che'n
Tad Jests loo mén.

1 Ngolo mdoodi's Tad Jesus di'sa loo ména, Tad
Jesus mcui ayon psi' méen. No mtel' Tad Jesus chop
chop men par ya ner menaloo Tad Jesus ryete yeez
no ryete lugar co'te' naquin ya Tad Jesus. 2 Ndxab
Tad Jesus loo mena:

—Licpe' ba'i, anze'f huax mén nzo co' ndxaal
gon con che'n di's ndac par lya' ména loo ryethe
con' ryes xal ndlap men cosech par ne'tyuhuante
cosech. Per yende huax meén co' ya lo yalban loo
mena. Cona, ngue niin loo gu': Gurez gu' Tad Diox.
No guuz gu' loo Tad Diox tel' Tad Diox mén par ya
te'th mén no ya lo men yalban cén che'n di's ndac

loo ména xal co'se' ntel' thib patrén moz par ya
ldp moz cosech patrén. 3 Huaa gu' loo ména. Hui'
gu' nexa. Na ngue tel' gu' par ya gu' loo ména co'
nac men nayi' xal thib mbacxil' co' yub mbii loo
mbée par co gu' yalban no te'th gu' con che'n di's
ndac loo men nayi'a. 4 Lomisque' niin loo gu', ne:
Ne'hue'de gu' yexlua' gu'. Ne' ne' hue' gu' billeter
gu' co' ngosua' gu' tmi. Ne'hue'de gu' chop son
ned yilid. No maste be' gu' yilid co' ngue tee ni
gu' ba'. Ne'lyen'te gu' ned arid par nii gu' Diox
loo chol meéen co' ndoo ned. 5 Co'se' yoo gu' chol
liz meén, ner gunii gu' Diox loo mén. No gab gu'
loo meén guliza: Nu' ndlya's nagal yo lezo' gu' loo
Diox. 6 No chele'liz meén co'te' cued gu'a nac men
co' nagal nzo lezo' loo Xtda men no nziri' mena
rye nda men no rye ndye'th mén con xtaa men
co'se' fii gu' Diox co' nac di's ndac loo ména no
huenyan'lezo'menacon gu', cued gu'liz ménasya.
Nacquele' ména, inagalte nzo lezo' ména con Xtaa
meéna no inzide rye nda no rye ndye'th mena lath
Xtaa ména co'se' ngue nii gu' Diox loo meéna, sya,
ne'tyalte mena nii mena Diox loo gu'. Ne'cuedte
gu'liz ména. 7 Nacquele' meéna huen nzo lezo' fiée
mena gu' na, cued gu'liz ménano yan' gu'liz meéna.
Hua gu'no gugu' con' co' cuec menaloo gu' tac thib
meén co' ngue li zin' ndxap derech hua mén no gu
men por zin' co’' ngue li mena. Cona, ngue niin loo
gu': Ne'que teede gu' liz por liz men yéeza. 8 Co'se'
zin gu' chol yéez no ta' ména lugar yoo gu' yéeza,
hua gu' no gu gu' con' cuec ména loo gu'. 9 Fteyac
gu' meén yiiz co' nzo yeeza. No fta' gu' cuent loo
mena nde zin' gaxle' co'se’ Diox fiibe'pe' 100 ména.

10 Per chele' gu' yoo le'n thib yeez co'te' ne'tyalte
meén yéeza ta' ména lugar par yoo gu' yeeza, gro' gu'
par ned no alanleque' gab gu' loo ména loo xnaa:
11 Yende con lii, cara. Axta yOoya's co' nac che'n
liz gu' no co' nac che'n laaz gu' co' mquée nii nu',
no co' mqueée nii cazon nu', zib nu' loo gu' co' cab
loo Diox con che'n gu' ba' co'se’ tub rez Diox con
che'ngu'. Nondlya'snu'le’' gu' non no ta' gu' cuent
co' huenleque' nde zin' gaxle' huiz co'se' gac huiz
co' ndlya's Diox fiibe'pe' Diox loo gu'. 12 Cona, ngue
niin loo gu': Co'se’ gac huiz co'se’ tub rez DioX con
che'nmen, huiza gacmasyaltiiloo men yéezaleque
loo mén ciuda Sodom.

Tré' ndlu' con che'n mén yéez co' ne'ndalte ngon
con che'n Tad Jests.
(Mt. 11.20-24)

13 Ay, prob gu' izlyo', mén yéez Corazin. No prob
gu' izlyo', meén yeez Betsaid. Tac chele' loo men
ciuda Tir no loo mén ciuda Sidon ngac yalguzye'
co' ngoc loo gu'a, ne' pdél mtlo ngalada yéc mena no
ngalaa lezo' meéna par ngse' ména mod co' ngop
meéna Por Xquin mena no por xtol mena. No nglu'
menale' ménanxiyécnonxilezo' ména. Sya, ngaca
loo ména xal men co' ndxoc dib ndoote lar' nagat,
co'needi's, anze'f nxilezo' ména. 14 Per nalle', hui'
gu' nexa. Mas yaltii gac loo gu', meén yeez Corazin
no loo gu' men yéez Betsaid, co'se' gac huiz co'se’
tub rez Diox c6n che'n mén leque loo mén ciuda
Tir no loo mén ciuda Sidon. 15 Le' gu' na, men
yeez Capernaum, ¢ché' ngue li gu' cuent no ché'
ndxela's gu' le' gu' yoo loo bé', ca'? Yende xaa.
Ndxe'leque’, gu' lyaa loo quii no loo béel co' nac

ye'rbiil co'te’ yoo mén, men co' Diox co' xa'loo Diox
yiloa.

16 Mén co' gon di's co' tyoodi's gu', mena gon di's
co' tyoodizen loo mén. Le' mén co' té'b gu' no meén
co' chep di's gu', ména té'b daa no chep di's mena
daa, ne. Lomisque' ne, mén co' te'b daa no men co'
chep di's daa, meéna te'b xa' co' mtel' daa no chep
di's mena xa' co' mtel' daa.

Tré' ndlu’ con che'n xa mod ngua ayon psi’' mén
co'nguaa no xa mod ndye'th meéna.
17 Co'se' ndye'th ryete ayon psi' mén co' mtel'
Jesus loo Jesus, anze'f ndyac lezo' mena co'se'
mbere ména, ndye'th mena. Ndxab meénaloo Jesus:

—Tad, axta xpii che'n meexu' mbin ro nu' co'se’
mbez nu'lee U'.
18 Jesus ndxab loo mena:

—Aa. Huenque' gunee gu' ngoc huax con' ned
ngua gu'. Per daa masre' con' gunéen. Tac daa
gunee co'se' ngro' Mebizyaloo bé', ngulaa Mebizya
loo izlyo'. Ngulaa Mebizya loo izlyo' xal thib béel
gundi. 19 Daa mnibe' loo gu' no mblin le' gu' ngop
con' roo no con' Xén la's nii gu' no la's ya' gu' par
loo tub gu' loo mbel’, no loo tub gu' loo mbacxub,
no par li gu' gan loo Mebizya co' lya's tetii gu'. No
ne'gacte nec thib yalquii loo gu' lath gac con'a loo
gu'.

20 Ndxab Jesus loo mena, ne:

—Ne'tyacte lezo' gu' arid por ndxon xpii ye'rsin’
ro gu'. Ndxe'leque', ftac lezo' gu' le' lée gu' ndub
loo libr co' ngue no Diox loo bé'.

Tad Jesus anze'f mdyac lezo' loo Diox xal ngua
myen'no xal ndye'th myen'.
(Mt. 11.25-27;13.16-17)

21 Leque hora, Xpii Natd' mbli le' Jesus anze'f
mdyac lezo' no mxyo'f nde' mxyo'f ndla' lezo'
Jesus. Ndxab Jesus loo Diox:

—Ngue bezen di's roo no di's xen no di's natu'
loo U', Pay, tac U' fiibe'pe' loo bé' noloo izlyo'no nac
bé' no izlyo' che'npe' U'. Mas de cona, U' mcasloo
con che'n di's ndac co' ndlu' x4 mod fiibe'pe' U’ loo
meén, loo men co' nde'f di's ndyac ndxac li huax
con' no loo men co' nde'f di's ndyac ndxac mena
ndxon mena huax con'. Ndxe'leque', ndlu' U’ con'a
loo men co' nac xal myen' bix, co' nee di's, mén co'
ne'gacte no co' nac men co' lya's té'th. Tataa mbli
U'i, Pay, tac tataa gunee lezo' U'li U'iloo men.

22Ngoloa, ndxab Jesus 1oo ména, ne:

—Hui' gu' nexa. Niin con' ndxe' loo gu', ne:
Diox xuden thidte vez mda' ryethe con' loon par
fibe'en loo ryethe con'. Yende chd mén nda' cuent
no non mén cho nac daa, daa co' nac xgan' Diox.
Ndxe'leque’, yub Diox co' nac xuden naneei no
nona. Lomisque' ne, yende cho mén non cho nac
xuden. Ante daa co' nac xgan' Diox xuden non cho
nac xuden. No mén co' yub daa nda' lugar non
ché nac xuden, meéna non no nanee mena ché nac
xuden, ne.

23Le'sya, mbui' Jesusloo myen' xin' mté'th Jesus.
No ndxab Jesus ante loo myen' Xin' mté'th Jesus:

—Huen nda mén, mén co' ngue hui' con ngud-
loope' mén loo con' ndxac lath gu' co' ndlin. 24 Daa
ngue nii loo gu: Huax mén co' mde'th di's co'
ndxab Diox no huax mén co' ngoc rey pola, ména

mblya's ngiii' oo con' co' ngue hui' gu' nalle'. Per
ne'ngli'de menaloo con' ndxe'. Mblya's ména ngon
meéna cOn che'n con' co' ndxon gu' nalle', ne, per
ne'ngacte men ngon meéna con' co' ngue yon gu'
nalle'.

Thib mbi’ che'nyéez Samarimblu'mod co'ndxaal
que'lezo' meén fiée meén mén co' nac hues xtaa men.

25 Sya, ngo too thib mbi' co' nac maistr co' ndlu'
con che'n ley co' mxo'f Moisés loo mén lath meéna.
Mnibdi's mbi'loo Jesus par fiee mbi' fieene' cOn cab
Jesus. Ndxab mbi' loo Jesus:

—Maistr, ¢con ndxaal lin par goo ban non Diox
loo bé' thidtene, a'?

26 Jesus mcab. Ndxab Jesus loo mbi'a:

—¢CoOn mbez di's co' ndub loo ley co'" mxo'f
Moisés loo meén pdla, a'? ;Con nee di's di'sa co'se’
ndlabl di'sa, a'?

27 Mbi' co' nac maistra mcab loo Jesus. Ndxab

mbi':
—Di's co' ndub loo ley co' mxo'f Moisés 1oo men

mbez: Fque'lezo' gu' Tad Diox gu' dib nzo yéc gu'
no dib nzo lezo' gu'. No fque' lezo' gu' gunée gu'
hues xtaa gu' xalque' ngue lezo' gu' fiée gu' gu'.

28 Sya, ndxab Jesus loo mbi' co' nac maistra:

—Anze'f huen mcabl, ndee. Yende cén niin lool.
Chele' luwy, licque', ndli con'a, yoo ban no Iuu Diox
thidtene.

29 Per mbi' co' nac maistr co' ndlu’ c6n che'n ley
co' mxo'f Moisés loo men mden'lezo’' le' Jesus mbli
par mden' mbi' di's. No mden' mbi' nee ngulaa
di'sa le'n lezo' mbi'. Sya, mblya's mbi' mdub mbi’
razon che'n mbi' con che'n di's co' mnibdi's Jesus
loo mbi'. Por cona, ndxab mbi' loo Jesus:

—Tad, ¢;chd men nac hues xtaa daa?
30 Mcab Jesus loo mbi'. Ndxab Jesus:

—Nde niin thib con' lool, mbi: Thib mbi' nde
laa tuub par ned ciuda Jerusalén. Nda mbi' par
ned ciuda Jerico. Per lath nde laa tuub mbi'a, ngro’
pla huan' loo mbi'. Mbli huan' huan' che'n mbi'

axta xab mbi' co' noc mbi' mbli huan' huan'. Mda’
huan' che'n mbi'. Casque' yamerle' nguth huan'

mbi'. Ngolo mbli huan' con'a, mxon' huan'. 31 Per
le'pe’ ngolo xec ngoc con'a, nde laa tuub thib mbi'
co' ngoc nguley' leque par neda. Per co'se’ gunée
mbi' co' ngoc nguley'a nax prob mbi'a tya, ale
nguri'th mbi' co’' ngoc nguley'a thib lad co'te' nax
prob mbi'a. 32 Lomisque', nde laa tliub tedib mbi'
co' nac mbi' co' nxo'f zin' le'n templ tiempa. Co'se’
gunee mbi' nax mbi'a tya, ale sangnguri'th mbi'a
thib lad co'te' nax prob mbi'a. 33 Per ndxe'leque’,
thib mbi' co' nac mén che'n thib yéezya' che'n laaz
men samari, mbi'a ndyee viaj. Nde riid mbi'a
par neda, ne. Co'se' gunee mbi' samaritan nax
prob mbi'a tya, mblyatlezo' mbi' samaritan guneée
mbi' samaritan prob mbi' co' naxa. 34 Sya, mbii
gax mbi' samaritan loo mbi' co' naxa. Mbli mbi'

samaritan remed lad mbi' co' mbui'a con aceit
no vin. No mchi'x mbi' lar' lad mbi'a. Ngoloa,

mxit che mbi' samaritan mbi'a. Mteque' mbi'a

mbi' co' mbui'a burr. Mbe' mbi'a mbi' co' mbui'
par lath yéez. Mna'b mbi' posad loo men yeeza

par quenap meéna mbi' co' mbui'a liz meéen yal'a.
35 Co'se' ngonii izlyo' tedib huiz co' nde nquea,
mdix mbi' si' fchop pes loo mén co' mda' posada.
No ndxab mbi' samaritana loo ména: Fquenap gu'
mbi' ndxe'. Chele' mbi' tolo li gast, co'se' beren

ndyalen, sya, tolo quixen tmiloo gu' con che'n gast
co' tolo li mbi'".

36 Ngoloa, ndxab Jesus loo mbi' co' nac maistr:

—¢Xa neel, maistr? Loo yon mena, ¢ché men
ndyacl ngoc hues no xtaa che'n prob mbi' co' mbli
huan' huan'a, a'?

37 Sya, mcab maistra. Ndxab maistr loo Jesus:

—Ndyaquen mbi' co' mas mblyat lezo' gunee
prob mbi' co' mbui'a ngoc hues no xtaa mbi'a.

Sya, ndxab Jesus loo mbi' co' nac maistr:

—Byaa. No huaa li loo men huesl no xtaal xal
mbli mbi' samaritana loo mbi' co' mbui'a, ndee.

Tad Jesus ngua too naa Mart ryop Marti liz ryop
bél Mart Marti.

38 Le' Jesus na, mxen ned. Nda Jesus. Mzin Jesus
thib yeez chu'th. Mzyal' Jesus thib xa'got co' lee
Mart. Mart ndxab loo Jesus:

—Tad, nda na'lizen par cued U’ pla huiz lizen.

Sya, ngua Jesus liz Mart ndxep tiemp. 39 Marta
mque no thib bél Mart co' ngro' lee Mari. Mari mas
mbli mdub Mari loo Jesus par ndxon Mari di's co'
ndyoodi's Jesus. 40 Le' Mart na, mds mbix no rsin’'
Mart. Sya, mbii gax Mart loo Jesus. Ndxab Mart
loo Jesus:

—Tad, ¢ché' indyacte U' ilé'de nac co' ngue li
Mari, bél daa ba', tac mbla' Mari daa? Ale thidten
ngue bix no rsin'en ndxe'. Guuz U' loo Mari lyath
no Mari daa.

41Jesus mcab loo Mart. Ndxab Jesus:

—Mart, ale mas ndyool gac loo rsin'l co' ngue lil
ba'. 42 Per nzo thidte con' co' mds naquin cui meén.
Marimbye'th yécli Mari co’' nac mas con' ndac. Le'

sya, con' ndac co' ngue li Mari ndxé', yende chd
men techeiloo Mari. La' taa tub Mari loon.

11

Tad Jestis ngue lu' loo myen' xin' mté'th Tad Jesus
xd mod cuez myen' Diox.
(Mt. 6.9-15;7.7-11)
1Thib vez Jesus ngue bez Diox thib lugar. Co'se’
ngolo ngurez Jesus Diox, thib myen' xin' mté'th
Jesus ndxab loo Jesus:
—Tad, blu' U' nu' xa mod cuez nu' Diox xal mblu'
Juan Bautist myen' xin' mté'th Juan Bautist.
2Jesus ndxab loo myen' xin' mté'th Jesus:
—~Co'se’' cuez gu' Diox, taandxé' gurez gu' Diox:
Diox, U' co' nac xud nu'; U' co' nzo loo bé'; nu'
ndlya's le' U' li le' ryethe meén loo izlyo' gab le'
natd' nac lee U'. Lomisque’, fia'b nu' loo U', bli
U' par gac yalnibe' che'n U' loo izlyo' ndxe'. No
gacxalneelezo'U'looizlyo' ndxeé' xalque' ndxac
yaliiibe' che'n U'loo bé'.
3 Lomisque' ne, fia'b nu' loo U": Bli U’ par que
no nu' con' naquin nu', que naca con' hua nu',
que naca chol con' naquin nu' thib huiz no tedib

huiz.
4 Fton' U' xtol nu' no xquin nu' tac nu', ne,

nteri'th ntecan' xquin no xtol che'n ryete men
co'ndli con'ye'rsin'loonu'. Ne'la'ya'de U' nu' par
cobya' Mebizya nu' no li Mebizya preb nu' par
fieene' ché' tli nu' con' ye'rsin'. Ndxe'leque’, fia'b
nu' loo U' fteld' U' nu' loo chol con' ryes no loo
chol con'ye'rsin'.

>NdxabJesus thibdi'sloo myen' xin' mté'th Jesus,
ne:

—Angab na'i, chele' cho gu' ngue no thib amiu
gu' no yi'th amiu gu'liz gu' coyor yal' no fiee amiu
gu'a loo gu': Amiu, bli favor, teche son yeth loon,
cara. 6 Tac thib amiu daa co' nac meén tith ngolo
xec mzin lizen nalle'. No nalle' nec thib sa yeth
yende le'n roob par ta' nu' sa lua' rse amiu daa.
7Mas de cona, angab na'i, mbi' co' nac vecin gu'a,
mbi' cab loo gu' par le'n nydo. Nee mbi' loo gu'"
Ne'li xoltel daa, cara. Ndale' yal' nalle'. Ryo' quej
ndoo nau'. Mas de cona, myen' bix nzo cuat nu'
loo lun'. Nzi yat myen'. Yende mod yiche nu' par
ta' nu' yeth caal, cara. 8 Per na nii loo gu': Mastale'
indlya'ste xa' co' nac vecin gu'a yiche xa' par ta'
xa' con' naquin gu', per ndxe'leque’, ngo cheque'
xa'bi'a con sa'l xa' par mda' xa' ryethe con' naquin
gu' par ne'tolode li xol gu' xa'. 9 Por cona, ngue
niin loo gu': Co'se' cuez gu' Diox, gurez gu' Diox
taandxe' mod xal ndli mén co' fia'b con' loo xtaa
meén. Le' sya, Diox lique' par que no gu' con' co'
na'b gu'a. No co'se’ cuez gu' Diox, bli gu' loo Diox
xal mén co' mtuhuan thib con'. Yiloa, noo noo
ncua'n men con'a axta zyal con'aloo mena. Le' sya,
tataa mod Diox li par ta' Diox con' co' ngue na'b
gu' loo Diox. No co'se' cuez gu' Diox, bli gu' xal
men co' nte'sryo' axtaque' xal' meénro ryo' par yoo
gu'. Tataa mod gacque'loo gu' co' fia'b gu' loo Diox.
10 Tac meén co' tolo mbez Diox dib nzo yéc meén, no
dib nzo lezo' men, Diox li cas oo mena. No lyath
no Diox mena no xal' Diox ned no xal' Diox yd' par
que no meéna con' co' tolo fia'b ménaloo Diox.

11 Ngoloa, mnibdi's Jesus thib di's loo meén.
Ndxab Jesus:

—¢Ché'nzo chd gu' co'nac gundan looxin' gu' co'

nzo tre',angab na'i, chele'xin' gu'a fia'b sa pan hua
xin' gu', ché' tli gu' ryes ta' gu' thib quée hua xin'
gu'a co'se' fia'b Xin' gu' pan, ca'? o ¢ché' tli gu' ryes
ta' gu' thib mbel' hua xin' gu' co'se’ ndlya's xin' gu'
hua xin' gu' thib le' mbeéel, ca'? 12No co'se' fia'b xin'
gu' thib ngo par hua xin' gu', ¢ché' tligu' ryes ta' gu'
thib mbacxub hua xin' gu', ca'? Yende mod li gu'
tataa loo xin' gu', ¢1€6'? 13 Mastale' nac gu' gundan
nalas no gundan ye'rsin’, gu' ta'que' con' ndac co'
fa'bxin'gu'loo gu', ¢1€'? Chele' gu' tataa nque'lezo’
fee gu' Xin' gu', ale'que’ xud gu' Diox co' nzo loo
bé' ne' li par laa xud gu' Diox Xpii Natu' loo men
no yo Xpii Natu' loo mén no fiibe'pe' Xpii Natu' loo
men, men co' fla'bloo Diox parli Diox gacatataaloo
mena.

Men ngue quexu' ngue que' fals Tad Jesus le’' Tad
Jesusndxap con'la’s nii Tad Jesusno la's ya' Tad Jesus
por con che'n meextt',

(Mt. 12.22-30; Mr. 3.19-27)

14 Ngo thib mbi' co' mque no thib xpii che'n
meexu'. Xpiia mbli ngoc mud mbi'. Per co'se’
mblo' Jesus xpiiloo mbi'a, ngdéc mbi' mdoodi's mbi'
tedib vez. Le' mén co' ngure loo Jesus co' gunee
mblo' Jesus xpii loo mbi'a na, ante mbui' ména
no ante gunaa meéna loo con' mbli Jesus. 15 Per
taandxep men co' ngureri' tya, méena ndxab loo
Xtaa men:

—Tyé'. Mbi' ba' ngo' xpii che'n meexu' loo mén
ante por con che'n Beelzebu co' nac jef che'n rye
Xpii meexu'.

16 Le' taamas mén na, ndxab loo Jesus ale angli
Jesus gac thib con' roo no thib con' xén loo bé' co'

gac xal thib sefi par hui' mén par fiee mena fieene'
ché' tac Jesus li Jesus yalguzye' co' gac thib sefi loo
mena. 17 Per Jesus nonque' xtluz co' ndli meéna
Xtluz le'n lezo' ména. Ndxab Jesus loo ména:

—Nde niin thib con' loo gu": Chele' thib nacion
gacrolmen co' nzo naciona no leque meéna bixyath
contra xtaamen, sya, leque menali par lyux nacion
mena. Lomisque' ne, chele' chop ned meén guliz
naban thidte yoo no cua'’n leque ména x0'loo Xtaa
mena, por lult lyux mén guliza. 18 Chele' rye xpii
che'n meexu' co' fiibe' Beelzebu tlo gac rol, sya,
leque xpii meexu'a cue contra Xtaa xpii. ¢/Xa mod
tolo fiibe' Beelzebu loo xpiia, sya? Con' ndxe'
nac di's co' ngue niin loo gu' tac gu' mbez loon
le' daa ngo' xpii che'n meexu' 100 mén por con
che'n Beelzebu co' nac jef che'n xpii che'n meexu'.
19 Chele' daa ngo' xpii che'n meexu' loo men por
con che'n Beelzebu, ¢por con che'n cho xa' ndli
men co' nqueltaa no gu' par co' ména xpii che'n
meexu' 100 mén, sya? Mena tub rez con che'n gu'
par non gu' ilé'de nac co' ngue li gu' xtlwuz. 20 Per
ndxe'leque’, daa ngo' xpii che'n meexu' 100 men
xalque' nac con' roo con' xén che'npe’' Diox co' nzo
la's niin no la's yan. No con' co' ndlin loo meéna
ndlu'loo ménamzinle' tiemp co'se’ tlo fiibe'pe' Diox
loo mén. Thiba con' ndxe'.

211,e'tediba na, nde niin tedib con'loo gu': Co'se’
nac thib mbi' mbi' tin', mbi'a ngue no huax scopet
liz mbi'. Ndyen mbi' scopet mbi' par quenap mbi'
liz mbi'. Le' sya, con scopet co' nzo ya' mbi' co'
nquenap mbi' liz mbi'a, segur nzo ryethe con' co'
ndxap mbi' liz mbi'. Yende chd men li ryes bii gax
loo liz mbi'. 22 Per chele' tedib mbi' co' nde li huan'

liz mbi'anac mas mbi' tin' leque mbi'a, le' sya, mbi'
co' ndea teche rye scopet che'n ner mbi' co' ndli
cuent anze'f mbi'a, co' nac leque mbi' co' ndxap
yalxla's yende chd bii gax loo liz mbi' por ryete
scopet co' mque no mbi'liz mbi'. Tataa mod li mbi'
co' ndea gan ryete con' co' mque no ner mbi' liz
mbi' axta li'th mbi' ryete con' co' mbli huan' mbi'
liz mbi'a loo xtaa mbi'".

23 Tolo ndxab Jesus loo mena:

—Men co' inda'de lad chenen, ména nac ngolo
ngola'sloon. Le' men co'indlyath node daaloo zin'
co' mxo'fzin' xuden loon, ndxe'leque’, mena nteza'
zin' co' ngue lin.

Tre' ndlu’ con che'n thib xpii meexu' co' ngro'le’
loo thib mbi'. No ngoloa, mbere xpiia, ngoo xpiia loo
mbi' tedib vez.

(Mt. 12.43-45)

24 Co'se' ndryo' thib xpii che'n meexu' loo thib
mbi' por cén chenen, xpii che'n meexu' ndryo'.
Nda que tee xpii co'te' nagan par cua'n xpii che'n
meexu' co'te' li xpiia descans. Per co'se’' ne'yilode
zyal xpiia co'te’' li xpii descans, sya, leque xpii
gab loo lezo' xpii: Capas daa ale beren, ndyaan
loo mbi' co'te' ngoc lizen co'te’ ngro'en. 25 Per
co'se' mbere xpiia, ndye'th xpiia loo mbi'a, fnee
xXpii ndxe'sleque’ mbi' ngue tee mbi. No ante
nambii fiaa le'nlezo' mbi' xal thib le'n nyoo co' ante
nitleque' ndlyo'f no xal thib liz meén co' natoxcua'
per tarte yoo Xpii Natu' che'n Diox loo mbi'a.
26 Sya, nda xi xpiia taagaz xpii co' nac mds xpii
ye'rsin' leque ner xpiia par queltaa no xpiia ryete
gaz xpiia par thidte ngoc rye xpiia ngoo rye xpiia

loo mbi'a. Por lult mas nazab ngoca loo mbi' leque
ndoore' ryo' ner xpiialoo mbi'.

T

Tad Jestis ndxab loo mén: Huen nda mén, men co

ndxon di's co' mbez DioXx. . . .
27 Be' ndoo toodi's Jesus loo ména, ngrozee thib

xa'got lath meéna. Ndxab xa'gota loo Jesus:

—Huen nda xa'got co' nac xna' U' co' mdoo nac
U, U' co' nac xin' xa'gota. No huen nda xa'gota
por nacque'xa' xna' U' tac mda’ xa'gota xliz xa'gota
ngooz U'.

28Jesus mcab loo xa'gota. Ndxab Jesus:

—Licque' nac di's co' neel ba'. Yende cOn niin

lool. Per mas huen nda men co' ndxon di's no co'
ndxaa'd di's co' mbez Diox loo mén par tyubdi's

mena di's co' fiibe' Diox 100 ména par li ména.

Tré' ndlu’' le' meén ye'rsin’ mbez loo Tad Jesus li
Tad Jesus thib yalguzye' loo meéna.
(Mt. 12.38-42; Mr. 8.12)
29 Latha, tolo mqueltaa meén loo Jesus. Le' Jesus
na, mtlomdoodi'sloo ména. Ndxab Jesusloo mena:
—Men co' naban le'n tiemp ndxé' axta arid
nazab nac meéna. No ale fia'b ména loon anglu'en
thib con'loo meén co' gac xal thib sefi loo meéna. Per
ya ne'liden nec thib con' loo ména. Ante tan cuent
loo ména coén che'n con' co' ngoc loo thib mbi' co’
ngro'lée Jonas, mbi' co' mde'th di's co' ndxab Diox
loo mén. Con' co' ngoc loo mbi' co' ngro' lee Jonas
gac xal thib sefi loo mén co' naban tiemp ndxe'.
30 Texal ngoc thib con' loo mbi' co' ngro' 1ée Jonas
co' ngoc thib sefi co' mbui' meén no co' gunaa mén,
men co' ngoc mén ciuda Ninive tiempa, tataa gaca
loon, ne, daa co' mbal yaal loo izlyo' xalque' ndxaal

cholmeénlooizlyo',100 mén co' naban tiemp ndxé'
xal ngoc sefi 1oo mbi' co' ngro' lee Jonds. 31 Co'se'
gac huiz co' tub rez Diox c6n che'n mén co' naban
tiemp ndxé', huiza thib xa'got co' ngoc rein loo
thib nacion par ned sur, xa'gota ryo' too loo men
co' naban tiemp ndxe' no quexu' xa'gota men co'
naban tiemp ndxe' loo Diox. Tac xa'gota ngro'
co'te’ ngoc nacionpe' xa', nacion co' ngoc tedib lad
ro izlyo' par ned sur, par mbi'th yon xa'gota di's
co' anze'f ng6c Salomadn. Per nalle' nzo thib mbi'
co' nac mas mbi' roo mbi' Xén leque Salomon lath
gu'. Noaleindlide gu' casmbi'. 32No co'se' gac huiz
tub rez Diox cOn che'n mén co' naban tiemp ndxe',
men co' ngo ban ciuda Ninive ryo' too loo men co’
naban tiemp ndxé'. No quexu' men co' ngo ban
ciuda Ninive mén co' naban tiemp ndxe' loo Diox
tac meén ciuda Ninive ngulaa yéc no ngulaalezo' no
mzye' mod co' ngop men ciuda Ninive co'se' mbin
meéna xti's Diox co' mde'th Jonds co' ndxab Diox loo
mena. No nalle' nzo thib mbi' co' nac mas mbi' roo
mbi' xen leque Jonds lath gu' no ale indlide gu' cas
mbi'.

Tad Jesus ngue bez loo meén le' ngudloo meén nac
xal thib lampr loo mén.
(Mt. 5.15; 6.22-23)

33 Lomisque' ne, yende chdé mén nzo co' co xnii
thib lampr no yiloa casloo men lampra thib lugar
co'te' naga's. No ne' ne' tau' men loo lampra con
thib cajon par yau' loo xnii. Ndxe'leque’, que-
tal mén lampr gap par gapleque' tenii lampr loo
men co' ndxoo no loo meén co' ndryo' le'n nyoo.
34 Ngudloo mén ndli ngiii' mén ned ndyee men.

Le' xtuuz meén na, ndli par nteche ntexyath men
lezo' menloo con' huen no loo con' ye'rsin'. Chele'
gu' nali no nambii ndli xtuuz, le' sya, nalique' no
nambilique' nac yalnaban gu' loo Diox. No chele’
ngudloo gu' ihuente ndli, indxu' ndacte con' loo
gu' ned ndyee gu'. Lomisque’, ndxaca loo gu' nac-
quele' nac xtuuz gu' xtuuz ye'rsin' co' ngue li gu'a,
sya, nac gu' mén ye'rsin' loo Diox. 35 Anderhuen
gu'. Nee gu' x4 nzi tee gu'. Tac ne' ngue yac xnii co'
mduble' yéc gu' no xnii co' mduble' lezo' gu'a loo
con che'n Diox xal yal'cuau co' ndli ncuau izlyo', co'
nee di's, tlo gu' li gu' xal nac cén che'n xab izlyo'.
36 Chele' gu' ndli xtuuz dib nzo yéc gu' no dib nzo
lezo' gu' co' nac xtuuz ndac, sya, ndxaca loo gu'
ndyub xnii yéc gu' no ndyub xnii lezo' gu' loo con
che'n Diox co' nac con' ndac. Tataa mod gac loo
gu'loo con che'n Diox xal thib lampr co' ntenii loo
men.

Tad Jesus ngue que yéeque' men xley' farise no
men co'ngoc maistr co'mblu' con che'n ley co' mxo'f
Moisés loo mén tiempa.

(Mt. 23.1-36; Mr. 12.38—40; Lc. 20.45-47)

37 Co'se' ngolo tataa mdoodi's Jesus di'sa loo
mena, thib mbi' xley' farise ndxab loo Jesus:

—Nda thuhua na'lizen, ey.

Sya, nda no Jesus mbi'. Ngoo Jesus le'n nyoo.
Mdub Jesus loo mes con mbi'. 38 Mbi' xley'
farisea ante mbui' no ante gunaa co'se' gunée mbi'
ne'ntechte Jesus ya' Jesus par hua Jesus xal nac
costumbr co' mque no men loo xley' men tiempa.
39 Per Jesus ndxab loo mbi' xley' farisea:

—Gu' co' nac men xley' farise, mdas nxyo'f
ndeleque’lezo’ gu' par li gu' xal nac costumbr par
tech gu'taz no plat co' ndli zin' gu'lequela's gu' gu'
loo cOn che'n xtuuz co' ndli gu' le'n lezo' gu'. Tac
gu' ndli xtuuz le'n lezo' gu' xa mod xexte 1i huan'
gu' con che'n xtaa gu' no xa mod xexte li gu' chol
con' ye'rsin' loo chol mén. 40 Susque' naad gu' no
susque' nguud gu' fieene' ¢ché' inonte gu' no ché'
inda'de gu' cuent leque Diox co' mtoxcua'le'n plat,
leque Dioxa mtoxcua' xis plat, ne, ca'? Cona nee
di's, Diox mblingueno gu'yéc gu'nolezo'gu'parli
gu' xtuuz xalque' mbli Diox par que no gu' taamas
part che'n lad gu' par gac lad gu' thib con' co' li
zin'loo gu, ey. 41 Ndxaalque' ta' gu' gon dib nzo yéc
gu' no dib nzo lezo' gu' cén che'n ryethe con' co'
ndxappe' gu'. Le' sya, nali no nambii gac gu' loo
Diox no ne'tydode gu' con che'n plat no taz.

42 Ay, prob gu' izlyo', men xley' farise, tac gu'
nzo yen' nzo xique' co'se' tub rez Diox c6n che'n
gu'. Tac axta fthyoxtil', no rud, no taamas huan
nayeée co' ndxap gu' nda' gu' diezm loo Diox. Per
incua'nte gu' mod x4 mod que tee ban nali gu'
loo hues xtaa gu' no xa mod que' lezo' gu' Diox.
Ndxaalque' ta' gu' diezm xal ndli gu' ba'. Per mas
naquin li men par cua'n men mod que tee nali men
loo hues men no loo xtaa meén no que' lezo' men
Diox.

43 Ay, prob gu'izlyo', mén xley' farise, tac gu' nzo
yen' nzo xique' co'se' tub rez Diox c6n che'n gu'.
Gu' asendli par ndyub gu' loo asient le'n sinagog
loo meén par hui' mén no par fiaa mén loo gu' par
gab mén anze'f mén guryath meén guryéen nac gu'.
No alafuerz ndlya's gu' nii mén Diox loo gu' no gap

men mod fiee mén gu' ned co'te’ zyal' men gu' lath
taamas meén.

44 Ay, prob gu'izlyo', mén xley' farise, tac gu' nzo
yen'nzo xique'co'se' tubrez Diox con che'n gu'. Aa
que ndxdac gu' ntembli ro gu' no ntembii xti's gu'.
Per daa niiloo gu'le' gu' nac xal ba' mén nguth co’
indxu'de pa nax o pa nziri' ba'le'n panteon. No ale
ndloo ndub men loo ba' tac indxu'de pa nax ba'.
Pues, co'ngue niinloo gu' ndxe' nee di'sle' men co'
ndli cas gu', prob meéna inonte X4 nac mod ye'rsin’
co' ngue no gu' no co' ndxap gu'lenlezo' gu'.

45 Sya, ngro' nxon' thib mbi' co' nac maistr co'
ndlu' con che'nley co' mxo'f Moisés loo men. Mcab
mbi' loo Jesus. Ndxab mbi'loo Jesus:

—Maistr, di's co' ngolo ndxab U' loo men ba,
ngue goo di's U' con che'n nu', ne. No nazab ndlyaa
di's ba'le'n lezo' nu', ndyaquen.

46 Jesus mcab loo mbi'. Ndxab Jesus loo mbi':

—Ay, prob gu' izlyo', gu' co' nac maistr co' ndlu'
conche'nley co' mxo'f Moisésloo men, tac nzo yen'
nzo xique' gu' co'se' tub rez Diox con che'n gu'. Tac
gu' tolo nzib con' co' fiibe' gu' oo meén li mén con
chen Diox co' ne'xecte meén tolo li men xal fiibe'
gu'. No nec thib mod no nec tedib mod incua'nte
gu' mod teche gu' yalnibe' co' mnibe' gu' loo men
par li men.

47 Ay, prob gu' izlyo', gu' co' nac maistr co' ndlu'
con che'n ley co' mxo'f Moisés loo meén. Tac gu'
fiibe' toxcua' men armit che'n prob mén co' mde'th
di's co' ndxab Diox pdla. No ale leque xudgool gu'
co' ngo ban pola mbethxu' prob meéen co' mde'th
di's co' ndxab Dioxa. 48 Con' co' ndli gu'a nee di's
thidte ngoc gu' con xudgool gu' no con con' co' mbli

xudgool gu'. Xudgool gu' mbeth meéena. Le' gu' na,
mbli mandad par mtoxcua' mén armit che'n men
co' mde'th di's co' ndxab Diox co' mbeth xudgool
gu'a.
49 Por anze'f ndxdac tin' DioX, cona, ndxab Diox:
Na tel' men co' te'th di's co' gaben loo men.

Tel'en men co' ndxe' di's con che'n di's ndac loo
meén, ne. Tub ngu's meéna meén co' tel'en. No guth

meéna meén co' tel'en, ne.
50Co'se'tubrez Diox cén che'nrye men, gu', ne, nzo
yen' nzo xique' gu'. Ale le'le’ gu' co' naban tiemp
ndxe', tyactii gu' por con che'n méen co' mbethxu'
xudgool gu' pola, men co' mtlo mde'th di's axta
co'se' diz mtlo mblec Diox izlyo'. 51 Diox li rez c6n
che'n ren co' mxyo axta co'se' mbeth mén co' ngoc
xudgool gu' Abel pola no axta mbeth mén hues
Xtaa gu' Zacari le'n templ gaxte loo coo' le'n tiemp
ndxe'. Cona,ngue niinloogu': Le' Diox tub rezque’
con che'n gu' co' naban tiemp ndxé' par tyactii gu'
por mbeth xudgool gu' ména.

52 Ay, prob gu' izlyo', gu' co' nac maistr co' ndlu’
con che'n ley co' mxo'f Moisés loo men, no gu' men
xley' farise. Gu' nzo yen' nzo xique' co'se' tub rez
Diox cOn che'n gu'. Gu' mtau' ned mtau' yo' par
ne'té'thte men con che'n Diox. No ne'ngoode gu'loo
con che'n Diox. Ne'ne'indla’ gu' yoo men co'lya's
té'th con che'n Diox 100 con che'n Diox.

53 Co'se’ mbin mén co' nac maistr co' ndlu' c6n
che'n ley co' mxo'f Moisés 100 mén no mén xley'

farise tataa ndxab Jesus loo meéna, anze'f ngocloo
tin' ména gunée mena Jesus. Mtlo meéna, mnibdi's
meéna huax con' loo Jesus. Ale asembli meéna,
mnibdi's ména chol con' loo Jesus par bel'que’

tataa mod yitac lezo' Jesus fiée Jesus meéna, >4 par
Nee ménafieene' ché'bel'que’ tataa mod yigaa Jesus
loo meénaloo di's co' gab Jesus par gac li mena gan
quexu' que' fals ména Jesus.

12

Tad Jesus ngue lu' loo meén con che'n mén co’
ntembii ro no men co' ntembli xti's.

1Lath xtau'a, sate mas mqueltaa mén loo Jesus.
Per mil mil mén mqueltaa loo Jesus axta mblo
mdub meén loo xtaa mén. Le' Jesus na, mtlo
mdoodi's 1oo ména tedib vez. Nerleque'loo myen'
xin' mté'th mtlo Jesus, mdoodi's Jesus. Ndxab Jesus
loo myen'":

—Anderhuen gu', ey. Fquenap gu' gu' loo mod
ye'rsin' co' ndxap men xley' farise ba'. Tac mod
ye'rsin' co' ndxap mena ntolo nteza' huax men loo
con che'n Diox. Mén ba' anze'f ndxdc ntembii ro
no ntembii xti's. 2Fté'th gu' no fte' lezo' gu' yende
nec thib con' co' nau' loo co' ne'ryo xo'fte. No ne'
ne' yen nec thib con' co' xexte ndxac co' ne'yathte
no co' ne'yente. 3 Por cona, chol con' ye'rsin' co'
mbez men xexte co'te' yende ché meén gon mbez
meén di'sa, alanleque' yath yén di'sa oo meén loo
xnaa. No di's ye'rsin' co' ndyoodi's meén xexte le'n
nyoo liz men, di'sa yath yén cabii loo chol meén.

Tré'ndlu’ cho loo ndxaal zyeb men.
(Mt. 10.28-31)

4 Myen', gu' co' ndxac amiu daa, nde niin thib
con' loo gu': Ne'zyebte gu' fiee gu' men co' ndxac
guth bél'yoo ladpe' gu'. Tac co'se' yilo guth men
bél'yoo ladpe' gu', ya yende con tolo li meéna. 5 Niin

loo gu' cho loo ndxaal zyeb gu'. Bzeb gu' gunee
gu' Diox tac co'se’ ngolo nguth bél'yoo lad men,
ante Diox ndxap con' 1a's nii Diox no la's ya' Diox
par tetii Diox mén le'n ye'rbiil, men co' ndxaal yoo
ye'rbiil.

6 .Ché' tarte fiee gu' ndyo' ga'y mbin por thib pes,
ca'? Mastale' yende con ntac mbin, ndyac meén, per
Diox indxathla'ste c6n che'n nec thib mbin. 7 Hui'
gu' nexa. Axta yis yéc gu' co' ndoo yéc gu' ba' Diox
naneeque'plad yisndooyécgu'. Cona, ngue niinloo
gu': Gu' masque' ntac leque huax mbin bé'.

_Tré' ndlu’ con che'n mén co’ nda’ cuent loo xtaa
men le' ména ndxela'sque’ loo Tad Jesus.

(Mt. 10.32-33; 12.32; 10.19-20)

8 Chol mén co' ta' cuent 1oo xtaa men le' daa nac
xgan' Diox co' mtel' Diox loo izlyo', daa, ne, co'
mbal yaal loo izlyo' xalque' ndxaal chol men, daa
ta cuent no gaben loo angl che'n Diox loo Diox le'
menanac mén che'npe'en. °Perrye menco'ca' di's
daa loo xtaa mén no ne'ta'de men cuent le' daa nac
xgan' Diox loo meéna, con che'n ména daa ta cuent
no gaben loo anglloo Diox le' ména inacte mén co'
nzo loo con che'npe'en.

10 Lomisque' ne, chol meén co' fiii yee fiii tii con
chenen, daa co’' mbal yaalloo izlyo' xalque' ndxaal
chol mén, ména nzoque' mod tyon' xtol. Per mén
co' fiii yee fiii tii con che'n Xpii Natd', con che'n xtol
men CO' mcua'n men por gunii yée gunii tii meéna
cOn che'n Xpii Natd' ne'tyon'te thidtene.

11 Niin tedib con' loo gu': Co'se' hue' mén co'
ndxecloo fiee gu' gu'loo mén co' nqueltaa sinagog,
no co'se' hue' meén gu'loo juez, no co'se' hue' men
gu'loo mén nac zin' yoolau, co'se’ cue gu' loo mena,



SAN LUCAS 12:12 c SAN LUCAS 12:18

ne'tydode gu' xa mod cab gu' 100 ména o con gab
gu' loo ména. 12 Tac co'se' zin hora, Xpii Natu' Iu'
loo gu' x4 mod ndxaal cab gu' no x4 mod ndxaal
tyoodi's gu'loo mena.

Tad Jesus ngue lu' loo meén le' yalgon' co' ndxap
meén ndli ndxac con'ryes loo mén.
13 Be' ngue toodi's Jesus loo men. Lath ména nzo
thib mbi' co' ndxab loo Jesus:
—Maistr, guuz loo huesen ta' huesen herens co'

nac chenen caan. _
14Jesus ndxab loo mbi'a:

—iAa, mbi'l ;Cho mdoo daa loo gu' par gac daa
xal thib juez loo gu' no par gac daa xal thib mbi'
co' ndli rol xyon gu'loo gu', a'? Inacte zin'a zin' co’
ndlin.

15Ndxab Jesus loo ména, ne:

—Anderhuen gu'. Leque gu' hui' xal nziri' gu'.
Fquenap gu' gu'loo ryethe con' co' ndli ndyub yo'f
lezo' mén par que no mén con' co' ndli ndyub yo'f
lezo' mén par ne'queli'thte gu' con’' co' ndli ndyub
yo'flezo' gu'. Tac mastale' ndli gu' xtuiuz que no gu'
huax con' co' ndryo' ndlyen' le'n lezo' gu', inacte
con' co' ncab loo yalgon'a co', licque', li le' men ban
no Diox thidtene, ey.

16Jesus ndxab loo meéna, ne:

—Nde niin tedib con' loo gu': Ngo thib mbi' ric.
Mbi'a anze'f ngop che'n. No anze'f thib cosech
mthop mbi' loo rye xyon mbi' co' mque no mbi'.
17 Per thib huiz xée mdub mbi'. Mbli mbi' xtiuz
le'nlezo' mbi'. Ndxab mbi'loo lezo' mbi': ;COn lin
conrye cosech co' mthopen ba', yoo? Ingue noden
co'te' gosuan cosech daa ba'. 18 Mbere mbi' rica,
mbli mbi' Xtuuz le'n lezo' mbi' tedib vez. Ndxab

mbi": Neequen x4 fiaa thib con' nde lin. Na nda sil
yo0o co'te’ ngosuan cosech daa ba'. Per leque tua'
toxcuan tedib y0o co' mds naroo leque co' silen.
Le' sya, tya gosuan ryete cosech co' mthopen. No
gosuan ryete con' ngue non. 19Le' sya, gaben loo
lezon: jCara! Nase ngue non huax con' co' nzosua'
par que no na'i huax lin'. Li na' descans, hua na/,
no gu na' axta plothe. Mas de cona, ndxaal ta' na'
gust lezo' na' ndxep. 20 Per Diox ndxab loo mbi'
rica: jAa mbi'! Susque' naadl no susque' nguudl.
Leque yal' ndxe' gathl no ryete con' ngue nol ba’,
ichomen gacche'nayiloa, a'? Axtane' ne' gacryete
cosech ba' cén che'npe'l, ndee. 21 Tataa ndxac loo
chol mén, mén co' ante ndoo lezo' que no yalgon'
loo izlyo' ndxé' no ndxac ric ména axta plothe. No
loo con che'n con' co' angli Diox 1oo mén no con' co'
anggacchenmenlooDiox alele'le' ndlyaatii ména.

Diox Tiee rsi' fiee rso mén, men co' nacque’ xin'

loX.

(Mt. 6.25-34)

22 Ngolo mdoodi's Jesus di'sa loo meén, ndxab
Jesus loo myen' xin' mté'th Jesus:

—Nde niin thib con' loo gu', ey: Ne'gath lyuxte
gu'loo cén che'n yalnaban gu' par tydo gu' con goc
gu' yé' huize'. 23 Ndxe'leque', mas ntac yalnaban
men leque con' hua meén. No mas ntac yalnaban
men leque xab mén co' gocmen. 24Hui' gu'loo rsin’'
ngaa co' ndli ngda. Ngdaingode bin. Ne' ne' inthop
ngaa cosech. Ne' ne'ingosua' ngaa nzob. Mastale'
indlide ngaa con'a, Diox nguaaque' ngaa. Ale'que’
gu' co' mas ntac leque thib ngaa, pa ne’huaade Diox
gu', ¢16'? 25 ;Ché thib gu' co' nzo lath gu' co' mas

D

ndxath ndlyux par gac gu' zib gu' loo gu' taarol
metr par yol gu' taachu'th, a'? Yende cho gu' gac
lii, ¢1é'? 26 Chele' gu' ne'gacte li thib con' co' nac mas
chu'th o mas be'the, ¢chonon susque' mas ndxath
ndlyux gu' par li gu' con’' co' mads faare', sya?

27 Hui' gu' no gunaa gu' xa mod ndryoo nxyen
ye' co' mbez men lee ye' madalen. Ye'a indlide
zin'. Ne' ne' inzii ye' madalen do' par goc xab ye'
madalen. Mastale' yende con ndli ye' madalen,
per mas nabe's flaa ye' madalen leque Salomon
co' ngoc rey co'se’ mdoc Salomoén xab Salomon
no co'se’ ante nit nayée gunaa Salomén mdoc xab
Salomon. 28 jAa mén co' xhuite ndxela's loon no
meén co' xhuite ndxap yalxla's loon! Chele' Diox
tataa mod nxén' huan co' nzo'f yii no den, no yé'
huize' mbiizte huana, gac huana yaa biiz co' yoo
le'n thib gor, ale'que’ gu' ne' li Diox par que no
gu' ryethe con' naquin gu'. jAa mén izlyo'! Axta
ne' ne' inda' gu' cuent con ndxac loo gu'. 29 Por
cona, ne'xide lezo' gu'. No ne' ne' tydo gu' con hua
gu' no c6n gu gu' yé' huize'. 30 Tac chol men co'
alithe naban dib athu loo izlyo', mas ndyoo mena
Xa mod gap meéna rye con' naquin mena. Tac con'
co'ncua'n ménnac con' co' alithe ncua'n ména. Per
gu' ngue no xud gu' co' nonque' no co' naneeque’
co'pe' naquin gu'. 31 Mas huen blo yéc gu' ta' gu'
lugar fiibe'pe' Diox loo gu' no cuan gu' mod li gu'
con' co' ndxoo lezo' Diox. Chele' gu' tataa li, Diox
lyath no gu' que no gu' ryethe con' naquin gu', ne.

Tad Jesus ngue lu' loo meén mds huen que no meén
yalgon'loo bé',
(Mt. 6.19-21)

32 Ne'zyebte gu', myen', gu' co' nac xal mbacxil'
daa. Mastale' nagabte gu' nzo loon, per Diox xud
gu' ndyac lezo' yoo gu' loo con che'n Diox xud gu'
par fiibe'pe' Diox loo gu'. 33 Chele' gu' tho' ndxep
con'co'ngueno gu'parryo'tmiloocon’'aparta‘la's
gu'tmiloo men co' naquin tmi, sya, tataa mod gaca
loo gu' yoo lezo' Diox loo cdn che'n con' co' ngue
li gu'. Sya, Diox tolo li par que no gu' huax con'
ndac axta pldthe loo bé' co'te’' ne'lyuxte con’, no
co'te' ne'yiza'de con', no co'te' ne'yoode huan' par
li huan' huan' yalgon'a, no co'te' ne'gacte mxil yoo
mxil par teza' mxil con' co' gap gu' loo bé'. 34 Le'
sya, co'te' ndxaple' gu' yalgon'pe' gu', tya mads tyub
yo'flezo' gu' no anze'fngueli gu' purad par yoo gu'
%ya par hui' gu' loo yalgon'pe' gu' co' ndxaple' gu'

ya.

Tad Jesus ngue toodi's loo men: Nalas gure gu'no
bli nab gu’' gu’' ndoore’ co'se’ gac huiz co’ galen loo
izlyo' tedib vez.

35Tolo ndxab Jesus:

—BIli nab gu' gu' loo cén chenen xal meén co’
altant nziri' loo zin'. No goc gu' xal co'se’' ngo meén
xnii thib lampr par tenii lampr loo mén. 36 No
bli gu' xal ndli moz co' nzi bed coyor zin patron
moz co'se' bere patrdn, ye'th patron co'te’ ngua
patron co'te’ mselya' thib ned myen'. Sya, co'se'
mbere patrdn, ndye'th patron, texal zin patron
altant ndoo moz, xal' moz puert ro ned co'se' te's
patrén puert. 37 Huen nda moza tac ndub naa moz
co'se’' mzin patrdn. Licpe' ba'i, na nii loo gu": Yub
patron toxcua' co' hua moz. No yiloa, fiibe' patron
loo moz tyub moz loo mes. Yiloa na, cuec patron



SAN LUCAS 12:38 civ SAN LUCAS 12:42-43

co' hua moz loo mes. 38 Mastale' zin patrén gulal
yal', o mastale' zin patron coyor cuar, chele' patron
hiee altantque' ndoo moz no ndub naa moz co'se’
zin patrén, anze'f huen nda moza, sya, ¢1€'? 39 Nde
niin thib con' loo gu', myen', par ta' gu' cuent:
Angab na'i, chele' thib mbi' co' fiibe' liz mbi' non
mbi'a coyor yi'th huan', mbi' tyub naa no ne'gatte
mbi'. Sya, tataa mod 1i mbi' gan ne'la’de mbi' xal'
huan'liz mbi' par yoo huan'liz mbi', li huan' huan'
che'n mbi'. 40 Cona, ngue niin loo gu': Altant gure
gu'loo con chenen tac zin thib huiz no zin thib ze
co'se' yende chd meén ta' cuent no co'se’ indyoode
meén con gac huiza. Huiza, chaa, galen loo izlyo'
ndxe' tedib vez, daa co' mbal yaal loo izlyo' xalque'
ndxdal chol mén loo izlyo'.

Tré'ndlu’ con che'n thib moz co' altant ndyoo loo
zin'no con che'n tedib moz co'ialtante ndyoo loo zin'
co'ngue go xo'fzin' moz.

(Mt. 24.45-51)

41 Sya, mnibdi's Pedr loo Jesus. Ndxab Pedr:

—Tad, ¢ché' ante con chen nu' co' nac myen' xin'
mté'th U’ ndyoodi's U' di's co' mtetac U' di's ba' o
ché'ngue toodi's U' di's ba' cdn che'n ryete mén co’
nziyon di'sa, ca'?

42-43 Ndxab Tad Jesus loo Pedr:

—¢Cho moz fiibe' patron gac moz mandador liz
patron, no loo taamas moz liz patron par fibe'
moza loo taamas moz, no ta' moz con' hua xtaa
moz co'se' gaal hor hua moz, a'? Niin loo gu' cho
gacmoza. Gacmoz mandador, moz co' altant ndoo
loo zin' patron no co' ndyubdi's ndac loo patron.
Huen nda moza co'se' ndye'th patron moz, ngua

patron moz viaj, 44 no fiee patron moz ndli moz xal
mtan' patron di'sloo moz. Licpe' ba'i, naniiloo gu':
Le' patron moz fiibe' par gac moz mandador loo
ryethe con' ngue no patronliz patrén. 45 Per, angab
na'i, chele' moza li xtuuz no gab moz loo lezo'
moz le' patron moz lyen' huax huiz no ne'zingaade
patron moz, sya, tlo moz, tetii moz taamas xtaa
moz. No tetii moza criad, ne. Mas de cona, tlo
moz, hua moz, no gu moz, no ale axta tyuuz moz.
46 Lath xtau'a, patrén moz zin thib huiz co' indub
bedte moz zin patron moz. No zin patron moz
thib hor co' indlide moz xtuuz zin patron moz.
Le' sya, patron moz tyen mached no laa patron
moz mached rloo moz axta guth patron moz moz.
Tataa mod li patron moz loo moz par yoo moz
co'te' yoo men co' ne'tyalte yila's loon.

47 Le' tedib moz co' nonque' no co' naneeque'
xal nac co' ndlya's patron moz li moz no ne'nglide
moza no ne' ne' ndubdi's ndac moza ro patron
moz, patron moza ta' che'n moza axta pldthe.

48 Per moz co' inonte no co' inda'de cuent xal fiibe'
patron moz no mbli moz con' co' indxaalte 1i moz,

mastale' ndxaal ta' patréon che'n moz, per xhuite
ta' patron che'n moz. Tac meén co' mas mté'th mod
che'n patron par li ndac men co' fiibe' patron, loo
mena mds tan' patron di's par li mena con' lya's
patron. Le'loo men co' ngop patron mads confians
na, loo meéna tolo chal patrén par li meéna mas con'
ndac co'lya's patron li meéna.

Mbez Jesus loo mén: Por con chenen ndxac chop

ned mén.
(Mt. 10.34-36)
49 Tolo ndxab Jesus loo meéna:

—Daa ndal par go xo'fen con che'n mod co'
ndxap men loo izlyo'. No por con' ndal lo xo'fen
con che'n men, con'a li cab loo men tlo men, tyub
quii tyub béel lezo' mén fiée mén Xtaa mén por con
chenen. jNgaca cOn gaca! Luega tlo gaca loo mén.
iHuen! 50 jCara!l Huen huen naneen le' mén tetii daa
axta gath daa. No naneen nzo yen' nzo xique' daa
gacque' con'a loon. No thib ndlyazen setilte riida
loon. 51 ;Ché' ndli gu' cuent le' daa ndal loo izlyo'
par lin le' gu' cue ban rye nda gu' no rye ndye'th
gu'lath xtaa gu', ca'? Yende xaa. Ndxe'leque', daa
ndal par lin zyal di's zyal cuent lath gu'. No axta
gac gu' chop ned meén lath xtaa gu' por con chenen.
52 Tac desde nalle' par delant ga'y mén co' naban
thib y0o co' nac liz mén, son meéna tyoo xa' lezo'
loo xtaa meén co' naban ybooa. Meéna cue yoo con
taachop men co' nzo leque yo0oa por con chenen.
53 Lomisque' mod gaca loo taamas xtaa men, ne.
Leque gundanbi' yecloo fiee xgan' gundanbi'. No
leque xgan' gundanbi' yecloo fiee gundanbi'. No
leque gundangot yecloo fiee rsap gundangot. No
leque rsap gundangot yecloo fiee gundangot. Le'
men CO' nac xna'zap na, yecloo fiee xa'got co' nac
xiix. Le' xa'got co' nac xlix na, yecloo fiée xna'zap
por con chenen.

Tad Jesus ngue lu' loo mén xa mod ta’ mén cuent
con che'n tiemp ndxe'.
(Mt. 16.1-4; Mr. 8.11-13)
>4 Ndxab Jesus loo meén, ne:
—Co'se' fiee gu' ndxetoo xcuau par ned ndlyen
huiz, mbez gu': Yamerle'lyaa yuu, cara. No licque',
ndxacatataaloogu', ¢1€'? 55No co'se' fiée gu' ndryo'

mbii par ned sur, mbez gu': Anze'f thib bée lyaa.
No, licque', ndxacaloo gu', ¢1é'? 56 jAamenizlyo'! Aa
que ndxac gu'ntembii gu'ro gu' no ntembii gu' xti's
gu'. Non gu' X4 fiaa co' ndxac co'se' ngo' gu' cuent
con che'n sefi co' ndxu'loo bé' no sefi co' ndxac loo
izlyo'. Chele gu' tataa non no nda' gu' cuent con
chenbé'noizlyo', ¢chononne'gacte gu'ta' gu' cuent
coOn che'n con' co' ndxac le'n tiemp ndxe' xal nda’'
gu' cuent con che'n sefi co' ngui' gu' no co' fiaa gu',
a'?

I

Tad Jesus ngue lu'loo mén: Fcua'n gu'mod tal gu
loo di's no loo cuent con mén co' nac xtaa gu'.
(Mt. 5.25-26)

57 sChonon indlide gu' par leque gu' tub rez cén
che'n gu' no par li gu' con' co' nac con' nambii no
con' co' nac con' nali, a'? 58 Chele' ché meén ta' part
con che'n gu'loo xcal no ya no ména gu' yoolau par
ya be' gu'loo xcal yoolau, mas huen cua'n gu' mod
xa mod tal gu'loo di's no loo cuent ned nda gu' par
ne'’hue'de meéna gu' loo xcal. Tac chele' con che'n
gu' tyub rez loo xcal, xcal ta' gu'loo tenient par ya
que' tenient gu'lezi'f. 5% Na nii loo gu": Ne'ryo'de
gu' lezi'f axtaque' quix gu' mult co' quib xcal lad
gu'. Sya, ryo' gu'lezi'f.

13

Tad Jestus ngue yab loo mén: Naqum lyaa yec gu
no lyaa lezo' gu par lyon xtol gu no xquin gu' par
tataa mod zye' mod co' ndxap gu'.

1 Leque le'n huiza, ngua pld meén loo Jesus par
ngua ta' men cuent loo Jesus xa mod asembli Pilat
mandad mbeth solndad ndxep men par ned le'n

T

yéezya' che'n laaz mén galile 1ath ngo mena le'n
templ par mcos solndad ren men con ren ma' co'
mbeth meéna par xo mén rena loo Diox. 2 Jesus
ndxab loo ména:

—¢Ché' ndli gu' xtuuz no ché' ndli gu' cuent le'
con' co' ngocloomeén parnedle'nyeezya' che'nlaaz
men galile ngoc loo ména por ngoc ména mén co'
ngop mds xquin no xtol leque taamas men co' ngoc
men gulaaz mena, ca'? 3Yende xaa. Cona, ngue niin
loo gu": Chele' gu' ne'lyaade yéc no ne'lyaade lezo'
loo con' ye'rsin' co' ndli gu' no chele' gu' ne'zye'de
mod co' ndxap gu', gu', ne, lyux. 4;Ché' ndxela's
gu' co'se' nguth ryete si'n pson men co' nguth co'se’
mbua's ftoo che'n thib yoobé' co' mdub co'te' ngure
tanc che'n Siloé co' ngob che loo mena, mena mas
ngop xquin no xtol leque taamas mén co' nzo ban
ciuda Jerusalén, ca'? Yende xaa. S5 Cona, ngue
niin loo gu': Chele' gu' ne'lyaade yéc no ne'lyaade
lezo' gu' loo con' ye'rsin' co' ndli gu' no chele' gu'
ne'zye'de mod co' ndxap gu', gu', ne, lyux.

Tré' ndlu’ con che'n di's co' mtetac Tad Jesus con
che'n thib yaa ngudyuug.

6Jestus ndxab loo meéna, ne:

—Nde tetaquen thib con'loo gu'. Ngo thib mbi'
co' ngoc patron. Mbi'a mque no thib xan' yaa
ngudyuug loo xyon mbi'. Ndxac pla lin' seguid nda
tee hui' mbi' loo yaa ngudyuug fieene' ché' ndoole'
ngudyuug loo yaa. Per co'se’' ndyee tee hui' mbi'
loo yaaa, nec thib ngudyuug ifieede mbi' ndoo loo
yaaa. 7 Sya, ndxab mbi' loo moz mbi' co' ndli zin'
loo yOoa: Hui' nexa, moz. Nde teele' son lin' seguid
ndalen loo yaa ngudyuug ba' par fieen fieene' ché'

ndoole' ngudyuug loo yaa ba'. No co'se' ndalen,
ifieeden nec thib ngudyuug loo yaa ba'. Mas huen
fcho'yaa ba'tac nca'iloo xy6nen. 8 Per moz co' ndli
zin' loo yooa mcab loo mbi'. Ndxab moz: Tad, la'a
tee tooilin' ndxe'. Nda tele'en yoo xan'ano gon be'f
xan'a. 9 Ne'stolque' lin' ndxe' ta'i xle. Per chele'i
ne'ta'de x1¢é, syase, li U' mandad cho'i.

Tataa ndxab Jesus loo meéna par Iu' Jesus loo
mena le' Diox ncha'la's tin' loo men, Per chele' men
ne'tyalte lyaa yéc men no chele' men ne'tyalte lyaa
lezo'meénloo con'ye'rsin' co' ndli ménano se' ména
mod co' ndxap meéna loo Diox, telux Diox ména.

Thib huiz sabd co' ngoc huiz descans tiempa,
mteyac Tad Jesus thib xa'got co' mteleng mbii xts.
10Ngoloa, ngoc thib con'. Thib huiz sabd co' ngoc
huiz descans tiempa, Jesus ngue lu' meén le'n thib
sinagog. 11 Lath men co' ngo le'n sinagoga, ngo
thib xa'got. Xa'gota ndxacle' si'n pson lin' ngue
no thib mbii ye'rsin'. Mbii ye'rsin'a mbli mblyeng
xXis xa'gota. Le'n rye lin'a, yende mod ndoo li
xls xa'gota thidtene. 12 Co'se' gunee Jesus xa'gota,
Jesus ngurez xa'gota. Ndxab Jesus loo xa'gota:

—Ngot, yane'tolode que nol mbiiye'rsin' ba' xisl.

13 Sya, ante mxo'f Jesus ya' Jesus loo xa'gota,
leque hora mdoo li xis xa'gota. Ndxab xa'gota:

—iAy, Dio's! Con' roo con' xéen mbli U' loon.
Mteyac Tad ba' daa.

14 Per mbi' co' ngoc jef che'n sinagog co' ndyoo
naaloo menle'n sinagoga, anze'f ngocloo mbi' loo
Jesus tac mteyac Jesus xa'gota huiz sabd co' ngoc
huiz descans tiempa. Sya, ndxab mbi'loo rye men
co' nziri":

—Xop huiz nac thib sman par li mén zin'. Mas
huen yi'th gu' le'n huiz sman par gac remed gu'.
Ne'yi'thte gu' huiz co' nac huiz descans par gac
remed gu'.

15 Sya, ndxab Jesus loo mbi' co' ndyoo ner no co'
ndyoo naa loo men le'n sinagog:

—iAa que ndxdacl ntembii rol no ntembii xti'sl
con xtaal loon, cara, gu' co' thidte mod ndxap loo
con che'n huiz descans. ¢Ché' nzo chd gu' co' nziri'
tre' co' nac arid meénley' ne'xacte gu' ngon gu' no
ne'xacte gu' burr gu' huiz sabd co' nac huiz des-
cans par ya ta' gu' nit gu ngon gu' no burr gu' huiz
descans, a'? Txac gu' ma' gu', ¢1é'? 16 Lomisque’,
tan cuent loo gu' con che'n xa'got ndxe' co' nac bin
Abraham co' ngolo mteyaquen. Mebizya mtedd'
xa'got ndxe' con thib yiiz mbii che'n xpii ye'rsin'
co' mbli mteleng yiiz xa'got ndxe'. No ndxacle' si'n
pson lin' thidtene mteleng mbii Xis xa'got ndxe'.
No nalle' ndlyazen fiee gu' loon: ¢Ché' ngue li gu'
cuent indxaalte xaquen xa'got ndxe' loo yiiz mbii
co' ndub xis xa'got ndxe' par yac xa' nalze co' nac
huiz sabd co' nac huiz descans, ca'?

17 Co'se’ ngolo ndxab Jesus di'sa, ryete men co'
ngoc ngolo ngola's che'n Jesus mthyon tin'. Per
ndxe'leque’, taamas mén co' nziri', anze'f mdyac
lezo' ména co'se’ gunée mena con' roo con' Xén co'
mbli no Jesus xa'gota oo ména. Thiba con' ndxe'.

Treé' ndlu' con che'n di's co' mtetac Tad Jesus con

che'n biz bin mostaz.
(Mt. 13.31-32; Mr. 4.30-32)

18 Le' tediba na, Jests ndxab loo men:

—Nde niin thib con' loo gu' con che'n xal nac
mod co' fiibe'pe' Diox loo men nalle'. 19 Mod co'
tlo yar' meén co' ndyal yoo loo con che'n Diox par
fiibe'pe' Diox 100 men,le'i nac xal biz bin mostaz co'
mblo thib mbi' binloo xyon mbi'. No ndryoo nxyen
huan mostaza yamerle' xal thib xan' yaa xcal. No
ale axta mbin bé' ntoxcua' xyon mbinloo huanyaa
mostaza.

Treé' ndlu' con che'n di's co' ngue tetac Tad Jesus
no co'ngue go xo'f Tad Jests con che'n dii levadur loo

mén.
(Mt. 13.33)

20 Ndxab Jesus loo meén, ne:

—¢Xanee gu'? ¢Cho con' tetaquen mod co' ndxac
co'se' tlo fiibe'pe' Diox loo men nalle'? 21 Pues mod
co' tlo ngue fiibe' Diox loo mén nac xal co'se’ xeega
Xeega ndxos con' ye'rsin' con con' ndac co' ndlu'
conchendi'sndacloomendib athuizlyo'xalco'se’
ndyen thib xa'got ndxepte dii levadur par ncos xa'

son bols harin par tyoo bes co'f par toxcua' xa'gota
pan.

Tad Jests ngue yab loo men le' mén co' ndxoo loo

con che'n Diox nac xal mén co' ndxoo ro thib puert
naya.

(Mt. 7.13-14, 21-23)

22 Ngolo mdoodi's Jesus di'sa, mxen Jesus ned.
Nda Jesus par ned ciuda Jerusalén. Co'se' nda
riid Jesus, nguri'th Jesus le'n rye ciuda no le'n rye
yeez co'te’ mblu' Jesus con che'n di's ndac loo men.
23Ned nguri'th Jesus ngo thib mbi' co' mnibdi's thib
con'loo Jesus. Ndxab mbi'loo Jesus:

—¢Ché' ndyac U' ndxepte mén nzo co' lya' loo
ryethe con'ryes, 1é'?

Jesus mcab loo mbi'. Ndxab Jesus loo mbi':

24 —Bli gu' purad yo0o gu' loo cén che'n Diox tac
loo con che'n Diox anze'f nagan nac par yoo men.
Mod co' yoo mén loo c6n che'n Diox nac xal co'se’
ndlya's men yoo men ro thib puert co' anze'f naya.
Anze'f huax men nzo co' lya's yoo 1oo c6n che'n
Diox per ne'gicte ména yoo mena loo con chen
Diox. 25 Tac ne'stolque’ gaca loo gu' ne'tyalgade
gu' yoo gu' loo con che'n Diox. Sya, gaca loo gu'
loo con chenen xal co'se’ mtau' thib mbi' co' nac
gundan puert ro ned liz mbi' ndxdal yal'. Yiloa,
syare' nde mén. Ndoo mén ro ned. No nte's meén
ryo'. Mbez men loo mbi': Tad, fxal' U' puert par
yoo nu'. Sya, mbi' co' nac che'n liza cab oo ména.
Gab mbi'": Byaagu'. Ne'needen pa ned ngro' tee gu'
no ne'needen pa ned ngro ydal gu'. 26 Axta syare',
tlo gab gu' loo mbi' co' nac gundana, co' nee di's,
daa nac mbi'a: Nu' nduhua no U'. No ngu no nu'
U'. No mblu' U'nu' co'se’ mbi'th riid U' laaz nu'.

27Per mbi' cabloo ménano fiee mbi'loo ména: Na
guniile' loo gu': Ne'needen pa ned ngro' tee ngro
yaal gu'. Biiche gu' loon, rye gu' co' nziri' ro puert
ba', gu' co' ndli con' ye'rsin'. 28 Co'se’ gath gu', bii
Xpii gu' no alm gu'le'n ye'rhiil. Tya tlo gu' gén' gu'
no huale gu'. Tac axta syare' hui' gu'loo Abraham
no loo Isaac no loo Cob. No hui' gu' loo ryete
meén co' mde'th di's co' ndxab Diox pola co'te' ngue
fiibe' no mena Diox co'te' fiibe'pe' Diox loo ryethe
con'. No axta syare'li la's gu' cdn che'n co' ngue
niin loo gu' ndxé'. Per ale ndxe'leque’, ne'yoode
gu' lath mena thidtene. 29 Co'se' gac tiempa, yi'th
rye men co' naban par ned ndlyen huiz, no men
co' naban par ned mbix huiz, no mén co' naban

par ned nort, no men co' naban par ned sur par
y0o meéna co'te' ngue fibe'pe' Diox. Tya gaca loo
meéna angta'la's Diox huax con' ndac loo meén xal
co'se' ndxoo men loo thib Ini par tyac tin' lezo'
mena. Tataa gacaloomeénaloo Diox. 30 Tiemp ndxe'
nzoque' men co' pente mxyal' ned mxyal' yo' loo
par ndxon mén con che'n di's ndac xa mod ndlya's
Diox fiibe'pe' Diox loo mén. Meéna sangngola's
co'se' mbin meéna di'sa no ngooque' mena loo con
che'n Diox. Per lomisque', nzoque' huax mén co'
mxyal' ned mxyal' yo' loo par ndxon ména cOn
che'n di's ndac xa mod ndlya's Diox fiibe'pe' Diox
loo méen. Per mastale’ mbin ména con che'n di's
ndaca, ne'ndalte mena ngoo mena loo con che'n
Diox.

Tad Jesus mbin' co'se’ mbli Tad Jests xtuuz con
che'n men ciuda Jerusalén.
(Mt. 23.37-39)

31 Ngolo ndxab Jesus di'sa loo men, leque le'n
huiza mzin ndxep men xley' farise loo Jesus.
Ndxab mena loo Jesus:

—Byaa. Gro' tré'. Tac Herod co' nac rey ndlya's
guth luu.

32Jesus mcab loo mena. Ndxab Jesus:

—Byaa gu' no guuz gu' loo Herod co' nac xal
mbée co' ngo to": Hui', Herod. Mbi' co' lee Jesus
gunee loo nu': Nalze no yé' be' go'en xpii ye'rsin’
loo mén. No be' teyaquen men yiiz. No axta huize'
telon zin' co' ngue xo'f zin'en. 33 Taaplate huiz no
maste be' ngue tee xo'f zin'en co' nac huiz co' ngue
que tee'pe'en taachu'th. Yiloa, tenen ned. Gan par
ned ciuda Jerusalén tac yende mod gath thibxa' co’

nde'th di's co' ndxab Diox thib lad co'te' inacte le'n
ciuda Jerusalén.

34 jAa meén ciuda Jerusalén, gu' co' mbeth meén
co' mbi'th te'th di's co’ ndxab Diox! No mbuaa'd
quee gu' men co' mbi'th lo yalban co' nac di's
ndac che'n Diox loo gu', mén co' mtel' Diox loo
gu'. Ne' pol ndxac mblyazen thidte queltaan gu'
loon xal ndli nguiiddol colec co'se’ ngue's nguiid-
dol colec nguiid yen' xan' xil' nguiiddol colec per
thidtene ne'ndalte gu' ngacatataaloo gu', ey. 35Per
nalle', hui' gu' nexa. Na nii loo gu', mén ciuda
Jerusalén, le' Diox mbld'ya'le' gu'. Mas de cona, gu'
yane'berede hui'loon axta co'se' zin huiz no zin ze
co'se' gab mén: Anze'f ndyac tin' lezo' mbi' co' nde
por lée che'n Tad Diox.

14

Jesus mteyac thib mbi' co' mque no yiiz quii.

1Ngoc thib con' loo Jesus thib huiz sabd co' ngoc
huiz descans tiempa. Jesus ngua thuhua no thib
mbi' co' ngoc jef che'n mén xley' farise liz mbi'. Le'
taamas men xley' farise co' nziri'a na, xee nzila's
loo Jesus. 2 Ngo thib mbi' co' mxac yiiz quii lath
mena loo Jesus, ne. 3 Sya, mnibdi's Jesus loo mén
co' ngoc maistr che'n ley co' mxo'f Moisés oo mén
no loo men xley' farise. Ndxab Jesus:

—¢Xa nee gu'? ;Ché' ndxaal teyaquen thib mbiiz
huiz co' nac huiz descans o ché' indxaalte lina, ca'?

4 Per mena xée ngure. Yende ch6 ngabte meéna.
Sya, mxen Jesus ya' mbi'a. Mteyac Jesus mbi'a.
Ndxab Jesus loo mbi'":

—Byaa par lizl, ndee.

> Ngoloa, ndxab Jesus loo mén xley' farise:

—Yende cho gu' co' nziri' tré' co' ne'co'de thib
burr gu' o thib laa ngon gu' le'n thib t¢' huiz sabd
chele' thib burr gu' o ngon gu' ngob chele'n té' huiz
sabd co' nac huiz descans, ;1é'?

6 Meéena yende con ngac ncab loo Jesus. Thiba con'
ndxe'.

Tad Jesus ngue tetac con che'n Tad Jesus no ngue
go xo'fTad Jesusloo meén xal co'se’ ndxac convid meén
par ya meén loo thib yalhua co'te’ mselya' thib ned
myen’'.

7Le' tediba na, xée ngui' Jesus xal ndxac mén co'
nda fandang co'te' mselya' thib ned myen'. Mdub
men loo asient co'te' mas tyu' meén no tye's men loo
Xtada ménloo mes. Jesus mco'x di's ndxeé' loo meéna.
Ndxab Jesus loo meéna:

8 —Nde niin thib con' loo gu': Co'se' chol meén
yi'th nee loo gu' par ya gu' fandang co'te' selya'
thib ned myen' par ya thuhua gu', ne'tyubte gu'
loo asient co'te’ ndyub men co' mas ndli cuent nac
men roo no men Xén tac, ne'stolque’, yi'th meén co'
mds nzo'f l1eée nzo'f xti's leque gu'. 9 Le' sya, men
co' mbli convid ryop ned meéna, fiee ména loo gu':
Fta' asient co' ndubl ba' tyub men ndxé' oo mes.
Sya, meéna Xit too gu' loo asient loo mes. Sya, que
nzo ne'fieelezo' gu', yitoo gu'loo asientloo mes par
tyub meéna co'te' yitoo gu'. Le' gu' na, nalyat nde'f
ro ya tub gu' loo asient co' nziri' axta squin le'n
nyoo. ¢Xa lyaai le'n lezo' gu' li mena tataa loo gu',
sya? 10Ndxe'leque’, co'se' li men convid gu' par ya
thuhua gu'salua’ gu' co'te' mselya' thib ned myen',
na nii loo gu': Mas huen tyub gu' loo asient co’
nziri' axta squin le'n nyoo par fiee mén, co' ngua li

convid gu'aloo gu', tyub gu'loo asient co'te' ndxaal
mads tyu' gu': Amiu, ftub co'te' mas ndyu' men ba'.
Le' sya, tataa mod mads tyu' gu' loo mén co' ndub
loo mes. 11 Tac mén co' asendli ndye's, thyon ména
loo Diox. Le' mén co' ndxap mod no indlu'de ména
ndye's meéna, Diox liloo ménale' ména gac ménroo
no men xen loo Diox.

12Ndxab Jesusloo mbi' co' mbli convid Jesus, ne:

—Co'se' lil thib yalhua, que naca xhui, que naca
rse, ne'lidel convid mén co' nac amiu luy, ne' ne'lil
convid men co' nac men huespe'l, ne' mén co' nac
men gulizl, ne' mén ric co' nac vecinl. Tac ména
lique' convidl cadque' co'se' li meéna yalhua. Chele'
ltu ante ndli tataa, sya, ante nda'l gust lezo'l no
ndyacl ndxac con' ndac lool. Per loo Diox ne'yoode
cuent con che'n con' ndlil. 13 Ndxe'leque', co'se’
lil thib yalhua, bli convid mén prob, no meén yiiz,
Nno meén renc, no men sieu. 14 Huen ndal chele'
It 1i tataa loo mena tac mena ne'gacte quix por
con' mda'l nduhua ména. Le' part con che'nl na,
Diox li anggac con' ndac lool co'se’ gac huiz co'se’
ryo xban meén co' nac men nali no mén nambii loo
Diox.

Tré'ndlu’ con che'n thib yalhua co’ ndlu’' xa mod
ndlya's Diox yoo mén loo con che'n Diox par fiibe'pe’
Diox loo men.

15Co'se’' mbin thib mbi' co' nzolath mén co' mdub
loo mes tataa ndxab Jesus, mbi' ndxab loo Jesus:

—Ndyac lezo' mén co' hua no U' lath men co'te’
fiibe'pe' Diox 100 men.

16Jestis ndxab loo mbi'a:

—Thib mbi' mbli convid huax mén par yi'th
mena loo thib yalhua co'li nab mbi'. 17 Co'se' ngdol

hor hua ména, mbi' mtel' moz mbi' par ngua li moz
avis loo mena par yi'th ména loo yalhua. Ndxab
moz loo meéna: Bli gu' purad par ya thuhua gu' loo
yalhua tac con' co' hua gu' ngoc nable'. 18 Per ryete
meén co' ngoc convida, thidte mcab meéna loo moz
co' ngua li avis loo mén. Ner mbi' co' ngoc avis
looa, mbi'a ndxab loo moz co' ngua li avisa: Na
ngolo mxi thib le' Xxyonen, no nalle' daa nda tee
hui' X4 nax xyoOnen. iCara! Guuz loo patronl nee
patronl xa mod li patronl par ba'. Na ne'gade loo
yalhua. 19 Le' tedib mbi' na, ndxab: Na ngolo mxi
ga'y ned ngon. No nalle' nda lin preb ma' xan'
yaarad par fieen fieene' Xa ryo' ma'. jCara!l Guuz
loo patronl nee patronl xa mod li patronl par ba'.
Na ne'gade loo yalhua. 20 Le' tedib mbi' na, ndxab
loo moz: jCara! Na ngolo mselya' con thib mza'.
No conate ndli yende mod gan loo yalhua. Guuz
loo patronl nee patronl xa mod li patronl par ba'.
Le' daa ne'gade loo yalhua. 21 Co'se' mbere moz,
ndyaa moz par liz patron, mda' moz cuent xa mod
ngoca loo moz loo patron. Co'se’ mbin patron di's
co' ndxab moz con che'n ména, anze'f ngocloo tin'
patréon moz con mena. Sya, ndxab patron loo moz:
Goror huaa cua'n mén co'te’' nac ned y0o no co'te’
nacrye ned co' nsyo le'n yeez par ya xil men prob,
no men yliz, N0 mén renc, no meén sieu, yi'th mena
loo yalhua. 22 Ngoloa, co'se' ndye'th moz, ndxab
moz loo patron moz: Daa mblile' xal mnibe' U'
loon. No tatabe' nalath co'te' tyubre' mén par yi'th
men loo yalhua. 23 Patréon mbere ndxab loo moz
tedib vez: Bere, huaa tee hui' co'te' nac ned yoo no
rye co'te' nsyo ned. Por fuerz guuz loo rye meén co'

zyal'l par yi'th mena, hua ména no par yi'th ména,
gu mena. Tac ndlyazen zyeé lizen con rye meéna.
24Tolo ndxab patréonloo moz: Na niilool: Nec thib
meén co' nerleque' mblin convid ne'taden lugar loo
mena yoo mena le'n nyoo lizen par yoo mena loo
yalhua.

Tré'ndlu’ con che'n con’'ryes co' tyactii mén, men
c0'yooque' loo con che'n Crist.

25 Ngoloa, anze'f thib mén mdoo nque Xis Jesus.
Nombere Jesus ned xis Jesus. Mbez Jesusloo ména:

26 —Chele' ch6 gu' nde nque xisen, no mas ndli
gu' cas xud gu', no xna' gu', no xa'got gu', no xin'
gu', no hues gu', no fta'n gu', no ndxac chop lezo'
gu' chonon mbla' gu' yalgon' gu' no ryethe con'
co' nda' gust lezo' loo izlyo' ndxeé' leque mas ngue
li gu' cas con chenen, yende mod gac gu' myen'
xin' mté'th daa. 27 No gu' co' ne'xecte gac ngoc
nguaal con' loo gu' por con chenen, gu'a yende
mod gac myen' xin' mté'th daa. 28 Jesus tolo ndxab
loo mena:

—Nde niin tedib con' loo gu', ne: Angab na'j,
chele' chol gu' co' nziri' tré' ndlya's toxcua' gu' thib
liz gu' con vari no con ciment co' gac chop son pis,
ner ndyub gu' par co xnee gu' plalli gu' gast no par
Nee gu' fieene' ché' taal tmico' mqueltaa gu' par telo
gu' zin'a, ¢16'? 29 Per ndxe'leque’, chele' gu' mseéle'
cimient co'te' tyub liz gu' none'lide gu' gan telo gu'
liz gu'a, le' sya, ryete mén co' hui' tataa nac zin' co’
ngue li gu'a, tlo ména xiis no mena gu'. 30 No gab
mena: jAy, prob mbi' ba'izlyo'! Mbi'ba' ngue xit te'f
thib liz mbi' co' nac chop o son pis no ale ne'nglide
mbi' gan ntelo nxit te'f mbi' liz mbi' ba'.

31Tolo ndxab Jesusloo méena: Nde niin tedib con'
loo gu', ne: Chele' thib rey nzo lezo' li rey thib x4’
contedibrey, ¢ché' ngueligu' cuent ne'tyubte reya
ner par co xnee reya fieene' ché' tli si' mil solndad
che'n reya gan loo gal mil solndad che'n tedib rey
co'nacngolongola'sco'ndelixd'loo solndad reya,
ca'? 32 No chele' ner reya mblo xnee ne'lide ner
reya gan loo x0', no tatabe' tith nzo tedib reya, le'
sya, ner reya tel' di's loo tedib rey par tal ner reya
loo di'snoloo cuent par tataa mod tu' tal rey ndxe'
loo di's no loo cuent. 33 Cona, ngue niin loo gu"
Chele' chol gu' mas ndli cas loo con che'n gu'leque
li gu' casloo con chenen, gu'a yende mod gac licpe'
Xin' mté'th daa.

Tad Jesus ngue tetac loo mén con che'n ted co’
nguri'th xla' co'ya inteziide co' ndxuhua meén.
(Mt. 5.13; Mr. 9.50)

34 Nde niin tedib con' loo gu', ne: Anze'f huen
nac ted. No axta arid nquin meén ted. Per chele’
ted nac ted nala, ;x4 mod gac nazii teda no xa mod
tezii ted con' ndxuhua meén, sya? Yende mod gaca
tataa tacted nacted, ¢167 35 Ne'lide sirv ted par gac
ted yoo. Ne' ne'li sirv ted par gac ted be'f. Alithe
cobii meén ted. Gu' co' ndxaa'd di's ndxe', bin gu'
di's ndxe' no fta' gu' cuent co' huenleque' con nee
di's di's ndxe'.

15

Tad Jesus ngue tetac con che'nmen co'alithnziri'
loo izlyo' xal thib mbacxil’ co’ mdyuhuan.
(Mt. 18.10-14)

1 Lath be' ngue toodi's no Jesus mena, rye men
co' ndli cobrar tmi con che'n contribucion no rye
men co' ngop Xquin no co' ngop xtol mbii gax
loo Jesus par gon meéna di's co' ndyoodi's Jesus.
2 No co'se' fiee men xley' farise no men co' ngoc
maistr co' ndlu' con che'n ley co' mxo'f Moisés loo
men tiempa xal mqueltaa men loo Jesus, Xxeée ndla's
menaloo Jesus. No xexte mbez ménaloo Xtaa meéna:

—Hui' gu' nexa. Mbi' ba' nqueltaa no mén co'
ndxap xquin no co' ndxap xtol. No axta ndxuhua
no mbi' men ba'. Nazab ngue li mbi' ba', ¢1é'?

3Jesus ndxab loo meéna:

4—Nde niin thib con' loo gu': De loo rye gu' co'
nziri' tré', angab na'i, ¢ché' nzo thib gu' co' ngue
no thib ayo mbacxil' no lath ngue tee queno gu'
mbacxil'a, xexte mdyuhuan thib mbacxil' ngro'
mbacxil' lath partid, ché' ne'yoode valor loo gu'
par 1a' gu' rye partid mbacxil’, co' nac thap gal
nzo si'n thap mbacxil' ante mbacxil' ned huana
co'te' nac segur par ya cua'n gu' mbacxil' co' taa
mdyuhuan axtaque' zyal gu' thib mbacxil'a, ca'?
Licque', 1d' gu' rye mbacxil'a thib lugar, ¢1é'? 5 No
co'se' zyal gu' mbacxil'a, xo'f gu' mbacxil'a xis yen
gu', tant ndyac lezo' gu' mzyal gu' mbacxil'a. No
ndye'th no gu' mbacxil'a, ¢1é'? 6 No co'se' zin gu'
liz gu', li gu' par queltaa men co' ndxac amiu gu'
no men co' ndxac vecin gu'liz gu'. Sya, gab gu'loo
meéna: Quede gu' par tyac lezo' gu' con daa tac daa
mzyalle' mbacxil' daa co' mdyuhuan. 7 Na nii loo
gu': Lomisque' mod mas tyac lezo' angl co' nzo loo
bé' por con che'n thib mbi' co’ mcua'n xtol co'se’
lyaa yéc mbi' no lyaalezo' mbi'loo Diox leque tyac

lezo" angl fiee angl thap gal nzo sin thap meén co'

ndli cuentnacménmenndacnomen co' ndli cuent
mqumte lyaa yec men no lyaa lezo' men loo Diox

par zye' mod co' ndxap mén loo Diox. Thiba con'
ndxe'.

Tad Jesus ngue tetac di's con che'n mén xal thib
billet co’ mdyuhuan.

8 Le' tediba na, x4 fiaa thib xa'got co' ngue no
si' billet no ntac thib thib billeta thib ayo pes.
No mtuhuan xa'gota thib billet co' ntac thib ayo
pes. ¢Ché' ngue li gu' cuent ne'quede xa'gota xnii
thib brujit par cua'n xa' billeta abix ncan' no lo'f
xa'gota le'n nyoo liz xa' lilleque' axta li xa' gan
zyala? Zyalque' xa'i, ;1€'? 9 No co'se' ngolo mzyal
xa' billet co’ mdyuhuan co' ntac thib ayo pes,
xa'got li par queltaa meén co' ndxac amiu xa'gota
no men co' ndxac vecin xa'gota. No gab xa'gota
loo mengota: Ndlyazen tyac lezo' gu' con daa tac
mblin gan mzyal pes bcho co' mdyuhuana. 19 Na
nii loo gu": Tataa tyac lezo' angl loo Diox loo bé'
por cdn che'n thib mbi' co’' ngop Xquin no co' ngop
xtol co'se’' ngulaa yéc mbi' no ngulaa lezo' mbi' loo
Diox par mzye' mod ye'rsin' co' ngop mbi'loo Diox.

Tad Jestus ngue ta' cuent loo mén con che'n xtol
mén xal ngoca loo thib mbyoo co'ngro' gundee.
11Jesus ndxab loo meéna, ne:

—Ngo thib mbi' co' mque no chop xgan'. 12 Per
mbyoo co' ngoc mbyoo bluz loo hues mbyoo,
mbyooa ndxab loo xud mbyoo: Pay, fta' U' herens
co' mbez U' nac chenen par caan. Sya, xud
myen' mbli rol herens myen' par caa thib thib
myen' herens myen'. 13 Per plate huiz ndxac

mcaaya' mbyoo bluza herenspe' mbyoo, mtlo
mbyoo, mthop mtaa mbyo0o rye con' ngoc che'n
mbyoo par tho' mbyooi. Mtho' mby0o xyon mbyoo,
ne. Ngoloa, mxen mbyoo ned. Nda mbyoo tedib
nacion mas tith loo laaz mbyoo. Tya, mteluxxu'
mbyoo tmi mbyoo co' mque no mbyooa. No
mda' mbyoo gust lezo' mbyoo axta pldthe loo con'
ye'rsin' con tmi mbyoo co’ mtho' mbyoo che'n
mbyooa no co' mtho' mbyodo xyon mbyoo. 14 Per
co'se' ngolo mblixu' mbyoo gast tmi mbyoo, ngulaa
thib huin tin' le'n naciona. Le' mbyo0o na, mtlo
mden' huin. 15 Sya, mcua'n mbyoo zin' liz mén
co' nac men naciona par li mbyoo zin'. Mzyalque'
mbyoo zin'. Per mbi' co' mda' zin' mbli mbyoo,
mbi'a mque no thib partid nguch. Mtel' mbi'
mbyo0o co'te' ngoc ranch mbi' par ngua queno
mbyoo nguch no ta' mbyoo con' hua nguch. 16 Per
prob mbyoo izlyo'. Axta mblya's mbyoo nguhua
mbyoo td' che'n yaa yis tad' co' nguaa mbyoo nguch
par zye lezo' mbyoo con td' che'n yaa yis ta'
tac patron mbyoo anze'f tazad mda' co' ndxuhua
mbyo0o por huin co' ngulada naciona. 17 Axta syare'
mdub xnii yéc mbyoo no mdub xnii lezo' mbyoo
no ngulaa yéc mbyoo no ngulaa lezo' mbyoo loo
con' ye'rsin' co' mbli mbyoo. Ndxab mbyoo loo
lezo' mbyo0o: Naplo moz ngue zin' liz xuden. No
nzo c6n hua moz axta plothe axta ndxan' xo'f con'

ndxuhua moz. Per daa ndxath huin tre'. 18 Mas
huen beren, ndyaan co'te' nacliz xuden. No gaben

loo xuden: Pay, daa mcuan xtol daa no xquin daa
loo Diox no mcuanen xtol daa no xquin daa loo

U'. 19Ya indliden cuent nac daa xin' U'. M&s huen
li U' cuent nac daa xal thib moz U', ndyaquen.

20 Sya, mxen mbyodo ned. Mbere mbyoo, ndye'th
mbyoo par liz xud mbyoo. Tatabe' tithre' ndye'th
mbyo0o, gunee xud mbyoo mbyoo. Sya, mblyatlezo'
xud mbyoo gunée xud mbyoo mbyoo. Mque' xud
mbyoo carre. Ngua caa ned xud mbyoo mbyoo.
Mde's mcaa xud mbyoo mbyoo. No msero xud
mbyo0o ro mbyoo.
21 Sya, ndxab mbyodo loo xud mbyoo:

—Pay, daa mcuan xtol daa no xquin daa loo
Diox. No mcuanen xtol daa no xquin daa loo U'.
Ya indxaalte daa gab U' le' daa nac xgan' U'.

22 Per xud mbyodo ndxab loo moz:

—]Jer, huaa lo' gu' xab huen mbyo0o. No ftegoc
gu' mbyoo xab mbyo0o. No blo gu' thib ani cuen
ya' mbyoo. No fque' gu' yilid nii mbyo0o. 23 Huaa
Xi gu' thib laa tor co' mas nacha'. Beth gu' tora par
hua na'. No li na' thib Ini loo mbyoo. 24 Tac mbyoo
co' nac xgan'en ndxe' ngoc xal thib men co' nguth
loon. No ale ndyaquen xgan'en ndxeé' ngoc xal thib
xa' co' ngro xban loon. Mdyuhuan xgan'en ndxe'
loon per nalle' ngro xo'f xgan'en ndxe' loon.

Sya, mtlo meén guliz xud mbyoo. Mbli ména Ini
loo mbyoo.

25LathndxacInia, mbyoo ndlyoa ngue zin' huan.
Co'se' mzyele' izlyo' huiza, ndye'th mbyoo ndlyo
par liz mbyoo. No co'se' nde zin gax mbyoo nd-
lyo liz mbyoo, ndxon mbyoo ndlyoa ndxol' musc.
No ngii' mbyoo nzi yol' nii mén. 26 Sya, ngurez
mbyoo ndlyoa thib moz co'nzo lath men co' nziri'a.
Mnibdi's mbyoo loo moza. Ndxab mbyo0o loo moz:
¢Ché Ini nzo lizen, cara? ¢C6n ndxac? 27 Moza
ndxab loo mbyoo: Huesl mzin, yey. No mbli xudl

mandad mbeth nu' thib tor co' mas nacha' par hua
no xudl huesl. Tataa mbli xudl tac huesl huenque'
mzin tedib vez. 28 Per mbyoo co' nac mbyoo ndlyoa
mden. No ngocloo mbyoo. Ale indlya'ste mbyoo
y0o mbyoo liz mbyoo. Sya, ngro xud mbyoo ned.
Ngua xi xud mbyoo mby0o par ngoo mbyoo liz
mbyoo tac mbyodo ndub tén tya. 29 Ndxab mbyodo
loo xud mbyoo:

—Pay, U' nda'que’ cuent naplo zin' mblin loo U’
huax lin'. No thidteneque' ndyubdizquen loo U'.
Per U' ne'nglatte lezo' ngnée U' daa par nda' U’
mase thib chiv par nglin thib Ini chu'th par hua
non myen' co' ndxac amiu daa. 30 No nalle' mzin
xgan' U' ba'. No mda' xgan' U' ba' gust lezo' xgan'
U' con myen'got co' ndxoo lezo'li con' ye'rsin'. No
ale mbli U' mandad mbeth moz thib laa tor co' mas
nacha' par mbli U' Ini. ¢(Ché' ndyac U' anze'f huen
nac co'ngue li U' ba’, ca'? Yende xaa.

31Sya, ndxab xud mbyo0o loo mbyooa:

Ryete con' co' ndxapen, le'i nac che'nl. 32 Per
nalle' ndxaalque' li na' thib Ini par tyaclezo' na' tac
huesl co'ngoc xal mén nguthloo na’, ngoc huesl xal
men co' ngro xban loo na' nalle'. Ngoc huesl men
co'mdyuhuanloona'per nalle' yub hueslmzinloo
na'. Ya' ndyaana'. Ne'yecloodel.

16

Tad Jesus ngue tetac di's loo meén con che'n thib
mbi’' co' ngoc mandador ye'rsin’ co' mdyee ya' loo
con che'n patron.

INdxab Jesus loo myen' xin' mté'th Jesus:

—Myen', nde niin thib con' loo gu: Ngo thib
mbi' ric co' mque no thib mandador. Mzin thib
huiz ngoo ndxep men co' mda' cuent loo mbi'
ric con che'n mandador le' mandador indyoode
altant loo rsin' che'n mbi' rica. 2 Sya, ngurez mbi'

ric mandador. Ndxab mbi' rica loo mandador:
Ndlyazen ta'l cuent loon. ¢Xa mod nac cuent co'

mda' men loon con che'nl, cara? Fta' cuent loon
xal nac zin' co' ngue lil. Tac luu ya ne'tolode gac
mandador loo rsinen. 3 Sya, mbli mbi' co' ngoc

mandadora xtuuz. Ndxab mbi' loo lezo' mbi": Per
nalle' na, ¢cOn lin? Patron daa teche zin' loon. Mas

de cona, yende fuerz daa par que'en zin' huiz con
barret no con yi'f yaa. No chele' daa ga na'b gon,
thyon daa fia'ben gon. 4 Neequen x4 flaa co' lin
par que non men co' ta' sa yeth huan no ta' ména
liz ména par goon pla huiz co'se’ ne'ta'de patron
mds zin' lin tré'. 5> Sya, ngurez mandador thib thib

men co' ndeb loo mbi' rica. Mnibdi's mandador
loo ner mbi' co' ndeba. Ndxab mandador: ¢Plal

ndebl loo patréon daa, a'? ¢ Mbi' co' ndeba mcab.
Ndxab mbi' loo mandador: Daa ndeb thib ayo
barril aceit loo patron. Sya, ndxab mandador loo

mbi' co' ndeba: Ye's co' nac val luu ndxe'. Ftub
loo asient no xax xax toxcua' tedib val. No ftub
loo val le' luu ndeb cho' psi' barril aceit no maste.

7 Ngoloa, mnibdi's mandador loo tedib mbi' co'
ndeb loo patrén mandador, ne. Ndxab mandador
loo mbi'a: ¢Luu, a'? ¢Plal ndebl loo patron daa?
Mbi' co' ndeba ndxab: Daa ndeb thib ayo almud
triu loo patron. Sya, ndxab mandador loo mbi' co’

ndeba: Ye's co' nac val luu ndxé'. Nalle' ftoxcua'
tedib val. Ftub cuent loo val co' toxcua'l ba' le' luu
ndeb thap gal almud triu no maste loo patrén daa.

8 {Per mda mbi' ric! Lueg mden' lezo' mbi' ric no
mda' mbi' rica cuent le' mandador ngoc lijerle’ xal
nac mod co' ndxap mandador loo zin' co' ndyoo
naa mandador. iNe'yila'ste gu' con' nde niin loo
gu'l Mas nalas nac men co' alithe naban loo izlyo'
ndxe' loo mod co' ndxap meén li mén loo thib xtaa
men no loo tedib xtda mén leque mén co' mbla'le'
ryethe con che'n xab izlyo' no mén co' ndyub xnii
yéc no co' ndyub xnii lezo' loo con che'n Diox loo
rsin' che'n Diox.

9 Por cona, ngue tan'en di's ndxe' loo gu' le' gu'
co' nac xal mandador che'n Diox, nalas gure gu'
loo izlyo' ndxé' loo interes co' ncab con' ye'rsin'
loo mén par li zin' gu' che'n gu' co' ndxap gu' par
tataa mod gac amiu gu' con huax men loo izlyo'
ndxe'. Le' sya, lomisque' mod, gaca loo gu' co'se’
gath gu' ndoo lite ta' Diox lugar loo gu' yoo gu' loo
Diox co'te' ban gu' thidtene tac altant mdoo gu'loo
zin' che'n Diox xal thib mandador ndac.

10 Meén co' altant ndyoo no co' fiee rsi' fiee rso
par quenap mena co' nac che'npe' mena con' co'
ngue note meéna, mena altantleque' tyoo no fiee rsi'
fiee SO Ména par quenap meéna taamas huax con'
chele' Diox li par que no ména taamas con'. Le'
men co' nquedii xtaaloo ndxepte con', ména quedii
xtaa loo huax con' chele' ména li gan. 11 Cona,
ngue niin loo gu': Chele' gu' indyoode altant no
ifiee rsi'de gu' no ifiee rsode gu' yalgon' co' nthop
gu' no co' ndxap gu' loo izlyo' ye'rsin' ndxe', ¢cho
men gap yalxla's loo gu' no cho mén yila's le' gu'
tyoo altant no fiee rsi' gu' no fiee rso gu' zin' ndac
co' nac con che'n Diox, a'? Yende mod gaca tataa,
¢16'7 12No chele' gu' indyoode altant loo con' co'

nac che'n taamas mén, ;chd ta' con' caa gu', con' co'
gac che'npe' gu', sya? Yende mod gaca tataa, ¢1€'?

13 Nde niin thib con' loo gu': Yende mod li thib
moz sirv loo chop patron. Bien li moz cas loo thib
patron. Le' loo tedib patrona yecloo moz fiée moz
patrona. Bien mas altant tyoo moz loo thib patron.
Le'loo tedib patrdon na, tyoo xa'lezo' moz fiee moz
tedib patrona. Cona, ngue niin loo gu': Yende
mod xo'f zin' mén zin' co' nac con che'n Diox chele’
men mds nde yath nde lux fiee yalgon' che'n izlyo'
ndxe'.

14 Per men xley' farise, co' mas nde yath nde
lux fiée yalgon', nzi yon di's co' ndxab Jesus. Sya,
ndxdp nxyan' meéna no mxiis NXyan' mena fee
mena Jesus. 15 Jesus ndxab loo ména:

—Anze'f thib con' ndli gu' par ndxac gu' men
ndac loo men. Per Diox non no nanee Diox Xa nac
con' co' ndli gu' xtuuz le'n lezo' gu'. Tac ryete con'
co' ndli mén cuent nac mas con' roo con' Xén loo
mena, Diox ndx0o Xyan lezo' fiee DioX meén co'se’
ndli men con'a.

Treé' ndlu' con che'n mod co' mblu' Tad Jests loo
mén con che'n xa mod ndxoo meén loo con che'n Diox
par fiibe'pe' Diox loo mén.

16 Ndoore' gac tiemp co' mbi'th Juan Bautist,
nzo'fle' ley che'n Diox co' mxo'f Moisés loo men
no nzole' libr co' mque' meén ye's, mén co' mde'th
di's co' ndxab Diox. Per axta tiemp co' mbi'th Juan
Bautist, mtlo mbyath mbyen con che'n di'sndac co’
ndlu' x4 mod ndlya's Diox fiibe'pe' Diox loo men.
Noryete mén co' mbin di'sa nguatbée par mblimen
co' nzote mod li mén par fiibe'pe' Diox loo mén.

17M4ds inagante naca lyux no lith no izlyo' no bé'
leque ne'gacte con' co' nac mas be'the' co' mcabgon
Diox li Diox loo ley co' mxo'f Moisés oo mén. Aa.
Gacpe'i.

Tré' ndlu' con che'n mod co' mblu' Tad Jests loo
men con che'n con' co' ndxac co'se’ selya’ meén tedib
vez ndxelo mblda' mén xa'got meén tiempa.

(Mt. 19.1-12; Mr. 10.1-12)

18 Niin con' ndxé' loo gu', ne: Chele' thib xa'bi'
negadi's té'b no chobla' xa'bi' sa'l xa' no selya’
xa'bi' con tedib xa'got, sya, xa'bi'a ngue li yalbur-
rid. Le' thib xa'bi' co' selya’' con thib xa'got co' mte'b
sa'l no co' mchobla' sa'l, xa'bi'a ngue li yalburrid,
ne.

Tad Jestus ngue ta' cuent loo men con che'n thib
mbi’' co' ngoc ric no con che'n thib mbi' co' ngro' lee
Lars co'ngoc thib mbi' prob.

19Jesus ndxab loo meén:

—Nde tan cuent con che'n co' ngoc loo thib mbi'
ric loo gu'. Mbi' rica mdoc xab mbi' co' nabe's
mdyoxcua' no co' ante nit nayée fiaa. No ryete
huiz ndli mbi' Ini liz mbi' axta mod co' mblya's
mbi' no xal nda' gust lezo' mbi' li mbi'. 20 Ngo thib
mbi' prob, ne. Mbi' proba ngro' lee Lars. Mdoo
thib loo yé's ya's dib lad Lars. Ndyee tub Lars
ro ryo' liz mbi' rica. 21 Latha, ndyub bed Lars no
ndyub quee lezo' Lars fia'b Lars pedaz yéth no
nityéeth co' ndxan' xo'f loo mes co' ndxuhua mbi'
rica par hua Lars par be'te' que' ni'i lezo' Lars.
Lath ndub bed Larsa, nde ley mbac loo yé's ya's
co' ndoo lad Lars. 22 Mzin thib huiz nguth prob
Lars. Per angl che'n Diox mbi'th. Mbe' angl xpii

Lars no alm Lars par ngo no Lars Abraham co'te’
ngo Abraham le'n parais. Mzin huiz nguth mbi'
rica, ne. Ngua ca's meén thebol mbi' rica panteodn.
Le' alm mbi' no xpii mbi' na, ndoo lite ngulaa le'n
ye'rbiil. 23 Per lath nden' mbi' rica yaltii no ndxec
nzyo mbi' le'n ye'rbiil co'te’ mbii xpii no alm men
ye'rsin' co' ndxath, gunee mbi' rica tith nzo no
Lars Abraham. 24 Sya, ngrozee mbi' rica. Ndxab
mbi' ric loo Abraham: Tad Abraham, gulat lezo'
U' gunée U' daa. Ftel' U' Lars ya tegaz Lars cuen
ya' Lars con nit no yi'th tegaz Lars looz daa tre'
tac anze'f née nac co' nden'en loo quii no loo béel
co'te' nzon ndxe'. 25 Abraham ndxab loo mbi' ric
co'nguth: Mbi, fte'lezo'l,luuanze'fhuen nguale'n
rye tiemp co' ngo banl lada. Per prob Lars ndxé’,
anze'f thib con' ye'rsin' no con' nalyat ngoc loo
prob Lars. No nalle', ale ndxe'leque’, ndyac lezo'
Larsco'te'nzo Larstre'. Le'luuna, ale ndxe'leque’,
nden'l ndxec nzyol loo quii no loo béel co'te’ nzol
ba'.

26 Méas de cona, ndri'th thib ftee co' anze'f na's
tin' treé' co' ntau' loo nu' no co' ntau'lool. No chele'
ltwu lya's riid co'te' nzo nu' ndxé', yende mod riidl.
No chele' nu' lya's riid co'te' nzol ba', yende mod
riid nu'. 27 Sya, ndxab mbi' ricaloo Abraham: Daa
fia'b loo U', Tad Abraham, ftel' U' Lars ya Lars liz
xuden 28 co'te’' ngue non ga'y myen' huesen, par
ta' Lars cuent loo myen' huesen par tataa mod
ne'yi'thte myen’ tre' co'te' anze'f ndxac yaltii loo

meén ndxe'. 29 Per Abraham ndxab loo mbi' rlca
Myen' ngue noque' di's co' mque Moisés ye's co'

nac ley co' mxo'f Moisés loo mén. No ngue noque'
myen' di's co' mque' mén co' mde'th di's co’' ndxab

Diox ye's loo libr. Loo di'sa nzoque' mod li myen'
cas chele' myen' lya's tyubdi's. 30 Mbi' rica mcab
loo Abraham. Ndxab mbi': Lica xa nee U' ba', Tad

Abraham. Yende c6n niin loo U' c6n che'n di's
co' ngolo gunee U' ba'. Per mas segur gaca chele’

thib mén nguth ryo xban par ya mén ngutha loo
myen' huesen par ta' men ngutha cuent loo myen'
huesen, ndyaquen. Sya, lyda yéc myen' no lyaa
lezo' myen' no zye' mod co' ndxap myen' par lya'
myen' loo ryethe con' ryes. 31 Abraham ndxab loo
mbi'rica: Chele' myen'indlide cas no indyubdi'ste
myen' 1oo ley co' mxo'f Moisés 1oo meén no loo di's
co' mde'th men co' mde'th di's co' ndxab Diox, ne'
ne' yila's myen' loo mén co' yaa, mén co' ryo xban
lath men nguth.

17

Tad Jestis ngue lu' loo men con che'n con'ryes co
ndxac loo meén co'se’ ncua’n mén xquin mén no xtol
men.

(Mt. 18.6-7,21-22; Mr. 9.42)

1Jesus ndxab loo myen' xin' mté'th Jesus:

—Thidteneque' nzoque' con' co' ndli par ncuan
men xtol mén no xquin men. Per mandit mbi'
too ze too yal', mbi' co' aseli par cua'n mén xquin
men no xtol meén. 2 Mds huen ngaca nquedd'
men thib quee yees yen mbi' ye'rsin'a. No yiloa,
cobii men mbi'a le'n nittd' leque li mbi' ye'rsin'a
le’ mén co' be' nau' oo no mén co' be' nau' yéc
ncua'n menaXquin meénano Xtol mena, mén co' nac
men co' pente mtlo ndxela's loo con che'n Diox.
3 Anderhuen gu'. No gunee gu' xa nzi tee ban gu'.

T

Chele' chol hues xtaa gu' cua'n xtol con che'n gu/,
gunii gu' loo hues xtaa gu'a no bco'x gu' ndxep loo
hues xtaa gu'a. No chele' hues xtaa gu'a lyaa yéc
no lyaa lezo' loo con' mbli hues xtaa gu'a, fteri'th
ftecan' gu' xtol no xquin co' mcua'n hues xtaa gu'
loo gu'. 4 Mastale' cua'n hues xtaa gu'a xtol no
xquin hues xtaa gu'a loo gu' gaz vez thib huiz, no
chele' huesxtaagu'yi'thloo gu'gaz vezno fiee hues
xtaagu'loo gu' gaz vez: Ya ne'bereden cuanen xtol
daa lool, hues, le' sya, gu' co' ndxac hues xtaa por
con che'n Crist, fteri'th ftecan' gu' xtol no xquin co’
ndli hues xtaa gu'loo gu'.

T

Tad Jests ngue ta' cuent loo men con che'n con
co' ndli men co’'se’, licpe', ndxela’s meén loo con che'’n
Diox.

5 Myen' xin' mté'th Jesus co' ne' tedib lée apostl,
co' nee di's, mén co' ndxe' di's con che'n Tad Jesus,
myen'a ndxab loo Tad Jesus:

—Tad, bli U' par tolo yila's nu' no tolo gap nu'
mads yalxla's loo ryethe con' cn che'n U'".

6 Sya, ndxab Tad Jesus loo myen':

—Chele' gu' pente ndxela's no, licque', ndx-
ela'spe’ gu', nzoque' mod gab gu' loo yaa sicomr
ndxe": Na nii lool, yaa sicomr, yi'fl tré'. No leque
It ya ro nittd' par tyool ro nittd'. Na nii loo gu' le'
yaa sicomr ndxe' gonro gu'.

Tre' ndlu’' leque meén ta' cuent inacte men arid
mén ndac loo zin' co' nxo'f zin' mén con che'n Diox.
7Nde niin thib con' loo gu'": Chele' ch6 gu' ngue
no thib moz, no ndye'th moz ngua moz zin' huan,
bien ngua gan' moz ngon, o bien ngua queno moz
ngon, ¢ché'tab gu'loo moz co'se' ndye'th moz ngua

moz zin: Moz, quede. Ftub loo mes par bequen
con' hua rsel, ndee? 8 Yende xaa. Ndxe'leque’,
gu' gab loo moz: Jer toxcua' con' hua rsé'en no
altant ftoo par lil mandad loon 1ath ngue yuhuan
no lath ngue yun. Sya, co'se’' ngolo nduhuan no
co'se' ngolo ngun, sau' tyubl hual. 9 ¢Ché' ndyac
gu' le' patron gab loo moz: Diox quixl, moz, tac
mtoxcua'l con' nduhua rse'en, ndee? ijaa! Pa gab
patrén tataa loo moz, ¢16'? 10 Cona, ngue niin loo
gu', ne: Co'se' yilo li gu' ryete con' co' mnibe' Diox
loo gu' par li gu'i, ndxaal gab gu'loo Diox: Nu' nac
moz co' yende cOn ntac no co' yende cho juis tac
mblinu'ante con’' co' mnibe'te U'loonu' parlinu'i.

Tad Jesus mteyac si' mén co' mxac thib yliz co'
nteya's no co' nteyée yid lad men.

11 Co'se' tolo mdoo Jesus ned, nda Jesus par ned
ciuda Jerusalén, ngua riid Jesus rye yeezya' che'n
laaz men samari no che'n laaz men galile. 12 Texal
ngoo Jesus ro thib yeez, ngua sal' si' xa'bi' co' ndyac
yliz ndxa's, yliz co' nteya's no co' nteyee yid lad
meén, loo Jesus. Tith ngure prob meéna loo Jesus.
13 Cabii ngrozée meéna loo Jesus. Ndxab meéna loo
Jesus:

—]Jesus, U' co' nac maistr, gulat lezo' U' gunee U’
nu', yey.

14Co'se' gunee Jesus mena, ndxab Jesus1loo meéna:

—Huaa gu'. Huaalu' gu' gu'loo nguley'.

Sya lath ndoo ména ned nda ména, mbembii lad
mena xalque' thib mén huen. 15 Sya, thib mbi' co'
ndxoo cuent si' men co' mbyaca, co'se’ gunee mbi'
mbyac mbi', mbere mbi', ndye'th mbi' loo Jesus.
Cabii mbez mbi' di's natu'loo Diox. Ndxab mbi":

—iAy, Dio's! Con' roo con' xen mbli U’ loon.

Tac mteyac Jesus mbi'. 16 Mdub xib mbi' loo
Jests. No xex xex mcotloo mbi' xan' nii Jesus.
Ndxab mbi'loo Jesus:

—Diox quix U', Tad.

No ngoc mbi'a mén gulaaz mén samaritan.

17 Sya, ndxab Jesus loo mén co' nziri'loo Jesus:

—¢Ché' iryede si' ména mbyac, ca'? ;Maa taaye'
mena? 18 ;Ché' angoluxte mbi' co' nac meén tith
ndxe' mbere ndye'th loon par ndxab mbi": Diox
quix U', Diox,loo Diox, ca'? ;(Xanee gu'? ;Ché' huen
nac co' mbli ména, ca'? Yende xaa.

19Jesus ndxab loo mbi'a:

—Goo too, ndee. Fxen ned. Byaa. Luu mbyacle'
tac ngola'sque'l loon.

Men xley' farise mnibdi's loo Tad Jesus: ;:Xa mod
gaca co'se’ tlo fiibe' Diox loo meén?
(Mt. 24.23-28, 36—41)

20Leque sya, men xley' farise mnibdi'sloo Jesus.
Ndxab meéna loo Jesus:

—¢POlxe gac tiemp co'se' tlo fiibe'pe' Diox loo
men, a'?

Jesus mcab loo ména. Ndxab Jesus:

—Co'se’' tlo fiibe'pe' Diox loo men, ne'yu'da loo
men xal co'se’ fiibe'pe' chol rey loo mén loo izlyo'
ndxe'. 21 Ne'gabte ménloo xtda mén: Tré' nac co'te’
nibe'pe' Diox loo mén. O tua' nac co'te' fiibe'pe'
Diox loo mén. Aa. Diox ngue fiibe'pe' 100 meén co’
ndyubdi'sque’loo Diox lath gu'.

22 Sya, ndxab Jesus loo myen' xin' mté'th Jesus:

—Zin thib huiz no zin thib ze co' lya's gu' hui'
gu' mase thib huiz lath co'se' ngue fiibe'pe'en 1loo

izlyo' ndxé', daa co' mbal yaal loo izlyo' xalque'
ndxaal chol mén. Per ndxe'leque’, ya inabante
gu' axta co'se’ zin huiza. 23 No zin thib huiz no
zin thib ze co'se’ fiee mén co' nac meén gutyeé'a loo
gu': Mzinle' Jesus loo izlyo' tedib vez. Tré' nzo
Jesus. O fiee men gutye'a loo gu': Tua' nzo Jesus.
Per na ngue nii loo gu': Ne'yila'ste gu' ro meéna.
Ne' ne' ta' gu' lugar tyoo nque gu' Xis ména co'se’
zin huiza. 24 Tac texal co'se' ndlyaa beel gundii
loo izlyo', chaa, ndxa'x xnii beel gundii thib lad ro
izlyo' axta tedib lad ro izlyo'. Tataa gaca loo men
co'nziri' dib athuloo izlyo' co'se’ gac huiz co' galen
loo izlyo' tedib vez, daa co' mbal yaal loo izlyo'
xalque' ndxdal chol mén. Huiza rye men co' nziri'
dib athu loo izlyo' nonque' c6n chenen. 25 Per
ndoore' zin huiza naquinque' ner gac huax yaltii
loon. Le' meéna té'b daa thib lad. No chobla’' men
daa, mén co' nzi ban le'n tiemp ndxe'. 26 Xalque'
ngoca le'n huiz co' mque tee ban Noé, tataa gaca
le'n huiz co' gac huiz co' galen loo izlyo' tedib vez,
daa co' mbal ydal loo izlyo' xalque' ndxdal chol
men. 27 Tiemp co'se' ngo ban Noé loo izlyo', alithe
ngure yuhua mén. No alithe ngure yu men. No
alithe mbli mén di's nselya' xin' mén. Ndyee na'b
men xlix mén. Nda' mén xgan' men nda buuz axta
co'se' mzin huizpe' co'se' ngoo Noé con rye famil
Noé le'n yooyaa. Le' Diox na, mbli ngulaa thib yuu
axta ngoc lal nit loo rye yii par tataa mod nguth
rye men co' ne'ngala'steloo di's co'ndxab Noé. Ale
nguth meéna. 28 Ndxab Tad Jesus, ne:

Tataa ngocale'n huiz co'se' ngo ban thib mbi' co’
ngro' lée Lot, ne. Alithe ngure yuhua men. No
alithe ngure yu men. Alithe ngure ndi' mén. No



SAN LUCAS 17:29 CXXXV SAN LUCAS 17:35

alithe ngure ntho' mén. Alithe ngo mena bin. No
alithe mtoxcua' mena liz mén. 29 Per leque huiz
co'se' mxon' mbi' co' ngro' lee Lot con famil mbi',
ngro' mbi' le'n ciuda Sodom. Ngoloa, mbli Diox,
chaa, ngulaa quii no béel no asufr loo bé' loo meén
ciudaa xal co'se' ndlyaa yuuxo'. No mbeth quii no
beel ryete ména. 30 Tataa gaca, ne, co'se' gac huiz
co'se’, chaa, galen no yu' daaloo men, daa co' mbal
yaalloo izlyo' xalque' ndxaal chol meén.

31 Huiza, chele' ch6 mén ngue tee loo zote yéc
y0o, N0 ngue no ména che'n men co' nzosua' le'n
nyoo, mdas huen ne'lyaade meéna loo yoo par co'
meéna che'n meéna le'n nydo. No chele' ché men
ngue zin' huan, mas huen ne'berede meéna par liz
mena tac ya ne'zin'te bere meéna liz ména huiza.
32Fte' lezo' gu' con' co' ngoc loo xa'got che'n mbi'
co' ngro' 1ée Lot par ten' gu' di's co' ngue niin loo
gu' no li gu' cas loo con' ngue niin loo gu'. 33 Meén
co' alithe nque tee ban loo izlyo' par que no mena
ante con' co' ndryo' ndlyen' lezo' mena, 100 mena
ne'gacte con' ndac co' nac con che'n yalnaban par
ban no mena Diox thidtene yiloa. Per men co' too
lezo' tuhuan meén ryethe con' ndryo' ndlyen' lezo'
meén con che'n mén loo izlyo' ndxe' ante por con
chenen, mena ban noque' xuden Diox thidtene.

34 Ndxab Jesus loo meéna, ne: Ngue niin loo gu':
Leque hor co' galen, que naca ze, que naca yal',
chop meén nzi yat loo thib lun'. Hora daa li, chaa,
yap thib xa' par ya sal' xa' daa loo bé'. Le' tedib
xa' na, taate yan'. 35 Leque hora, ne, gaca chop
xa'got thidte ngue yu'. Thib xa'gota, chaa, lin par
yap xa'gota loo bé' par ya sal' xa' daa. Le' tedib

xa'gota na, taate yan'. 36 Lomisque' ne, leque hora,
gaca chop xa'bi' ngue zin' huan. Thib xa', chaa, lin
paryasal' xa' daaloobé'. Le' tedib xa'bi'a na, taate
yan'.

37 Co'se' mbin mena tataa ndxab Jesus, mnibdi's
mena loo Jesus. Ndxab meéna:

—¢Pa gac con'a, Tad?

Jesus mcab. Mtetac Jesus thib di's loo mena.
Ndxab Jesus:

—Pues, gu' nda' cuent co'te' nax nde'f thib ma'
ya's, anze'f thib ngool ndlyaa loo ma' ya's tya, ¢1€'?

18

Tad Jestus ngue ta' cuent loo men con che'n thib
mbi’' co'ngoc juez no con che'n thib xa'got viud.
1Tesus mtetac tedib di's loo ména, ne, par mblu'
Jesusloo ménxa mod ndxaalque' thidteneque' cuez
men Diox no par ne'yitacte lezo' mén cuez men
Diox. 2Ndxab Jesus:

—Nde niin thib con' loo gu': Ngo thib mbi' co’
ngoc juez le'n thib ciuda. Mbi'a ne'ngzebte ngnee
Diox ne' ne' indydo mbi' ngnée mbi' chol meén. Ne'
ne' yen ché mport nzo lezo' mbi' fiee mbi' chol
men. 3 Leque le'n ciudaa ngo ban thib xa'got viud.
Xa'got viuda seguid nda 1i xol mbi' co' ngoc jueza
par li mbi' justis no tub rez mbi' con che'n thib
yalgyoo co' mbyoo xa'got viuda con meén co' ngoc
ngolo ngola's che'n xa'got viuda. 4 Nguri'th huax
huiz no nguri'th huax mbe', mbi' co' ngoc jueza
ne'nglide cas xa'gota. Per ngoloa, mbli mbi' xtuuz
con che'n xa'got viud co' mbli xol mbi' co' ngoc
jueza. Sya, ndxab mbi'loolezo' mbi': Neequen con

lin teeca. Daa inzyebte fieen Diox ne' ne' yen cho
mport nzo lezon fieen nec thib con'. > Per mastale’,
guneei xa go teei, na nda li justis con che'n xa'got
viuda par ya ne'tolode yi'th ta' xa' Xxyan lezon tre'.
Tac ya ngo dible' lezon fieen xa'got viuda. No ya
ne'tolode xec daa fiéen xa'gota.

6 Tad Jesus ndxab loo meéna, ne:

—Bin gu' di's co' ngoc di's co' gunii mbi' co' ngoc
juez ye'rsin'a. 7 Cona, ngue niin di's ndxe' loo gu':
¢Ché' ngue li gu' cuent le' Diox ne'ti'de no ne'laade
Diox mén, meén co' Diox mcui, méen co' mbez Diox
ze no yal', ca'? ¢Ché' ndli gu' cuent ndlyen' Diox
par lyath no Diox meéna, ca'? Yende xaa. 8 Daa nii
loo gu' le' Diox setilte lyath no ména. No nibdizen
thib con' loo gu': ¢Xa nee gu'? Co'se' galen loo
izlyo' tedib vez, daa co' mbal yaal loo izlyo' xalque'
ndxdal chol meén, ¢ché' ndyac gu' nzoque' mén loo
izlyo' co' be' nzi yila's loon huiza, ca'? Chele' gu’,
licque', tolo yila's loon no tolo gap gu' yalxla's loon
thidtene, le'i gacque'le' mén be' ndxela'sloon co'se’
galen loo izlyo' tedib vez.

Tad Jesus ngue lu' loo men con che'n mod co’
ngop thib mbi' co' ngoc men xley' farise no con che'n
mod co’ ngop tedib mbi' co' ndli cobrar con che'n
contribucion.

9Jesus mtetac tedib di's loo ména c6n che'n meén
co' nzo lath meéna, mén co' ndyac nac ména anze'f
men ndac. No leque ména indlide cas Xtaa meéna.
Ndxab Jesus:

10 —Nde niin thib con' loo gu': Ngua chop xa'bi'
le'n templ par cuez xa' Diox. Thib xa' nac xa'
che'n xley' farise. Le' tedib xa' na, nac xa' co' ndli

cobrar con che'n contribucién. 11 Mbi' co' nac mbi'
xley' farise mdoo. No ngurez mbi' Diox taandxeé'.

Ndxab mbi": Tad Diox, na nii loo U', Diox quix U
tac inacte daa xal taamas mén; mén co' ndli huan’;
men ye'rsin’; no men co' ndli yalburrid. Ne' ne'
inacdaa xal mbi'ba', mbi' co' ndli cobrar cén che'n
contribucion. 12 Chop vez ndlin ndxac yalxlat loon
le'n thib sman. No ndan centav co' nac diezm con
che'n rye yalgon' co' ndxapen no con che'n zin' co'
ndlin.

13 Per ndxe'leque’, prob mbi' co' ndli cobrar c6n
che'n contribucidn, tith mdoo mbi'. Ne'ngoode
valorloo mbi' mase ngiii' mbi'loo bé'. Ndxe'leque',
mbez mbi":

—iAy, Dio's!

No taa nguin mbi' ya' mbi' pech mbi'. No tolo
mbez mbi":

Gulat lezo' U' gunée U' daa, Tad. Daa nac thib
mbi' co' ndxap xtol no co' ndxap xquin.

14 Mbere Jesus, ndxab Jesus loo mena:

—Na niiloo gu'le' Diox mton' xtol no xquin mbi'
co' ndli cobrar cén che'n contribucion. No ngoo
lezo' Diox mod co' ngop mbi'. Ngoloa, ndyaa mbi'
par liz mbi'. Per ndxe'leque’, Diox ne'ndon'te xtol
mbi' no xquin mbi' co' nac mbi' xley' farise. Tac
cholmeén co' ndye's, loo mena Diox li gac ménameén
be'the. Le'loo mén co' nac mén nado' na, loo meéna
Diox li gac con' guryath no con' guryén loo meéna.

Treé' ndlu' le' Tad Jests ngue bez loo myen' bix:
Ngue lin gac con’ ndac loo gu', ey.
(Mt. 19.13-15; Mr. 10.13-16)

15Le'n huiza, mbi'th no mén myen' bix loo Jesus

par que's caa Jesus myen' bixa. Per co'se' fiée

myen' xin' mté'th Jesds con' co' ndxac, mbyoo
myen' xin' mté'th Jesus mena. 16 Jesus ngurez
myen' Xin' mté'th Jesus. Ndxab Jesus loo myen":

—Bla' gu' tetee myen' bix ba' loon con xna'
myen'. Ne'tau'te gu' loo myen' no loo men co' nde
no myen' loon. Tac meén co' ndyal par fiibe'pe’
Diox loo men, ména ndxap mod no nac mena xal
myen' bix ba'. 17 Licpe' ba'i, na nii loo gu': Meén
co' ne'tyalte gap mod xal thib myen' bix ndxe' par
hibe'pe' Diox loo men 1loo con che'n DioX, ména
yende mod yooloo con che'n Diox par fiibe'pe' Diox
loo ména.

Tre' ndlu' le' thib mbyoo ric mdoodi's no Tad
Jesus.
(Mt. 19.16-30; Mr. 10.17-31)
18 Lath men co' nziri' ngo thib mbi' co' ngoc jef co'
ndyoo ner, no co' ndyoo naa, no co' fiibe' loo men
nacion Israel. Mnibdi's mbi'loo Jesus. Ndxab mbi':

—Maistr Ndac, ¢cOn ndxaal lin par gapen yalna-
ban thidtene, a'?

19Tesus ndxab loo mbi'":

—¢Chonon mbezl Maistr Ndacnacdaa, a'? Yende
ché mén nac xa' ndac. Ante thib xa' co' nac Diox
nac xa' ndac. Chele' It indlide cuent no inden'te
Itu le'n lezo 1Uu nac daa Diox, ne' ne' fieel loon
Maistr Ndac. 20 Luu ndxac di's co' ndlu' loo mén
cOn ndxaal li men, ¢1€'?, di's co' ndxab: Ne'lide gu'
yalburrid; ne'guthte gu' xtaa gu'; ne'li huan'te gu’;
ne'tye'de gu'loo nec thib mén; gop gu' mod loo xud
gu'no loo xna' gu'.

21 Mbi' ndxab loo Jesus:

—Ryete con'a ndyubdizquen no ndliquena axta
co'se' ngoc daa myen' bix no axta mtlon mdoo
Xenen.

22 Co'se' mbin Jesus tataa ndxab mbi' loo Jesus,
ndxab Jesus loo mbi'":

—Tatabe' ndxac falt lil thib con', cara. Huaa tho'
rye con' ndxapl par ryo' tmiloo con' ndxapla. Sya,
qui'thl tmia par caa meén prob co' nquin tmi. Tataa
mod gapl mas yalgon' loo bé'. Yiloa, yi'thl, tyoo
nquel xisen. Nda na', ndee.

23 Co'se' mbin mbi' tataa ndxab Jesus loo mbi/,
anze'f mxi lezo' mbi' tac mbi' ngoc thib mbi' co’
anze'f ngop che'n. 24 Per co'se' fiee Jesus nalyat
nde'frombi', Jesusndxabloo taamas mén co' nziri'
loo Jesus:

—Anze'f nagan naca par yoo thib ménric loo con
che'n Diox par fiibe'pe' Diox loo meén ric. 25 Mas
inagante naca riid thib ma' co' 1ée camell le'n ye'r
co'nac ngudloo thib aguj leque yoo menricloo con
che'n Diox par fiibe'pe' Diox 100 meén ric.

26 Co'se' mbin men co' nziri' di'sa, ndxab meéna
loo xtaa meéna:

—Chele'i tataa nac, ;cho men gac lya' loo con'
ryes, sya?

27TJesus ndxab loo men co' nzi yon di'sa:

—Con' co' ne'gacte li mén, Diox ndxacque' li Diox
con'a.

28 Pedr ndxab loo Jesus:

—Tad, nu' mbld'ya' ryete con' co' ngop nu' par
ndoo nque nu' xis U'.

29 Sya, mcab Jesus. Ndxab Jesus loo myen' xin'
mté'th Jesus:

—Licpe'ba'i,le' cholmeén co'la'ya'liz; no co'la'ya'
xud; no co'la'ya' hues; no co'ld'ya' sa'l; no co'la'ya'
Xin' par tyal mena yoo menaloo con che'n Diox par
fiibe'pe' Diox loo ména loo cén che'n Diox, 30 Diox
li par gap meéna masre' con' ndac loo izlyo' ndxe'.
Nomasde cona, gap ménayalnaban thidtene co'se’
cue tedib cua'izlyo'le'n tiemp co' nde nque.

Tad Jesus mbere ngue ta' cuent loo myen’ xin'
mté'th Tad Jesus le' Tad Jesus gathque'.
(Mt. 20.17-19; Mr. 10.32-34)

31Ngoloa, xa' ngurez Jesus ryete si' fchop myen'
xin' mté'th Jesus. Ndxab Jesus loo myen':

—Nase nda na' ciuda Jerusalén, cara, co'te' tyaa
ryete con' xal ndub di's loo libr co' mque' mén co’
mde'th di's co' ndxab Diox ye's con chenen, daa co'
mbal yaal loo izlyo' xalque' ndxdal chol mén loo
izlyo'. 32 Lica, mén ta'xu' daa loo mén co' nac meén
tith. No xiis no ména daa. No yap Xyan' mena fiee
men daa. No aseli mena ta' ména Xyan lezon. No
ale suc mena rloon. 33 Ta' mena chenen. No yiloa,
guth menadaa. No co'se'yilo son huiz mbeth ména
daa, daa ryo xban lath mén nguth.

34 Per myen' xin' mté'th Jesus ne'nda'de cuent
con nee di's co' ndxab Jesus. Axta ne' ne' fiee
myen' no axta ne' ne' nden' myen' con ndxab Jesus
loo myen'. Di'sa ngoc di's co' ne'gacte myen' nda’
myen' cuent.

Tré' ndlu’ le' Tad Jesus mteyac thib mbi' sieu co’
ngoc men yeéez Jerico.
(Mt. 20.29-34; Mr. 10.46-52)
35Co'se'yamerle'yooJesusro ciuda Jerico, gunée
Jesus ndub thib mbi' sieu ro ned. Ndub na'b mbi'

sieu gon loo men. 36 Co'se' ndub yon prob mbi'
sieua ndoo riid mén ned, mnibdi's mbi' loo mén.
Ndxab mbi'":

—¢COn ndxac? jSusque' thib meén ndoo riid!

37Mena ndxab loo mbi' sieua:

—]Jesus che'n yéez Nazaret nde riid par nedre'.

38 Sya, cabii ngurez mbi' Jesus. Ndxab mbi'":

—iJesus, U' co' nde bin che'n David co' ngoc rey
pola, gulat lezo' U' gunee U' daa, yey!

39 Per men co' nda ner delant loo Jesus, ména
mbyoo mbi' sieua par cued, ya ne'tolode 1i mbi'
ruid.

Per ale ndxe'leque’, sate mas cabii mbez mbi'

Jesus. Ndxab mbi":

—iJesus, co' nde bin che'n David, gulat lezo' U’
gunee U' daa, yey!

40Sya, nguled Jesus ned. Mnibe'Jesusloo menya
Xi mén mbi' sieua. Co'se' mzin gax mbi' loo Jesus,
mnibdi's Jesus loo mbi'. Ndxab Jesus loo mbi':

41_—;Con ndlya'slli nonl, &', ey?

Mbi' sieua ndxab loo Jesus:

—Tad, ndlyazen ftub U' xnii ngudloon par
hui'en, yey.

42 Ante ndxab Jesus loo mbi' sieua:

—Ngudlool ngo niile'. Mdublen xnii ngudlool
tac luungola'sque’ loon.

43 Leque hora, mbi' sieua mbui'. No mdoo nque
mbi' xis Jesus. Nda no mbi' Jesds. No mbez mbi'":

—iAy, Dio's! Con' roo con' xén mbli U' loon.

Lomisque’, ryete mén co' gunée ngoc con'a loo
mbi', mbez meéna:

—iAy, Dio's! Con' roo con' xén mbli U’ loo mbi'
ba'.

19

Jesus mdoodi's no thib mbi' co'ngro' lée Zaque.

1Lath ndoo Jesus ned con taamas méen, nda Jesus
par ciuda Jerusalén. Thib li nguri'th Jesus le'n
ciuda Jerico. Co'se' yamerle' riid Jesus tedib lad
ro ciuda Jerico, 2 tya ngro' thib mbi' ric co' ngro'
lee Zaque par ngua sal' mbi' Jesus. Le'xque' le'n
tiempa ngoc mbi' jef oo mén co' ndli cobrar con
che'n contribucién. 3 Anze'f mblya's Zaque hui'
Zaque loo Jesus par libe' Zaque Jesus. Per yende
mod bii gax Zaque loo Jesus par hui' Zaque loo
Jesus. Nde nxon', anze'f chu'th Zaque. Nde nxon/,
anze'f thib mén mtau' loo Jesus, ne. 4 Sya, mque'
Zaque carre. Mner Zaque loo mén. Ngua quée
Zaque loo thib yaa co' lee yaa sicomr par gac hui'
Zaque loo Jesus lath nde riid Jesus. > Co'se' nda riid
Jesus xan' yaa co'te’ mquée Zaque loo yaa, Jesus
mbui' ndub Zaque loo yaa. Ndxab Jesusloo Zaque:

—7Zaque, jer bilaaloo yaa ba' tac nalze ta'l posad
loon par yan' daa lizl, ey.

6Sya, yende izlyo', mbilaa Zaque loo yaa sicomr.
No axta gust mbyan'lezo’' Zaque mbe' Zaque Jesus
liz Zaque. 7 Co'se' gunée rye mena ngoo Jesus liz
Zaque, ryete men co' nde no Jesus, xexte mbez
mena loo Xtaa meén co'te' nziri' meén:

—Hui' gu' nexa xal ngoo Jesus liz mbi' co' ndxap
xtolba'paryan'Jesuslizmbi'. Nazab nac con'ngue
li Jesus, ¢1€'?

8 Sya, xi'tha mdoo Zaque, nague's ya' Zaque loo
Jesus. Ndxab Zaque loo Jesus:

—Hui' U' nexa, Tad. Na ta rol yalgon' co' ngue
non loo men co' ndyac yaltii no loo mén prob.

No chele' daa mbli huan' tmi loo ndxep mén por
yalgutyé' co' mtoxcuan, chele' ména fieei loon,
seren thap tant co’ mblin gan loo ména.

9Jesus ndxab loo Zaque:

—Nalze mzin huiz lya'l con rye xin'l loo con’
ryes. Ngoloa, ndxab Jesus loo rye meén co' ngure
no Jesus: Taandxeé' ndxaben loo Zaque tac Zaque,
ne, nac bin che'n Abraham co' mbloj msi' bin co'
ngoc mén nacion Israel.

10 Tolo ndxab Jesus loo mena:

—Daa co'mbal yaalloo izlyo' xalque' ndxaal chol
men, daandal cuanque' men co' ndxap xtolnomen
co' ndxap xquin, no par teld'en mén co' nzi tee
huan loo xquin men no loo xtol mén loo Diox loo
con' ryes par yoo men loo con che'n Diox.

T

Tad Jesus mtetac di's loo meén con che'n thib mbi

co' mtan' no si’ billet co’ ntac huax mil pes loo si
moz.

11 Ngoloa, lath nda no Jesus mena par ned ciuda
Jerusalén, Jesus mtetac thib di's loo mén co' nzi yon
di's co' ndyoodi's Jesus. Co'se' nde zin' gaxle' Jesus
ciuda Jerusalén, méena mbli xttiuz le' tiemp co' tlo
fiibe'pe' Diox o0 mén mzinle' leque hora. 12 Sya,
ndxab Jesus loo ména:

—Nde niin thib con' loo gu': Ngo thib mbi' co’
ngoc bin che'n thib famil ndac co' ngdc men roo no
men Xén. Mbi'a ngro' tee. Nda mbi' tedib nacidon
co' nziri' tith par li mén naciona le' mbi' gac rey
loo mén laazpe' mbi'. No yiloa bere mbi', ye'th mbi'
tedib vez par laaz mbi'. 13 Ndoore' ryo' mbi' par ya
mbi' le'n tedib naciona, ngurez mbi' si' moz mbi'.
Mda' mbi' gal bga'y mil pes loo thib thib moz. No

T

ndxab mbi' loo thib thib moz: Aa. Bli zin' loo tmi
ndxe' axta co'se’ galen fieene' maai. {Ché' ngue lii
ganxin'a 6 ché'inguelida ganxin'a? 14Per meén co'
nac men gulaaz mbi' anze'f ngoo xyan lezo' gunee
mena mbi'. Mtel' mén gulaaz mbi' men co' nda
nque xis mbi' par gab ména loo men nacion co'te’
nda mbi: Le' nu' indlya'ste gac mbi' ba' rey par
fiibe' mbi' ba'loo nu'. 15 Per te' fieel tataa mbli men
gulaaz mbi', ngocque' mbi' rey. No mbereque' mbi',
ndye'th mbi' par laaz mbi'. Co'se' mzin mbi' laaz
mbi', mtel' mbi' mandad, ngua caa moz co' mtan'
no mbi' tmia par fiee mbi' plo xin' tmi nde teele’
ndli thib thib moz gan. 16 Mbi'th ner moz loo mbi'
co' ngoc reya. Ndxab moz loo mbi' co' ngoc rey:
Tad, tmi U' co' mtan' U’ loona, le'i mbli gan taasi'
tant tmi loo tmi co' mtan' U' loon. 17 Mbi' co' ngoc
reya mcab 1oo moz: jHuen zyax! Luu nac thib moz
ndac. Luu altantque' mdoo no gunee rsi'que'l no
gunee resoque'l loo ndxepte con' ngopl. Cona, daa
li le' Itu gac gobernador loo si' yéez. 18 Ngoloa,
ndye'th tedib moz loo mbi' co' ngoc reya. Ndxab
moz loo mbi': Tad, tmi U' co' mtan' U' loona, le'i
mbli gan taaga'y tant tmiloo tmi co' mtan' U’ loon.
19 Mbi' co' ngoc reya mcab loo moz. Ndxab mbi":
Luu, ne, gac gobernador loo ga'y ciuda. 20 Ngua
tedib moz loo mbi' co’' ngoc reya. Ndxab moz loo
mbi' co' ngoc reya: Tad, tmi U' co' mtan' no U’
daaa,le'indxé'. Namblosua'iloo thib panid. 21 Tac
daa nzyeb fieen U' tac U' nac thib mbi' co' anze'f
nanguib. No anze'f nde yath U'. Mas de cona, ale
nthop U’ cosech co'te' ne'nglide U’ zin'. No nthop
U’ cosech co'te' ne'ngode U’ bin.

22Sya, ndxab mbi' co'ngocreyaloomoz: jAamoz

zab! iMoz ye'rsin'! Co'se' tublrazon cdn che'nl, con
leque di's co' ndyoodi'spe'l ba' quexu'enl. Chele'
Itu nanee le' daa, licque', nac thib mbi' nanguib no
thib mbi' co' nde yath, no chele' luu non le' daa
nac thib mbi' co' nthop cosech co'te’ indliden zin'
no nac daa mbi' co' nthop cosech co'te’' ingoden
bin, 23 chele' luu fiee tataa nac daa no tataa ndlin,
¢chonon ne'nga lodel tmi daa loo banc, le' sya, par
co'se' ngyalen par lizen ya ri'then no ngalo'en tmi
daa loo banc con tod xin'a co' ngue lii gan?

Per moza yende con ngab.

24 Sya, ndxab mbi' co' ngdc reya loo men co'
ngureri'a: Fteche gu' tmi loo mbi' ba'. No fta' gu'
tmiba'loo mbi' co' mbli gan taasi' tant tmi. 25Meéna
ndxab loo mbi' co' ngoc reya: Tad, per mbi' ba'
ngue nole' si' tant tmi. ¢Cope' li no mbi' tant tmi,
a'? 26 Mbi' co' ngoc reya ndxab: Na nii loo gu'
le' men co' ndxap con' no nalas meén, mena gapre'
mas. Per men co' indxapta, loo mena biiche rye
con' ndxap mena. 27 Le' c6n che'n rye meén co' nac
ngolo ngola's chenen, men co' ne'ndalte gac daa
rey par fibe'pe'en 100 ména, huaa xi gu' meéna, yi'th
mena ndxeé'. Beth gu' mena loon.

Tré'ndlu'le’' Tad Jesus nda le'n ciuda Jerusalén.
(Mt. 21.1-11; Mr. 11.1-11; Jn. 12.12-19)

28 Ngolo mdoodi's no Jesus ména, mbere Jesus,
mxen Jesus ned. Nda Jesus con taamas men par
ciuda Jerusalén. 29 Co'se' yamerle' zin no Jesus
mena yeez Betfagé no yéez Betani gaxte co'te' ndub
thib yii co' ngro' leée yii che'n yaa oliv, mtel' Jesus
chop myen' xin' mté'th Jesus par ngua myen' le'n
yeeza. 30 Ndxab Jesus loo myen' xin' mté'th Jesus:

—Huaa gu'le'n yeez ba'. Texal zin gu' ro yéez ba'
fée gu'thib burr co'ndoo quedd'royéezba'. Yende
ché men tar tyub burra. Fxac gu' burrano ye'thno
gu' burra tre'. 31 No chele' chd men fiibdi's loo gu',
fiee mén loo gu': {Chonon ngue xac gu' burr? guuz
gu'loo meéna: Tad Jesus naquin burr.

32 Sya, mxen myen' xin' mté'th Jesus ned, nda
myen'. Co'se' nde zin gax myen' ro yeeza, gunee
myen' ndoo burr xalque' ndxab Jesus loo myen'.
33 Sya, ngua xac myen' burr. Per co'se' gunéee mbi'
co' ngoc xuan' burra ngue xac myen' burr, mbi'th
nibdi's mbi'loo myen'. Ndxab mbi'loo myen':

—¢Chonon ngue xac gu' burr daa ba’, a'?

34 Myen' xin' mté'th Jesus mcab loo mbi' co' ngoc
xuan' burr. Ndxab myen'loo mbi':

—Nu' ngue xac burr tac Tad Jesus naquin burr.

Sya, mbla' mbi' burr ndye'th no myen' burr.

35 Sya, mbe' myen' burr loo Jesus. No par
ne'tyubte Jesus burr taate burr, mxo'f myen' xab
myen' Xis burr. Ngoloa, mquée Jesus burr. Mdub
Jesus burr. 36 No texal nda tee Jesus ned, tataa nda
sil myen' xin' mté'th Jesus xab myen' ned nda Jesus
par riid Jesus loo xab myen' tant ndyaclezo' myen'
fice myen' Jesus. 37 Co'se' nda zin gax Jesus con
men co' ndxela's loo Jesis con myen' Xin' mté'th
Jesus loo yii co' ngro' 1ée yii che'n yaa oliv, mén
co' ndxela'sa mtlo, mbez yee mena de gust. Mbez
mena: Diox roo Diox xén nac DioX, por gunée ména
ryeyalguzye'no con'roo con'xén co' mbliJesusloo
chol meén. 38 Mbez ména, ne:

—Anze'f ndyac lezo' rey no huen nzo lezo' rey,
rey co' nde por lee Tad Diox, rey co' mtel' Tad Diox

loo na'. Por cdn che'n rey ba' mbyu' mbyalle' lezo'
Tad Diox no ngo nagalle' lezo' Tad Diox gunee Tad
Diox men. Por cona, ndxac con' roo no con' Xén loo
Diox co' nac thidte Diox por con che'n rey ndxe'.

39L.4ath mbez ména tataa, ndxep meén xley' farise
co' nzo lath ména ndxab loo Jesus:

—Maistr, byoo ndxep mén co' ndxela's lool ba'
par ne'gabte mena arid di's ba'.

40Jesus mcab loo ména. Ndxab Jesus loo ména:

—Na nii loo gu': Chele' meén ba' yau' ro, quée co'
nziri' ned ndan ndxe' cozee no fiee quee leque di's

41 Co'se' mzin gax Jesus ro ciuda Jerusalén no
gunee Jesus ciuda Jerusalén, mbin' Jesus gunee
Jesus ciuda Jerusalén por con che'n men ciuda
Jerusalén. 42 Cabii ndxab Jesus loo mbii loo mén
ciuda Jerusalén:

—Huen ngaca loo gu', men ciuda Jerusalén, oj
ché'co'ta' gu' cuent mase le'n lult huiz co' nac huiz
nalze, co' nac con' ndac co' ndlya's Diox li Diox
anggacloo gu'. Per nalle', ndxe'leque’, yende mod
gac con’' ndac loo gu'. Nac con' ndaca xal thib con’
co' ngo casloo loo gu' nalle’. No yende mod ta' gu'
cuent no non gu' con che'n con'a nalle'. 43 Per zin
thib huiz no zin thib ze co'se' gac con' ye'rsin' 1oo
gu'. Le' meéen co' nac ngolo ngola's che'n gu'a na,
meéna toxcua' thib ftoo dib vuelt ro ciuda gu' rye
lad xal co'se' ngo men thib yaaloo quée dib vuelt
Xis yoo liz men par tataa mod yende mod ryo' gu'
par tataa mod cua'n meéna x6'loo gu'. 44 Tuub meén
co' nac ngolo ngola's gu' ciuda gu'. Guth meéna rye
gu' co' naban ciuda gu'. No ne'tan'te mena nec thib
queée loo xtaa quée loo ftoo ciuda gu'. Tataa gaca

loo gu' tac gu' ne'nda'de cuent con che'n tiemp co'
mbi'th que tee Diox lath gu' no mbi'th too naa Diox
gu'.

Treé' ndlu' le' Jestis ngue go' che mén co' ntho' no
mén co'ndi' le'n templ.

(Mt. 21.12-17; Mr. 11.15-19; Jn. 2.13-22)

45 Ngolo ndxab Jesus di'sa, tolo nda Jesus axta
mzin Jesus co'te' mdub templ tiempa. Sya, ngoo
Jesus le'n templ. Mtlo Jesus, mblo' Jesds mén par
fuer, meén co' ntho' no meéen co' ndi' le'n templ.
46 Ndxab Jesus loo meéna:

—ijAameénizlyo'! Loo libr co' nac xti's Diox ndub
di's co' mbez: Lizen nac co'te’ cuez meén léen no
fia'b mén con' loon. Per gu' le'le’ ndli ndxac liz
xuden co'te' ndli huan' mén xtaa men.

47 Ryete huiz ndlu' Jesus le'n templ. Per mén
co' ngoc jef che'n nguley' tiempa, no meéen co' nac
maistr co' ndlu' cén che'n ley co' mxo'f Moisés loo
men tiempa, no mén co' ngdoc mén nac zin' che'n
ciuda Jerusalén, ryete mena mqueltaa par mcua'n
mena mod guth meéna Jesus. 48 Per ne'fieede ména
xa mod li meén con'a tac ryete men co' nziri' no
Jesus, xée nziri' ména. Ndxon meéna di's co' mbez
Jesus.

20

Tad Jestusnguelu'loo meénle' Tad Jesusndxap con'’
la's nii Tad Jests no con'la's ya' Tad Jesus par fiibe'
Tad Jestis loo men.

(Mt. 21.23-27; Mr. 11.27-33)

1Thib huiz Jesus nzo le'n templ. Ngue lu' Jesus
meén, no ngue te'th Jesus, no ngue go Jesus yalban



SAN LUCAS 20:2 cl SAN LUCAS 20:8

con che'n di's ndac loo mén x4 mod lya' mén loo
con' ryes. Ldatha, mzin mén co' ngoc jef co' mas
fiibe' loo nguley' no men co' nac maistr co' ndlu'
con che'n ley co’ mxo'f Moisés 1oo mén. Thidte
mqueltaa rye ména con rye mengool co' ndyoo ner
no co' ndyoo naa loo mén nacion Israel loo Jesus.
2Ndxab meénaloo Jesus:

—Gunee loo nu' ¢ch6 mnibe' lool ndlil rye con’
ndlil? No ¢xa mod ndxapl con'1a's niil no con'la's
ya'l par ndlil tatua’, a'?

3Sya, mcab Jesus loo ména. Ndxab Jesus:

—Na, ne, fiibdiz thib con' loo gu'. No ndlyazen
fcab gu' loon: 4 ;Chdé mnibe' loo Juan Bautist par
mbli Juan bautizar mén, a'? ¢Ché' Diox mnibe’
loo Juan mbli Juan bautizar men o ché' chol men
mnibe'loo Juan mbli Juan bautizar meén, ca'?

5 Lugar de cab meéna loo Jesus, ale mtlo ména,
mdoodi's meéna con Xtaa mena. Ndxab ména:

—¢Xa nee gu'? ¢Con gab na' loo mbi' ba'? Chele
na' gab: Diox mnibe'loo Juan, sya, fiee mbi'loona':
¢Chonon ne'ngala'ste gu' con' mbli Juan, sya? 6 No
chele'na' gab: Juan mbli bautizar mén tac ngo chol
meén co' mnibe' loo Juan li ]uan con'a, sya, ryete
men co' nziri' no ]esus tlo meéna, gaa'd quee meéna
na' no guth menana' con queée.

Tac ryete mén nacion Israel nonque' no na-
neepe' mena le' Juan Bautist ngoc thib mbi' co’'
mbi'th lo yalban xal mnibe' Diox loo Juan.

7Sya, ména mcab loo Jesus. Ndxab meéna:

—Ne'Tieede nu' cho mnibe' loo Juan par mbli
Juan bautizar men. 8 Sya, mcab Jesus loo mena.
Ndxab Jesus:



SAN LUCAS 20:9 cli SAN LUCAS 20:14

—Ne' ne' daa nii loo gu' cho mnibe' loon mblin
con'a no cho mnibe'loon ngue lin con' ndxeé'.

Tre'ndlu’ con che'n mén co' ngoc moz ye'rsin'.
(Mt. 21.33—44; Mr. 12.1-11)

9 Mtlo Jesus, mdoodi's Jesus loo mén. Ndxab
Jesus:

—Tetaquen thib con' loo gu': Ngo thib mbi' co’
mque no thib le' xyon mbi'. Mdoo mbi' lus uv loo
xyon mbi'. Ngoloa, mda' mbi' xyon mbi' cuent rol
loo ndxep mén co' ndli zin' loo lus uv. Ngoloa,
ngro' mbi' liz mbi'. Mbld' mbi' Xxyon mbi' huax
lin' loo ména. 10 Per co'se' mzin tiemp co' tlo laa
men uv, mtel' mbi'a thib moz mbi' par gab moz loo
men co' ngue li zin' cuent rol gac rol xlé uv co' gac
che'n mbi'. Per men co' ngue li zin' cuent rol loo
y0oa, ale le'le’ mxen mena prob moza. Mbuaa'd ya'
meéna prob moz. No mtel' ména prob moz, ndyaa
moz, nague's ya' moz. 11 Ngoloa, mbere mbi' co'
nac che'n yooa. Mtel' mbi' tedib moz loo meéna.
Mtetii ména moza no mda' ménaxyanlezo' moz, no
mbuaa'd ya' ména moz. No mtel' ména moz, ndyaa
moz, nague's ya' moz. 12 Mbere mbi' co' nac che'n
yoolusuva, mtel' mbi'a tedib moz. Per mén co' ndli
zin' cuent rol loo lus uva, ména mda' che'n moz.
Mtehui' ména moz no mchobla' ména prob moz.

13 Por lult, ndxab mbi' co' nac che'n yooa loo
lezo' mbi': ¢Per nal na? ¢Con lin? Neequen xa
faa thib con'lin. Tel'en xgan' daa co' anze'f nque'
lezon fieen loo ména. Ne'stolque’, co'se’ fiee ména
zin xgan'en 100 ména, gap meéna mod fiée ména
xgan'en. 14 Co'se' gunee men co' ndli zin' cuent
rol loo yooa nde xgan' mbi'a, ndxab meéna loo thib

Xtda meéna no loo tedib xtaa ména: Mbyoo co' nde
g0' nac mbyoo co' yan' no Xxyon mbi' co' nac che'n
yoo ndxe'. ;X4 nee gu'? Nda yuth na' mbyoo par
gac che'n na' yoo lus uv ndxe'. 15 Sya, mxen meéna
mbyoo. Mblo' ména mbyoo thib lad ro yoo lus uva.
Mbeth ména mbyoo.

Sya, mnibdi's Jesus 1oo men co' nzi yon di'sa:

—¢Xanee gu'? ;Con li mbi' co' nac che'n yoo lus
uva loo meén ye'rsin'a, a'? 16 Na nii loo gu' cén li
mbi'. Mbi' ya no moz mbi'. No fiibe' mbi'loo moz
guth moz rye men ye'rsin' co' mbli zin' cuent rol
loo xyon mbi'. No yiloa ta' mbi' xyon mbi'loo tedib
ned meén co' li mas zin' ndac.

Co'se' mbin meén di's co' mdoodi's Jesus, ryete
mena ndxab:

—iAy, Dio's! Ne'neede Diox conax!

17 Per Jesus xee mbui' loo rye meéna. Sya, ndxab
Jesus loo mena:

—¢COn nee di's di's co' ndub loo libr co' nac xti's
Diox, a'? Di'sa nac di's ndxe":
Quee co' mblobii men co' nac albafiil, co' mbli
meén albafiil cuent yende chd juis queea, leque
queeangoc quee scaudr co' mas ntac. Queeangoc
quee co' ndub squin yoo.
18 Leque sya, ndxab Jesus di's ndxe' loo meéna, ne:

—Chol men co' yixud loo queea, lyé' zith lad
mena no hui' lad ména. No loo mén co' lyaa queea,
quéea lé' mena no to' queea men thidtene.

Meén mnibdi's loo Tad Jesus: ;Ché' huen naca quix
na' con che'n contribucion?
(Mt. 21.45-46;22.15-22; Mr. 12.12-17)
19 Mén co' ngoc jef che'n nguley' tiempa no
men co' ngoc maistr co' mblu' con che'n ley co’

mxo'f Moisés loo meén nacion Israel tiempa, ména
mblya's leque hora nden meéna Jesus. Tac ména
mda' cuent con che'n mena ngoc di's co' mtetac
Jesus loo mén. Per mzyeb meéna ngli mena con'a
por nziri' meén co' nziri' no Jesus. 20 Sya, mtel' mén
co' ngoc jef che'n nguley' no meén co' nac maistr
che'n ley mén ye'rsin' co' asembli par ngoc mena
meén guryath no meén guryén loo Jesus par mbi'th
la's meénaloo Jesus. Latha, mque di's mena con Jesus
par bel'que’ tataa mod gol' Jesus di's con meéna
par tataa mod li ména gan yigaa Jesus loo meéna.
Yiloa, ta' ména Jesus loo gobernador. 21 Por cona,
mnibdi's ména taandxeé'loo Jesus. Ndxab ménaloo
Jesus:

—Maistr, nu' nanee no non nu' le' U' ndyoodi's
no ndlu' U'ante con' co'nac con'licpe'. Noindyu'de
thib mén mas loo U' leque tedib mén. Ndxe'leque’,

non nu' no nanee nu' le' U' ndlu' loo men x4 mod
ndlya's Diox cue ban men no xa mod ndlya's Diox

que tee ban ndac meén loo Diox. 22 Gunee U' loo
nu': ¢Ché' ndxaal quix nu' tmi co' nac cén che'n
contribucion co' fia'b gobiern co' ndub ciuda Rom
o ché' indxaalte quix nu'i, a'?

23 Per Jesus nonque' no naneeque' Jesds xa nac
Xtuuz ye'rsin' co' ngue li ména Xtuuz. Jesus ndxab
loo ména:

—¢Chonon ngue gaal di's gu' daa par tyenxu' gu'
daa por di's co' caben loo gu', a'? 24 Blu' gu' thib
pes plat loon par hui'en fieene' ¢ch6 che'n gunab
co'ngue loo pes ndxe' no cho lée mbi' co' nac che'n
gunab co' ndub loo pes ndxe', a'?

Sya, mblu' mena thib pes plat loo Jesus. Jesus
ndxab loo ména:

—¢Cho che'n gunab ngue loo pes ndxé', a'?

Ména ndxab:

—Gunab che'n Ces co' nac gobiern na.

25Jesus ndxab loo mena:

—Aa. Pues, fta' gu' con' co' nac che'npe' Ces
co' nac gobiern loo Ces. No fta' gu' con' co' nac
che'npe' Diox loo Diox.

26 Ména ne'nglide gan par mtec ména Jesus xal
ngoc di's co' mnibdi's ména loo Jesus loo rye men
co' nziri' loo Jesus. Ndxe'leque', mas mbui' mena
no mas gunaa mena loo Jesus co'se’ mbin ména
tataa mdoodi's Jesus no co'se’' gunee mén xal nac
di's co' mcab Jesus loo mena. No yende ché ngabte
mena loo Jesus.

Meén mnibdi's loo Tad Jesus: ;Con gac loo mén
co'se’ gac huiz co'se'ryo xban meén, a'?
(Mt. 22.23-33; Mr. 12.18-27)

27 Ngoloa, mbii gax ndxep meén xley' saduce loo
Jesus. Meén xley' saduce indxela'ste le' mén nguth
ryo xban. Ale ndxab meéna loo Jesus:

28 —Maistr, Moisés mtan' di's loo na' loo ley co'
mxo'f Moisés 100 mén pola chele' thib xa'bi' nguth
no mbyan' xa'got xa'bi'a no ne'ndante xa'gota xin'
xa'gota, hues thebola selya' con xa'got viuda par
bel'que' tyan xa'gota xin' xa'gota par gac myen'
bix co' gaala xin' thebol. 29 Pues, ngoc thib con'.
Ngo ban gaz hues myen'. Mselya' mbyoo co' ngoc
mbyoo ndlyo con sa'l mbyoo. Per pente mdub no
mbyoo sa'l mbyoo plate lin' no maste. Lath xtau'a,
mzin huiz nguth mbyoo ndlyo. Le' xa'got mbyoo
ndlyoa na, ne'ndante xin' mbyoo. 30 Sya, mdoole'
mbyo0o ropa tee selya' con xa'got co' mbyan' viud.

Lomisque’, ale nguth mbyoo ropa. Ne'ndante
xa'got viuda xin' mbyoo ropa. 31 Latha, ndoole'
mbyo0o yona tee selya' con xa'gota. Lomisque’,
ale nguth mbyoo yona, ne. Por lult, ale ryete gaz
myen' mselya' con xa'gota. No nguth ryete gaz
myen'. Nec thib myen' ne'ndante xin' con xa'gota.
32 Por lult, nguth xa'gota. 33 Cona, ngue nibdi's nu'
loo U, co'se’ gac huiz co' ryo xban mén nguth, ¢cho
myen' gac sa'lpe’ xa'gota tac ryete gaz hues myen'
mselya' con xa'gota, a'?

34 Sya, mcab Jesus. Ndxab Jesus loo meéna:

—Loo izlyo' ndxe' nselya’ ménbi' no nselya'
mengot. 35 Mén co' ngodo Diox cuent yoo tedib izlyo'
Co' nac yooba' co'te’ ban no meén Diox thidtene
co' nde nque, mena ngoo Diox cuent ryo xban
lath men nguth. Ména ne'selya'de ne' ne' ta' ména
Xgan' mena no rsap mena par selya' myen'a tya.
36 Mena ya ne'gathte tya tac ména gac xal angl.
No gacpe' ména xin'pe' Diox por ngro xban meéna
lath mén nguth huiza. 37 Axta Moisés mblu' le'
men, licque ryo xban lath men nguth xal ndub

di's co’' nda' cuent loo libr co' nac xti's Diox co'se’
gunee Moisés ndoo yol yaa yis sars. Leque loo

libra ndlu' loo na', ne, le' Diox nac Diox che'n
Abraham, no nac Diox Diox che'n Isaac, no nac
Diox Diox che'n Cob. 38 Diox inacte Diox che'n
meén co' mbez gu' nguth no mblyux co' mbez gu'

ne'ryo xbante. Tac co'se’ ndxath men, inacta
mblyux meéna thidtene. Ndxe'leque', Diox non le’
men nabanque' co'te' ndyaa meén co'te’ fiibe' Diox
ndyaa men co' nguth. Tac Diox ndli indxelode no
indxeluxte men thidtene xal ndli gu' cuent nguth
men no mblyux men.

39 Sya, ngro nxon', ndxep men co' ngoc maistr
co' mblu' con che'n ley co' mxo'f Moisés oo mén
ndxab meénaloo Jesus:

—Huenque' gunee U', Maistr. Ndxap U' razon.

Yende cho fieede nu'loo U, o
40 Ména ya ne'tolode ngli ryes ngnibdi's taamas

con'loo Jesus.

Tad Jestis mnibdi's loo mén: ;Cho che'n xgan' nac
Crist, a'?
(Mt. 22.41-46; Mr. 12.35-37)

41Jesus ndxab loo meéna:

—¢Xa mod mbez men le' Crist nac xgan' David
co' ngoc rey pola, sya? 42 Con que yub David co'
ngoc rey ndxab xalque' mbez di's co' ndub loo libr
co' nac xti's Diox co' nac libr che'n Salmos:

Yub Tad Diox ndxab loo Tad daa: Ftub cuaten
co' nac ladli
43 axtaque' lin le' ryete mén co' ngoc ngolo
ngola's Itu gac mén nado’ lool.
44 ;Xa mod ndlya's gu' ale gac Crist xgan' David co'
ngoc rey co'se' leque yub David mbez le' Crist nac
Tad David, sya? Yende yob yéc gu' co' taate mbeza,
c1é'?

Tad Jesus mqueyéepe' mén co' nac maistr co'ndlu
con che'n ley co’ mxo'f Moisés loo meén tiempa.
(Mt. 23.1-36; Mr. 12.38—40; Lc. 11.37-54)

45 Ryete men co' nziri'loo Jesus nziyon di's co'se’
ndxab Jesus loo myen' xin' mté'th Jesus:

46 —Anderhuen gu'. Cho6 Diox ché nee gu'. Nee
gu' xal nzi tee gu' loo meén co' nac maistr co' ndlu'
con che'n ley co' mxo'f Moisés loo mén tac mena
anze'f ndyubla's que tee noc lar' nol' co' nac xab
meéna. No ndlya's ménale' gu' gap mod fiii gu' Diox

T



SAN LUCAS 20:47 clvii SAN LUCAS 21:4

loo ména co'se’ nzydal' gu' mena loo xbi'. No ndxoo
lezo' ména tyub ména loo ner asient co'te’ mas
ndyu' meénale'n sinagog. Nolomisque', ndxoo lezo'
mena ndyub meéna loo men co'te' mas ndyu' ména
par hua meéna co'se' ndli mén convid ména ya ména
loo thibyalhua. 47 Lomisque'ne, ale nde yath ména
ndyenxu' meéna no ncaaxu' meéna liz prob mengot
viud por plate pes no maste. No par ndli ména
xXalque' men co' ne'fieede, ale asendli meéna nteyol'
meéna di's co'se’ mbez ména Diox. Per; licpe' ba'i,
na nii loo gu": Por con' ndli mena, gac mas yalquii
tin' loo ména co'se’ gac huiz tub rez Diox con che'n
meéna loo ména.

21

T

Tré' ndlu' con che'n thib xa'got viud co' mda
ofrend o gon.
(Mr. 12.41-44)

1 Lath ngue lu' Jesus men le'n templ, fiee Jesus
ngo men, co' ngoc men ric, tmi le'n alcansi co'te’
ngo meén ofrend tiempa. 2 Latha, guneée Jesus thib
xa'got viud prob co' mblo chop co' ga'y charud le'n
alcansi, ne. 3 Sya, ndxab Jesus loo mén co' nziri":

—Part con che'n Diox, Dioxngoo cuent mas huax
tmimblo probxa'gotviud ba'le'n alcansileque tmi
co' mblo taamas meén ric ba'. 4 Tac ryete meén ric
ba' co' mblo tmi le'n alcansi ba', meéen ric mblo tmi
co' mbyan'xo'floo con' mxi mén co' nac co' naquin
men le'n alcansi. Per prob xa'got viud ba' mblo tmi
co'be'te' ngue no xa' par ti' xa' gast xa' le'n alcansi.

Tad Jesus ngue ta’ cuent loo meén le' mén telux
templ co'ndub le'n ciuda Jerusalén.
(Mt. 24.1-2; Mr. 13.1-2)

5Ldatha, ngure ndxep mén co' nda ndye'th, nzitee
yot mena rye lad le'n templ. No ndyoodi's ména
con che'n templ. Mbez ména:

—Susque' nabe's fiaa templ con rye loo quee co'
natoxcua' templ ba' no con rye loo con' huen co'
natoxcua'le'n templ por con che'n ofrend co' mda'
meén loo Diox, yoo.

Latha, ndxab Jesus loo mén co' nzi tee yot le'n
templa:

6 —Nde niin thib con' loo gu': Zin thib huiz no
zin thib ze co'se' ryete con' nzi hui' gu' ba' lyux. Yé'
huize' yi'th men, sil men ftoo ba' no laare' meén ftoo
ba'. Yane'tan'te men nec thib quee loo xtaa quée co'
nac ftoo ba'. Yende cho ftoo yan' co' ne'silte mén.

Tre'ndlu’ con che'n co'tlo gac ndoore' lyux izlyo'
ndxe'.
(Mt. 24.3-28; Mr. 13.3-23)

7Sya, mnibdi's meéna loo Jests. Ndxab ména loo
Jesus:

—Maistr, ¢pol gac con'a, sya? No ¢con tlo yu' loo
men co'se’ tlo gac con'a?

8Jesus ndxab loo mena:

—Anderhuen gu'. Nee gu'xa nzitee gu'. Ne'la'de
gu' quedii chol men gu'. Tac anze'f huax men yi'th.
No fiee ména loo gu': Daa nac merpe' Crist. No fiee
mena loo gu': Nalle' mzin huiz co' yi'th Crist. Per
mastale' tataa fiee ménaloo gu', ne'tyoo nquede gu'
xis mena. 9No co'se' gon gu' tyoodi's meén con che'n
X0' no con che'nrevuelt, ne'zyebte gu'. Tac naquin

ner gac con'a. Per mastale' tlo gac con'a, tarte gac
huiz co'se' lith no izlyo' tiempa.

10Jesus tolo mdoodi's loo ména. Ndxab Jesus loo
mena:

—Tiempa tlo men thib nacion cue yoo mena con
men co' nac che'n tedib nacion. Cue yoo men thib
nacién contra men tedib nacién. 11 Le'n tiempa
huin x00 brut huax lugar no lyaa yiliiz huax lugar.
Huiza tlo gacno tlo yu' con' roo con' xén loo bé' co’
tarte hui'meén. Co'se' hui' men gac sefi co' tarte hui'
men gac loo bé', tlo mén zyeb men, por derech.

12 Per ndoore' co'se' tlo gac ryete con'a, men
ye'rsin' tlo tyenxu' gu' no tub ngu's mena gu'. Hue'
mena gu' co'te’ nac sinagog meéna par tub rez ména
conche'ngu'. Yiloa, que' ména gu'lezi'f. Hue' mena
gu'loo men co' nac rey meén co' fiibe' no hue' ména
gu'loomeén co'nac gobernador noloo mennac zin'
yoolau. Ryethe con'ali no meén gu' por con chenen.
13 Gac con'a loo gu/, ey, par tataa mod negadi's ta'
gu' cuent c6n chenen loo meéna. 14 Bli yéc gu' no
bli lezo' gu' par ne'tydode gu' no par ne'lide gu'
Xtuuz cOn gab gu' no con tyoodi's gu' loo ména, par
tub gu' razon con che'n leque gu' loo ména huiza.
15 Tac daa ne'ld'ya'de gu' hora. Na li par tyoodi's
gu'. No lin par gacpe' gu' hora par nec thib men co'
nac ngolo ngola's gu' ne'gacte ména fiii ména ngoc
nguaal con'loo gu' huiza.

16Le'n huiza, ne, axta xud gu', no huespe' gu', no
men guliz gu', no men co' ndxac amiu gu' bixyath
contra gu'. Ta'xu' ména gu' loo mén co' nac ngolo
ngola's che'n gu' axta guth meéna ndxep gu'. 17 Ale
rye men chol lugar yoo xyan lezo' fiee mena gu'
ante por c6n chenen no maste. 18 Per mastale'

tataa li no men gu', gaca loo gu' axta ne' ne' thib
yis yéc gu' ne'tyuhuante. 19 Chele' gu' thidteneque'
cue née 100 con chenen no xec yée gu' loo ¢on ch-
enen, le' sya, tataa mod gu' que noque' yalnaban,
co' nee di's, ban no gu' Diox thidtene.

20 Niin con' ndxé' loo gu', ne: Co'se' fiee gu' le'
solndad mtau'le’ dib vuelt ro ciuda Jerusalén, sya,
ta' gu' cuent no li la's gu' yamerle' tlo solndad par
setilte telux solndad meén ciuda Jerusalén no tuub
solndad ciuda Jerusalén. 21 Co'se' gac huiza, men
co'nabanrye yéezya' co' nacyeezya' che'nlaaz meéen
jude, mas huen xyon' ména par yii den par casloo
meéna le'n yix no le'n huan. Le' mén co' nac men
ciudape' Jerusalén na, mas huen xyon' ména, ryo’
mena le'n ciuda Jerusalén. Lomisque' ne, mén co'
ngue quenap ranch huan, mas huen ne'berede
mena par ye'th mena le'n ciuda Jerusalén. 22 Tac
huiza gac huiz co'se' tub rezpe' Diox1oo men ciuda
Jerusalén con che'n con' ye'rsin' co' mbli meéna par
gacque' ryete con'loo menaxalndub di'sloolibr co'
nac xti's Diox. 23 Ay, prob rye xa'got co' nzi nac xin'
le'n huizanorye xa'got co' diz ngodol xin'le'n huiza.
Tac le'n huiza cue xi lezo' meén no gac yalquii loo
men dib anax le'n nacion Israel. No nzyalque'
mena tataa tetii Diox ména axta plothe. 24 Meén co'
nac ngolo ngola's che'n men ciuda Jerusalén guth
huax men ciuda Jerusalén loo x6'. Cho men gath
loo x¢'. Ché ména hue' men co' ngoc ngolo ngola's
meén co' ngogaaa axta le'n taamas nacion co' nziri'
loo izlyo'. No gacale' men co' nac men chol nacion
gac che'npe’ ména ciuda Jerusalén. No fiibe'pe'
meéna loo ciuda Jerusalén axta tyaa huiz co'se’

ta' Diox lugar gac ciuda Jerusalén che'npe' men
nacion Israel tedib vez. No fiibe'pe' mén nacion
Israel loo ciuda Jerusalén tedib vez.

Tad Jesus ngue ta' cuent loo mén xda mod yi'th
mbi’ co'ne’tedib lée Xgan' Mbi' co'nac leque yub Tad
Jesus.

(Mt. 24.29-35, 42—44; Mr. 13.24-37)

25 Sya, ndxab Jesus:

—Nde niin con' ndxe' loo gu', ne: Huiza tlo yu'
yalguzye' co' li Diox co' gac loo huiz no loo mbe'
no loo mbyaaz. Le'loo izlyo' ndxe' na, anze'f huax
men ya ye'th lezo'. No zyeb mén co'se' gon men
ruid che'n ol nittd' co' yitoo loo nittd'. 26 Huiza,
alux men yo no lezo' no ne' ne' fiee ména pa ndoo
men no pa nziri' meén tant nzyeb men co'se’ li men
Xtuuz cOn gac loo izlyo' tiempa. Huiza no zea huin

huiz co'te’' ndub huiz. No huin mbe' co'te’ ndub
mbe'. No huin mbydaz co'te’ nzi'f mbydaz. 27 Axta

syare' hui' men dib athu loo izlyo' loon, daa co'
mbal yaal loo izlyo' xalque' ndxdal chol mén. No
co'se’ galen le'n tiempa, galen le'n thib le' xcuau.
No ndxapen rye loothe con'la's niin no la's yan co’
yu'loo men co'se' galen. Tiempa mén ta' cuent no
non meén con che'n con' roo no con' Xén co' nac con
che'npe'en. 28 Co'se' tlo gac con'a, bli gu' par ye'th
lezo'gu'. Bdi'x xnii yéc gu' no bdi'x xniilezo' gu'tac
huizanon gu'nota' gu' cuent ya nde zin' gaxle'lya'
gu' thidtene loo con' ryes.

29 Mtetac Jesus thib di's loo ména. Ndxab Jesus:

—Nde niin thib con' loo gu': Hui' gu' loo yaa
ngudyuug no loo chol taamas yaa nayee. 30 Co'se'
Niee gu' ngoble' laa loo yaaa no nde xiis tedib cua’

laa yén' loo yaaa, leque gu' non no nda' gu' cuent
nde zinle' tiemp co'se’ mdas nguin bée loo izlyo'.
31Lomisque' ne, co'se' fiee gu' ndxacle' con'a, leque
gu' nda' cuent no non gu' nde zin' gaxle' tiempa
co'se’ tlo Diox, fiibe'pe' Diox loo mén xal ndlya's
Diox.

32 Licpe' ba'i, na nii loo gu'": Ryete con'a gacque'
ndoore' lyux no lith no meén nacidn Israel. 33 Con'
co' nac con che'n bé' no con' co' nac che'n izlyo'
lyuxque'no lithnoque'. Perdi's co' ndyoodizen in-
acte di's co' angndyoodizen. Gacque' no tyubque'
di's co' ndyoodizen ndxé' xal ngue toodizena loo
gu'.

34 Anderhuen gu'. Leque gu' hui' X4 nzi tee gu'.
Ne'ta'de gu' lugar tyub yo'f lezo' gu' par lyaa gu'
loo chol con' ye'rsin' par tataa mod yitac lezo' gu'
loo con chenen. Tac latha, chaa, lyaa gu' loo yalguy
no tlo gath lyux gu' loo yalgon' che'n izlyo' ndxe'.
Nalas gure gu' loo con chenen par ne'gacta loo gu'
huiza xal co'se’ mzin thib amiu gu' thib hor co’
ne'ta'de gu' cuent no co' inonte gu'. 35> Huiza gaca
loomén co'naban dib athulooizlyo'xal thib tramp
co', chaa, ndlyaa par yigaa ma' loo tramp. Tataa
gaca loo men huiza. 36 Nalas gure gu'. Ne'cuedte
gu' no ne'yathla'ste gu' thidteneque' gure rez gu'
Diox par gaca loo gu' tataa mod li gu' par lya' gu'
loo ryethe con' ryes co' gacque' huiza. No par tataa
mod li gu' gan par yoo gu'loo con chenen, daa co'
mbal yaalloo izlyo' ndxé' xalque' ndxaal chol mén.

37 Ndxdal ze ndlu' Jesis men le'n templ. Le'
ndxaal yal' na, ndyee Jesus co'te' ndub thib yii co'
lee yii che'n yaa oliv par li Jesus descans tya. 38 Le'
ryete meén co' ndyee yon di's co' ndlu' Jesus le'n



SAN LUCAS 22:1 clxiii SAN LUCAS 22:6

templ na, ména ndxechega par zinga meéna le'n
templ par gon ména di's co' ndlu’' Jesus loo ména.

22

Tre' ndlu’ con che'n mén co' mqueltaa par mx-
enxu' meéna Tad Jestus.
(Mt. 26.1-5, 14-16; Mr. 14.1-2,10-11; Jn. 11.45-
53)
1 Nde nxon', nde zin gax huiz co' ngoc huiz Ini

co' ndli men nacidn Israel co'se’ ndxuhua meéna
pan co' indxoode dii levadur. Mbez mén nacion

Israel Ini pasc loo Inia. 2Le' mén co' nac jef che'n
nguley' no mén co' nac maistr co' ndlu' con che'n
ley co' mxo'f Moisés loo meéen nacion Israel na,
mena mcua'n mod xa mod guth ména Jesus. Per
mzyeb ména guth meénaJesus por con chen meén co'
ngureri', men co' mbi'th Ini co' nziri'.

3 Latha, ndoole' Mebizya. Ngulaa Mebizya le'n
lezo' Jud co' ne' tedib lée Iscariot. Juda ngoc thib
myen' Xin' mté'th Jesus, ne, co' ndxoo cuent nac si'
fchop myen' xin' mté'th Jesus. 4 Ngua nee Jud loo
men co' ngoc jef co' mas fiibe' oo nguley' tiempa
no loo mén co' mxo'f zin' cdn che'n templ tiempa.
Mdoodi's no Jud meéena. Ndxab Jud neeque' Jud xa
mod li Jud par ta'xu' Jud Jesus la's ya' rye mena.
5> Co'se' mbin mena tataa ndxab Jud loo meéna, axta
con gust ndxab ména loo Jud ta' ména ndxep tmi
caa Jud cuent li Jud con'a. ¢Jud mda' lugar. No
mblec lezo' Jud li Jud con'a tataa. Sya, mtlo Jud,
mcua'n Jud mod par ta'xu' Jud Jesus loo ména thib
tiemp co'se’ fiee Jud yende ch6 meén nziri' no Jesus.

T

Tré'ndlu’ xa mod nduhua rsé no Tad Jests myen
xin'mté'th Tad Jesus.
(Mt. 26.17-29; Mr. 14.12-25; Jn. 13.21-30; 1 Co.
1.23-26)
7 Le'xque' le'n huiza mzin huiz Ini co'se' ndx-
uhua meén nacion Israel pan co' indxoOode dii

levadur. Huiza ndxuth mena mbacxil' co’ mbez
men nac Ini pasc. 8 Le' Jesus na, mtel' Pedr ryop

Juan. Ndxab Jesus loo Pedr ryop Juan:

—Huaa li nab gu' con' hua rsé na' par li na' Ini
pasc.

9Myen' mnibdi's. Ndxab myen'loo Jesus:

—Tad, ¢pa ndlya's U' ya toxcua' nu' con' hua rse
na’, a'?

10Jesus mcab. Ndxab Jesus loo myen':

—Co'se' yoo gu' ro ciuda Jerusalén, tya zyal' gu'
thib mbi' co' ne' thib rre nit. Ftoo nque gu' xis mbi'
axta zin mbi' liz mbi'. 11 Co'se' zin gu' co'te' zin
mbi'a, gab gu'loo mbi' co' nac gundan che'n yooa:
Maistr mtel' nu' par fiee nu'loo U'": ;P4 ndub cuart
co'te" huarse'en, par lin Ini co’' nac pasc con myen'
xin' mté'th daa, a'? 12Sya, lu' mbi' thib cuart roo co'
nac chop pis loo yoo loo gu'. Cuarta natoxcua'le'.
Tya toxcua' gu' con' par hua rse na' par li na' Ini
pasc.

13 Mxen Pedr ryop Juan ned. Nda Pedr ryop
Juan. No mzyal' myen' mbi' xalque' ndxab Jesus.
Mtlo Pedr ryop Juan, mtoxcua' Pedr ryop Juan con'
hua rsé no myen' Jesus par li myen' Ini pasc con
Jesus.

14 Co'se' ngodol hor hua rse Jesus con myen',
mdub Jesus con myen' xin' mté'th Jesus co' ndxe'

di's che'n Jesusloo menloo mes. 15Jesus ndxab loo
myen':

—Ne' pdl ndxac anze'f ndryo' ndlyen' lezon hua
rse na' sa pan par li na' Ini pasc ndoore' zin huiz
gath daa. 16 Daaniiloo gu": Yane'beredenlin tedib
yalhua ndxe' xal ngue li na' nalle’. Lin yalhua
ndxe' tedib vez axta co'se' gac tiemp co'se' tlo
fiibe'pe' Diox 100 meén.

17 Sya, mxen Jesus thib vas nit uv. Ndxab Jesus:
Diox quix U', Diox, loo Diox. Ngoloa, ndxab Jesus
loo myen' Xin' mté'th Jesus:

—Fteri'th gu' vas ndxe' loo thib thib xtaa gu' par
gu gu' thib ro chu'th nit uv ndxe'. 18 Na nii loo gu":
Ya ne'bereden gun nit uv ndxe' xalque' ngue lina
nalle'. Na gu nit uv ndxé' tedib vez axta co'se' gac
huiz tlo fiibe'pe' Diox loo meén.

19Ngoloa, mxen Jesus pan. Ndxab Jesus:

—Diox quix U', Diox, loo Diox.

Sya, mchi'x Jesus pana thib le' chu'th, thib le’'
chu'th. Ngoloa, mda' Jesus pana loo myen' Xin'
mté'th Jesus. Ndxab Jesus loo myen' xin' mté'th
Jesus:

—Pan ndxé' nee di's nac con chen bél'yoo
ladpe'en co' tyenxu' meén par tetli meén bél'yoo
laden por cdn che'n gu'. Taandxe' fiibe'en loo gu'
hua gu' pan ndxe'. No taandxe' fiibe'en loo gu' gu
gu' nit uv ndxe' par te'lezo' gu' con chenen.

20 Tataa mbli Jesus, ne, co'se' mxen Jesus thib vas
nit uv, no co'se' ngolo nduhua rse no Jesus myen'.
Ndxab Jesus loo myen":

—Nit uv co'nzo le'n vas ndxe' nee di's con che'n
converi cub co' li néen thidtene por con che'n ren

laden co' xyo co'se' gath daa por con che'n xquin
meén no xtol meén.

21 Per nalle' mbi' co' ta'xu' daa loo mén, mbi'
ndub loo mes ndxé' con na'. 22 Cona, ngue niin
loo gu': Daa mbal ydal loo izlyo' xalque' ndxaal
chol mén par gathxu' daa xal ndlu' xti's Diox con
chenen. Per part con che'n prob mbi' co'ta'xu' daa
loo mén, jay, prob mbi' izlyo'l, tac mbi' thidtene
nac thib mbi'dee loo Diox too ze too yal'.

23 Sya, mtlo myen' xin' mté'th Jesus, mnibdi's
myen'loo xtaa myen'. Mbez myen:

—¢:Chonacna' co' ta'xu' Jesus loo mena, cara?

Myen'’ xin'mté'th Tad Jestis noo noo mdoodi's cho

myen' gac myen' co' mds fiibe' loo xtaa myen'yiloa.

24 Leque xhuina mque di's myen' lath xtaa
myen'. Mbez myen":

—¢Cho na' gac co' mas fiibe' loo xtaa na' yiloa, a'?

25Jesus ndxab loo myen':

—Hui' gu' nexa. Meén co' ndxac rey co' fiibe',
mena fibe' 100 mén nacion xalloo moz. Le' mén co'
ndxac jef na, mbez anze'f mbi' ména por con' co'

ndli ména loo mén co' nac mén nacion meéna. 26 Per
part con che'n gu', indxaalte li gu' tatua' no xal nzi

li gu' xtuuz lath gu' nalle'. Ne' ne' indxaal gab gu'
tatua'. Ndxe'leque', chol gu' co' nzo lath gu' co'
mbeznacmas mbi' roo no mas mbi'xén, leque gu'a
li par gac gu' xal thib mbyoo yen' co' mas be'the lath
gu'. Le' gu' co' lya's fiibe'a na, gu'a ndxaal gac xal
thib moz co'li mandad loo gu'lath gu'. 27 Nde niin
thib con'loo gu' xal ndli mén loo Xtaa men co' mas
Naare' taachu'th loo Xtaa men loo izlyo' ndxe" ¢Xa
nee gu'? ;Cho mén ndli gu' cuent mas ntac loo xtaa
men co'se’ filbe' men loo xtaa men? ;Ché' mds ntac

meén co' ndyub loo mes par cuec méen con' hua men
co'ndub loomes o ché'masntac mén co' mbec con’
hua men co' ndub loo mes, ca'? ;Xa nee gu'? ;Ché'
ngue li gu' cuent ilicte masque' ntac men co' ndyub
loo mes co' mbed huaa, ca'? Masque' ntac meéna,
¢1é'? Per daa, ale ndxe'leque’, ndal xi'th gu' par lin
sirvl1oo gu'.

28 Gu' nda'que’ cuent no ngo noque' gu' daa. No
gunee gu' ryethe con' nde teele' ndli no men daa.
29Por cona, tanlugarnolinle' gu', ne, fiibe' loo thib
baan meén xal mnibe' xuden Diox loon par fiibe'en
loo ryethe con'. 30 No tan lugar par hua no gu' daa
no par guno gu' daa loo mes daa co'se’ gac huiz co’
fnibe'pe'en 100 ryethe con' no tyub fiibe' gu' par tub
rez gu' loo si' fchop ned meéen co' ngoc bin thib mbi'
co' ngro' lée Israel co' mbloj msi' bin co' nac meéen
co' lee mén nacion Israel nalle'.

Tré'ndlu'le' Tad Jesus ngue ta' cuent loo Pedr le’
Pedr cadi's Tad Jesus loo mén.
(Mt. 26.31-35; Mr. 14.27-31; Jn. 13.36-38)
31Ndxab Jesusloo Mon Pedr, ne:

—Mon, gunee xa ngue teel tac Mebizya ndlya's li
preb loo gu'. No ngue li Mebizya par fiee Mebizya
fieene' ché' ta' gu' lugar cuee ca' Mebizya gu' no
co' xa' Mebizya gu' loo con chenen xal nzib meén
nzob triu par co' meén yix loo nzob triu. 32 Per daa
mna'ble' loo Diox no ngurezen Diox por luu le' Itu
toloque’ yila's loon. No co'se’ berel, lyaa yécl no
lyaalezo'lloo con'lilloo cdn chenen, lyazen le' luu
tegan lezo' myen' co' ndxac huesl no xtaal 100 con
chenen par tolo ye'th lezo' myen' loo c6n chenen

huiza. . )
33 Mon mcab loo Jesus. Ndxab Mon:

—Tad, na ne'ld'de U'. No daa ga lezi'f con U"
Co'te' gath U, tya gath daa, ne. Daa inzyebte.

34Jesus ndxab loo Mon Pedr:

—Pedr, na nii lool: Leque nalxhuin ndoore'
cozee nguiidtee 1é' nguiidtee yal', luu ca di's daa
son vez loo men. Gablloo mén ne'libe'del daa.

Tré' ndlu’ co'se’ ngoc tiemp co'se’ mzin gax ngoc
ryethe con'ye'rsin’ loo Tad Jests.

35Sya, mnibdi's Jesisloo myen' xin' mté'th Jesus.
Ndxab Jesus loo myen":

—Co'se' mtel'en gu', ngua gu' le'n nacién che'n
meén Israel, daa mnibe' loo gu' ne'’hue'de gu' yex
lua' gu'; ne'hue'de gu' billeter co'te' ngosua' gu' tmi
gu'; no ne'hue'de gu' tedib ned yilid gu'. Co'se’
mnibe'en loo gu' mbli gu' tataa, ¢ché' ngotub con’
mquin gu' ned ngua gu' sya, ca'?

Myen' mcab. Ndxab myen'loo Jesus:

—Yende xaa, Tad.

36Jesus ndxab loo myen'":

—Pesea, mnibe'enloo gu' ne’hue'de gu' con'. Per
nase, lyazen le' gu' co' ngue no yex lua' gu', be' gu'
yex lua' gu'. Le' gu' co' ngue no billeter gu' na, be'
gu' billeter gu'. Le' gu' co' ingue node spad gu' na,
ftho' gu' chamar gu' par ti' gu' thib spad par que no
gu' thib spad. 37 Tac daa nii loo gu': Nase mzinle'
hor gacque' con' loon xal mbez di's co' ndxab con
ch}t)enen, di's co' ndub loo libr co' nac xti's Diox co'
mbez:

Thidte mde th mendi'sno mbh meén cuent nac
daa mbi' ye'rsin’ lath men ye'rsin'.

Cona, ngue niin loo gu': Le' di's co' ndub loo libr
co' nac xti's Diox ndlu' con chenen le'i naquinque’
tataa gacaloon le'n huiz ndxe'.

38 Sya, ndxab myen'loo Jesus:

—Tad, tré' ngue no nu' chop spad.
Jesus mcab. Ndxab Jesus:

—~Con sobr chop spad ba'. ;{Con mas?

Lath xtau'a, Tad Jesus ngua rez Diox thib lugar
co'ngro' lée Getsemani.
(Mt. 26.36—46; Mr. 14.32-42)

39 Ngoloa, ngro' Jesus, nda Jesus co'te' ndub yii
co'lee yii che'n yaa oliv xalque' nac mod co' ndxap
Jesus. Per myen' xin' mté'th Jesus ne'ngla'de Jesus.
Mdoo nque myen' Xis Jesus. 40 Co'se' mzin Jesus
co'te' ndub yiia, ndxab Jesus loo myen':

—Gurez gu' Diox, ndee gu', par ne'ta'de gu'lugar
leque gu'li chol con' ye'rsin' co'se’ cobya' Mebizya
gu'naba'.

41 Tya mtan' Jesus myen' xin' mté'th Jesus. Le'
Jesus na, ngua taachu'te mas tith loo myen' xal thib
distans co' ndlyaa thib quée co' ngobii mén con ya'
meén. Tya mdub xib Jesus par ngurez Jesus Diox.
42Ndxab Jesus loo Diox:

—Pay, yey, chele' U' ndlya's tela' U’ daa co'se’ gac
hor ye'rsin’' loon, nzoque' mod li U' par ne'gacte
yaltli co' gac loon co'se' le'le’' daa quix loo U' c6n
che'n xquin no xtol ryethe mén. Per Pay, indlyas-
ten gaca xal neete lezon. Ndxe'leque’, ndlyazen
gacaxal neepe'lezo' U

43 Latha, chaa, ngro' too thib angl co' ngulaa loo
bé' loo Jesus. Angla mbli par ngop Jesus fuerz no
ngo valor loo Jesus. 44 Lath co'se’' mden' Jesus mxi
lezo'Jesus axta plothe, latha sate masnalyatngurez
Jesus Diox. No nen mdub xib Jesus. Ngurez Jesus
Diox. No cabii ngurez Jesus Diox axta ante bel'yoo

Jesus nit tant ndyoo nit Jesus mbez Jesus Diox. No
axtarennosnit co' ndyoo nit Jesus. No axta gos gos
ngob nit co' mdoo nit Jesus 1loo yoo.

45 Co'se' ngolo ngurez Jesus Diox, mdyaa Jesus
co'te' nziri' myen' xin' mté'th Jesus. Per co'se’ mzin
Jesus co'te' nziri' myen', ale mxen mcal'guth myen'
tant mdydo myen' no tant mxi lezo' myen' con
che'ncon' co'gacloo Jesus. 46 Sya, mblo' Jesus mcal'
loo myen'. Ndxab Jesus loo myen':

—Blo' gu' mcal' loo gu', yey. ¢Chonon susque'
ndxat gu'? Goo che gu'. Gurez gu' Diox par
ne'ta'de gu' lugar 1li gu' chol con' ye'rsin' co'se’
cobya' Mebizya gu' naba'.

Tre' ndlu' le' men mxenxu'le’ Tad Jesus xal ndyen
mén thib huan’' co' nda pres.
(Mt. 26.47-56; Mr. 14.43-50; Jn. 18.2-11)

47 Jesus tatabe' ndoo toodi's co'se' mzin huax
menléy'loo Jesus. Le' mbi' co' ngro'lée Jud co' ngoc
xin' mté'th Jesus co' ndxoo cuent ngoc si' fchop
myen' Xin' mté'th Jesus na, ndoo ner loo ména.
Mbii gax Jud loo Jesus par sero Jud loo Jesus. 48 Sya,
ndxab Jesus loo Jud:

—TJud, ¢ché' con thib besit co' nda'l loon taandxe'
mod mda'xu'l daa, daa co' mbal yaal loo izlyo'
xalque' ndxdaal chol meén, ca'? ¢Ché' tatua’ mod
mblila, ca', Jud?

49 Per co'se' fiee myen' xin' mté'th co' nziri' con
Jesus ndxac con'a, ndxab myen'loo Jesus:

—Tad, ¢xa nee U'? ;Ché' tlaa nu' spad rloo men
ba', a'?

50 Lath ndxac con'a, thib myen' xin' mté'th Jesus
co' nzo lath taamas myen' con Jesus mblaa thib ya'

spad nza thib mbi' co' ngdoc moz che'n jef co' mas
fiibe' loo nguley'. Mblo nde'f myen'a nza moz co'
nac ladli. 51 Per Jesus ndxab loo myen'a:

—Bla' gu' tee nziri' mén ba'. Con sobr con' mbli
no gu' men ba'. Con con' ba'te ya guneela.

Sya, mblit Jesus nza mbi' co' ngo nde'ba loo yoo.
Nzi huite mén, mdub Jesus nza mbi' lad quee yéc
mbi' tedib vez. Chaa, mbyac nza mbi' xalque' thib
nza men co' yende con' mxac. 52 Ngoloa, ndxab
Jestusloo men co' ngoc jef co' mas fiibe' loo nguley’,
no loo mén co' ngdoc mén nac zin' co' nquenap
templ tiempa, no loo méngool, men co' mbi'th par
hue' ména Jesus:

—¢Ché', por derech, ngro' gu' con spad no con
yaa par tyen gu' daa xal ndyen meén thib huan/,
ca'? 53 Co'se' ngo non gu' le'n templ huax vez,
ne'nglide gu' ryes ngaal gu' daa. Per nase mzinle'
hor che'npe’' gu' co' nac tiemp co'se' Mebizya ngue
fibe'loo gu' par lino gu' daa con ndlya's gu'.

Mon Pedr mca di'sle’ Tad Jestis loo men.
(Mt. 26.57-58, 69-75; Mr. 14.53-54, 66-72; Jn.
18.12-18, 25-27)
>4Sya, mdub dd' ménaya'Jesus. Mbe' ména Jesus
liz mbi' co' nac jef co' mas fiibe' loo nguley'. Le'
Pedr na, tith tith ndoo nque xis Jesus. 55 Ngoloa,
mtol' mena quii xtau'the loo lue' liz mbi' co' nac
jefa. No mdub mena dib vuelt ro dii. Nzi biiz

meéna tant nal. Ale note Pedr mdub biiz ro dii xi'th
mena. 56 Co'se' gunee thib criadgot che'n jefa no

Pedr ndubro diilath ména, xée mbui' criadgota loo
Pedr. Ndxab criadgot loo taamas mén co' nziri' ro
dii:

—Mbi' ba', ne, mque tee noque' ]Jesus,
ndyaquen.

57Per prob Pedr mca di's. Ndxab Pedr:

—Criad, indlibeden mbi'a.

58 Pente ndxac gunii criadgot loo Pedr, gunée
tedib mbi' Pedr. Ndxab mbi'loo Pedr:

—Luu, ne, nac thib mbi' co' naqueltaa no meéna,
;e

Per prob Pedr ndxab:

—Yende xaa. Ne'ngooden lath meéna.

59 Pente ndxac thib hor nguri'th con'a, tedib mbi'
mbli nee loo men co' nziri' ro diia. Ndxab mbi' loo
mena:

—Licpe' ba'i, mbi' ba' ngo no Jesus, ne, tac mbi'
ba'nac mbi' che'n laaz mén galile.

60 Per Pedr ndxab loo mbi'a:
—Mbi', ne'needen con ngue bezl.

Leque hor co' be' ngue toodi's Pedr loo mbi'a,
chaa, ngrozée nguiidtee mblé' nguiidtee yal'.
61 Leque hora, Tad Jesus mbere loo, mbui' Tad
Jesus loo Pedr. Chaa, mbui' Pedr loo Tad Jesus, ne.
Sya, mte' lezo' Pedr di's co' ndxab Tad Jesus loo
Pedr: Luu ca di's daa son vez nalyal' ndoore' co'se’
tlo cozee nguiidtee 1é' nguiidtee yal'. 62 Sya, ngro'
Pedrlath meéna. Ne'ti' ne'fiee lezo' Pedr, mbin' Pedr
axta pldthe tant mxi yéc Pedr no mxilezo' Pedr por
mca di's Pedr Jesus.

Men ye'rsin'a asembli ngoc nguaal con’ loo Tad
Jesus.
(Mt. 26.67-68; Mr. 14.65)
63 Le' mén co' ngue no Jesus na, ngue li ngoc
nguaal con' loo Jesuds. No nzi tin mena Jesus xal
mblya's ména. %4 Mtau' ména ngudloo Jesus con

thib panid. No be' taa nguis ména thib lad tedib lad
rloo Jesus par nda' ména Xyan lezo' Jesus. No ale
mbez ménaloo Jesus:

—Bli divin ch6 mda' che'nl.

65No asembli ména mbez ména huax con' co' nac
ngocnguaal con'loo Jesus par mda' ména xyanlezo'
Jesus.

Treé' ndlu' le' Tad Jesus mdoo loo mén co’ mdyoo
ner, no co' mdyoo naa, no co' mnibe'loo men loo ley
co'nac xley' che'n men nacion Israel.

(Mt. 26.59-66; Mr. 14.55-64; Jn. 18.19-24)

66 Co'se' ngo nii izlyo' tedib huiz co' nde nquea,
ryete méngool co' fiibe' 100 men nacion Israel, no
ryete meén co' nac jef co' mas fiibe' loo nguley’, no
men co' nac maistr co' ndlu' con che'nley co' mxo'f
Moisés loo men mqueltaa par mbe' meéna Jesus loo
rye men co' mqueltaa no ména. Tya mnibdi's ména
loo Jesus. Ndxab meéna loo Jesus:

67—Gunee loo nu' ¢ché', licque', Itu nac Crist, a'?

Jesus mcab loo mena. Ndxab Jesus:

—~Chele' daa nii loo gu' daa nacque' Crist, jpa
yila's gu' co' ngue niin loo gu'! 8 Mas de cona,
chele' daa fibdi's thib con'loo gu', ne'cabte gu'loon,
ndyaquen. No ne' ne'la' gu' daa par biin. 69 Per
desde nalle' par delant, daa co' mbal ydal lath gu'
xalque' ndxaal chol mén, daa nduble’ cuat Diox co'
nacladli che'n Diox, Diox co' ndxap ryethe con'roo
no con' xén la's nii Diox no la's ya' Diox.

70 Co'se' mbin ména tataa ndxab Jesus, mnibdi's
meénaloo Jesus. Ndxab mena:

—¢Ché' nacque' luu xgan'pe' Diox, sya, ca'?

Jesus mcab loo mena. Ndxab Jesus:

—Nacque' daa xgan'pe' Diox, pues. Yub gu'
ngolo guneei loon. ¢Con mas ndlya's gu' niin loo
gu'?

71 Sya, thidte ndxab meéna no thidte gunii ména
loo xtaa meéna:

—¢COn li mas meén co' ta' cuent loo na' cén che'n
mbi' ba'? Ya mbinle' na' con che'n mbi' xal nac di's
co' ngro' rope' mbi' co' ngolo gunee mbi' loo na'
nalle'.

23

Tad Jesus mdooxu' loo Pilat co' nac gobernador
le'n ciuda Jerusalén tiempa.
(Mt. 27.1-2,11-14; Mr. 15.1-5; Jn. 18.28-38)

1 Sya, ryete ména nguatbee. Mbe' mena Jesus
loo Pilat co' ngoc gobernador loo ciuda Jerusalén
tiempa. 2Mtlo rye meéna, mquexu' mque' fals mena
Jesus loo Pilat. Mbez ménaloo Pilat:

—Mbi' ndxé' ngogaa loo nu'. Ngue lu' mbi' xley'
mbi'loo men gulaaz nu' par se' mén mod co' ndxap
men. No ale mbez mbi' loo nu' indxaalte quix nu'

cOn che'n contribucidn loo mbi' co' 1ée Ces co' nac
gobiern co' ndyub ciuda Rom. No ale yende con

ndxon mbi'. Mbez mbi' le' mbi' nac Crist, co' nee
di's, nac mbi' rey.

3 Sya, mnibdi's Pilat loo Jesus. Ndxab Pilat:

—¢Ché', licque', luu nac rey co' fiibe' loo men
nacion Israel, ca'?

Jesus mcab. Ndxab Jesus loo Pilat:

—Aa. Luu yub ngue beza loon nalle'.

4Ngoloa, sya, ndxab Pilatloo mén co' ngocjef co'
mas fiibe' loo nguley' no loo rye mén co' ngureri':

—Indxegaade nec thib xquin mbi' ndxe' loon,
cara.

5 Per mena sate mds mbli par ngola's Pilat di's co'
mbez mén. Mbez mena loo Pilat:

—Mbi'ndxé' ngue lu' xley' mbi'loo men par mtlo
meén, mbos Xtuuz mén no mse' mén mod co' ndxap
men, Mén CO' nac men rye yeezya' che'n laaz men
jude, por c6n che'n con' co' ngue lu' mbi' loo ména.
No nalle' mtlole' mbi', ndlu' mbi' men par ned le'n
yéezya' co' nac ned yéezya' che'n laaz men galile.
Mas de cona, mtlole' mbi', ngue lu' mbi' xley' mbi'
loo mén par nedre', ne.

Tad Jesus mdooxu' loo thib mbi' co' ngro' lee
HerOd. N . . . . . by
6 Co'se' mbin Pilat di'sa, mnibdi's Pilat loo ména:

—¢Ché' nac mbi' ba' mén che'n laaz meén galile,
ca'?

7 Co'se' ndxab meén loo Pilat: Aa, nacque' mbi'
men che'n laaz mén galile, mtel' Pilat mén par mbe'
men Jesus loo Herod tac Herod ngoc gobernador
co'mnibe'loo ményeezya' che'nlaazmeén galile. No
le'xque'le'n huiza ngo Herod le'n ciuda Jerusalén.
8 Co'se' gunee Herod Jesus, anze'f mdyac lezo'
Herod. Tac ndxacle' tiemp anze'f mblya's Herod
hui' Herod loo Jesus. Ante ndxon Herod con che'n
Jesus no maste. No mbez Herod ndoore': P06l zin
thib huiz no zin thib ze hui'en loo Jesus no li Jesus
thib yalguzye' loon? 9 Herod mnibdi's huax con'
loo Jesus. Per Jesus yende con mcab. 10 Ngure
men co' ngoc jef co' mas fiibe' oo nguley' no mén
co' ngoc maistr co' mblu' con che'n ley co' mxo'f
Moisés 100 men tiempa loo Herod. Ména sate mas
mquexu' mque' fals Jesus thib mod tedib mod loo

Herod. 11 Sya, mtlo Herod, no mtlo solndad co'
mque no Herod, mbli Herod ngoc nguaal con' con
Jesus con solndad co' ngure no Herod. Ale asem-
bli Herod, mnibe' Herod loo solndad par mtegoc
solndad Jesus thib ned lar' co' nabe's natoxcua'
xal xab rey. Ngoloa, mbere Herod, mtel' Herod
solndad, mbe' solndad Jesusloo Pilat tedib vez con
mena. 12 Leque huiza mbere Herod, ngoc amiu
Herod con Pilat tedib vez tac ndoore' gac con'a
yende mod fiee Herod loo Pilat tac ngoc Pilat ngolo
ngola's che'n Herod.

Meén mquexu' mque'’ fals Tad Jesus par guth meén
Tad Jests.
(Mt. 27.15-26; Mr. 15.6-15; Jn. 18.39—19.16)

13 Sya, mbli Pilat mandad mqueltaa rye jef co'
mads fiibe' loo nguley’, no men nac zin', no taamas
men co' nziri'loo Pilat. 14 Ndxab Pilatloo rye meéna:

—Gu' mbi'th no mbi' ba' loon. Mbez gu' le' mbi'
ngue li le' mén ndxos xtuuz no ndli mbi' nzi yatbee
men par nzi li mén ngoc nguaal con'. Per gu'
nongque' no nda'que’ gu' cuent le' daa mbral nole'
con che'n mbi'ba'loo gu'. Gu' fiee yende cho xquin
mbi' no yende cho xtol mbi' co' ndli par yigaa mbi'
loon xalque' nac con' co' mbez gu' ndli mbi'. 15No
ne' ne' loo Herod ngagaa mbi' loo xquin mbi' no
xtolmbi'. Ndxe'leque', mtel' Herod mbi' loon tedib
vez. Ngolo gunee gu' yende cOn tar li mbi' par
naquinque' gath mbi' no zydl'que' gath mbi'. 16 Per
nalle', daa fiibe' loo solndad ya ta' solndad che'n
mbi'. Yiloa, la'en bii mbi'.

17 Cad lin' co'se’' ndli mén nacién Israel Ini pasc,
mque no meéna thib costumbr. Le'n huiz Inia nteld'

gobiern thib pres. Cona, le'n huiz Inia mnibe'
meéna loo Pilat teld' Pilat thib pres co' ngue lezi'f co'
ndlya's mena lya'. Pilat mblya's nteld' Pilat Jesus
loo meéna. 18 Per ryete mena thidte mcab, ngrozee
mena. Ndxab ménaloo Pilat:

—Fcaa mbi' ba'. Beth thidtene. Mas huen bla’
ryo' Barrabas par bii Barrabas.

19 Meén nac zin' mque' Barrabas lezi'f por thib
revuelt co' mbli Barrabds le'n ciuda Jerusalén no
por thib meén co’ mbeth Barrabas.

20 Pilat mbere ndxab loo ména:

—Na ndlyazque' laan Jesus.

21 Per meéna sate mds cabii mbez yee loo Pilat.
Mbez mena:

—Fque' U' mbi' ba' loo cruz. Fque' U' mbi' ba' loo
Cruz.

22 Sya, mbyon vez ndxab Pilat loo ména:

—¢Chonon ndlya's gu' fiibe'en oo meén par que’
men Jesus loo cruz? ¢Cho con' ye'rsin' mbli Jesus,
a'? Yende cho xquin no xtol Jesus ndxegaa loon
par, con provech, fiibe'en oo mén guth men Jesus.
Xalque' niin loo gu'a, na fiibe' loo solndad ya ta'
solndad che'n Jesus. Yiloa, fiibe'en loo gu': La' gu'
bii Jesus.

23 Per mena thidte ngdc. Tolo mbli née meéna
mna'b ména di's loo Pilat par fiibe' Pilat loo men
que' mén Jesus loo cruz. No axta con gust ngrozee
mena, N0 men co' ngoc jef co' mas fiibe' loo nguley’,
tac mblique' Pilat con' co' mblya's ména. 24 Ale
mnibe' Pilat lezo' Pilat 1i Pilat co' lya's meéna li
Pilat. 25 Sya, mnibe' Pilat loo mén par ngua lo'
men Barrabas lezi'f, Barrabds co' ndxab meén ryo'
lezi'f. Barrabas mque' lezi'f por revuelt co' mbli

Barrabds no por meén co' mbeth Barrabas. Ngoloa,
mda' Pilat Jesus1oo ména. Nee mena cOnli no ména
Jesus.

Tré' ndlu’' le' mén nda que'le’ Tad Jests loo thib
cruz.
(Mt. 27.32—44; Mr. 15.21-32; Jn. 19.17-27)

26 Co'se' nda no meéna Jesus par que' meéna Jesus
loo cruz, ale mbree mca mena thib mbi' co' ngoc
men che'n laaz mén ciren. Mbi'a ngro' 1ée Mon.
Le'pe' ndxac con'a ndye'th mbi', ngua mbi' huan.
Ale asal too mbi' meén co' nda nque Jesus loo cruz,
mnibe' yée ménaloo mbi' par hue' mbi' cruz che'n
Jesus no tyoo nque mbi' Xis Jesus ned nda Jesus.

27 Anze'f thib menbi' nda nque xis Jesus. No
anze'f huax meéngot nda nque xis Jesds. Mengota
mbin' no mbez yee yath méngota gunée méngota
Jesus tant nxilezo' méngota fiee mengota con gacloo
Jesus. 28 Per Jesus mbui' loo méngota. Ndxab Jesus:

—Meéngot che'n ciuda Jerusalén, ne'gon'te gu' no
ne'tydode gu' por con chenen, ey. Mas huen ften'
gu' no bin' gu' por cén che'n con' co' gac loo gu' no
por cén che'n con' co' gac loo xin' gu' yiloa. 29 Tac
zin thib huiz no zin thib ze co'se' gab men: Huen
nda meén co' ne'gacte tyan xin'. No huen nda men
co' thidteneque' ne'nquéeloode xin'. No huen nda
men co' thidteneque' ne'ngaazte xin'. 30 Huiza tlo
men, gab men loo yii no loo den: ¢COn ngac yii no
den ba'? ;Con gac huan ba'? Ale huen gac lyaa yii
ba'no den ba'loo na' par guth yii ba' no den ba' na'
leque yigaa na' loo mén ye'rsin' co' yi'th yé' huize'.
31Tac chele' mén guthxu' daa, daa co' nac xal thib
xXan' yaa nayee, ale'que’ gu', mén ciuda Jerusalén,

masre' con'ye'rsin'ne'gacliménloo gu', gu' co'nac
xal thib xan' yaa biiz.

32 Nda no mena chop mbi'guth mén con Jesus
par thidte junt guth meéna ryop mbi'a con Jesus.
33Co'se' mzin mena con Jesus loo thib dén co' mbez
men tiempa lée quée yéc mén, tya mque' ména
Jesus loo thib cruz. Mque' meéna ryop mbi'guth
meéna loo cruz cuat Jesus, ne. Thib mbi' mquée loo
cruz ladli cuat Jesus. Tedib mbi' mquée loo cruz
ladrebes cuat Jesus. 34 Lath ngue que' meéna Jesus
loo cruz, ndxab Jesus loo Diox:

—Pay, fton' U' xquin mén ndxé' no xtol men
ndxe' tac prob men ndxe' ne'fieede no ne'ta'de men
cuent con ngue li no men ndxe' daa.

Le' solndad na, mdith no dad loo xab Jesus par
fiee solndad fieene' cho solndad li gan gac che'n
solndad xab Jesus. 35 Huax meén ngure tya. Nzi hui'
meén xal ndxac ménangue que' meéna Jesus loo cruz.
No axta mén nac zin' che'n ciuda Jerusalén mxiis
no Jesus hora. No ngoo xyan lezo' meéna fiee ména
Jesus. Mbez ména loo Xtaa ména:

—Mbi' ba' mteld' chol mén loo yaltii no loo con’
ryes. Per nase ndlya's na' hui' na'leque mbi'li par
lyaa mbi' co'te' ngue mbi' ba'. No leque mbi'li par
lya' mbi'loo con' ryes chele' mbi', licque', nac Crist
co' Diox mcui par xo'f zin' mbi' thib zin' co' fiibe'
Diox loo mbi'.

36 Ale note solndad co' nziri' tya, mxiis no Jesus.
Ale mbii gax solndad loo Jesus. No mda' solndad
thibloo vin co' nac vin nala par ngu yée Jesus. 37No
mbez solndad loo Jesus:

—Chele' luu nac rey co' fiibe' loo mén nacion
Israel, leque luu bli par lyaal co'te' nguel ba'.

38 No mbli Pilat mandad par mque' mén pla
di's loo thib le' ye's loo cruz gap loo yéc Jesus co'
ngoc di'stée grieg no di'stee latin no di'stée hebre
co' mbez: Mbi' ndxe' nac rey co' mnibe' loo meén
nacion Israel.

39 Lath xtau'a, thib mbi'guth mén co' mque' loo
cruz cuat Jesus, asembli mbi', mbez mbi' ngoc
nguaal di's loo Jesus. Ndxab mbi":

—Chele' luy, licque', nacpe' Crist, leque luu bli
parlyd'lno bli par lyd' nu', ne. 40 Per tedib mbi' co'
ngue tedib lad cuat Jesus mbyoo xtaa mbi'. Ndxab
mbi' loo xtaa mbi":

—Tua'le’' nguel co'te' nguel ba'. No ¢be' ncab rol
looJesus, ca'? Inzyebtel fieel Diox, ndee. 41 Part con
che'n na’, mzyalque' na'i, ngue na' tré'. Ngue guix
na' xquin na' por con che'n con' ye'rsin' co' mbli
na'. Per prob mbi' ba' yende ché con' ye'rsin' mbli
mbi'. No ngue mbi' co'te' indxaalte quée mbi'.

42 Sya, ndxab mbi' ropa loo Jesus:

—Tad Jesus, fte' lezo' U' con chenen co'se’ gac
tiemp co' fiibe' U'loo meén loo izlyo' ndxe', ndee U'.

43 Jests ndxab loo mbi'a:

—Licpe' ba'i, na ngue nii lool: Leque nalze yoo
nol daa co'te' nac parais.

Tad Jestis nguthle' loo cruz.
(Mt. 27.45-56; Mr. 15.33—41; Jn. 19.28-30)

44 Hora casque' nde ydal rol huiz. Leque hora,
dib athu loo izlyo' mcuau tac mcuau loo huiz. No
axta hor mquée guyon bzyé mbembii loo huiz.
Mtenii huiz loo izlyo' tedib vez. 45 Leque hor co'
mcuauloohuiza, Diox mbli ale mbryed grolthe vel

co' ngue le'n templ tiempa. 46 Sya, ngrozee yath
Jesus. Ndxab Jesus loo Diox:

—Pay, yey, nase fcaaya' U' alm daa no xpii daa.

Ngolo ndxab Jesus di'sa, chaa, nguth Jesus.

47 Co'se' gunee capitan che'n ciuda Rom ngoc
con'ryes tin'a, ndxab capitana:

—iAy, Dio's! Licpe' ba'i, mbi' ba' ngoc mbi' nali no
mbi' nambii loo U', Diox.

48 Ryete meén co' ngure tya, ména gunee rye con'
ngoc. Mxen mena ned, ndyaa ména. No taa nguin
mena ya' ména pech meéna. Mbez meéna: jAy, Dio's!
¢Xa fiaa con' ngocle'? tant nzyeb mena. 49 Per ryete
men co' mblibe' Jesus, no men co' huen huen mda'
cuent con che'n Jesus, no ryete meéngot co' mdoo
nque Xis Jesus axta co'se' ngro' Jesus le'n yeéezya'
che'nlaaz men galile, ména ngure tith loo Jesus par
mbui' mena con' co' ngoc 1loo Jesus.

Tré'ndlu'le' meén ngua ca's thebol Tad Jesus.
(Mt. 27.57-61; Mr. 15.42-47; Jn. 19.38-42)

50 Ngolo ngoc ryethe con'a, mbi'th thib mbi' co'
ngro' lee Che. Mbi'a ngoc mbi' yéez Arimate co'
nac thib yeez che'n laaz meén jude. Ngoc mbi'a thib
jef 1oo mén nacion Israel. Ngoc mbi' mbi' ndac
no mbi' nali no mbi' nambii loo Diox, ne. 51 Chéa
ndub quee lezo' pol gac tiemp co'se’ fiibe'pe' Diox
loo mén. Por cona, nengoode lezo' Che thidte ngac
Che con mén co' mqueltaa co' thidte ngoc par mbli
men con' ye'rsin' loo Jesus. 52 Ngolo nguth Jesus,
negadi's ngua Cheé loo Pilat par mna'b Che loo
Pilat ta' Pilat lugar teche Che thebol Jesus loo cruz.
Mda'que’ Pilat lugar loo Che. 53 Ngolo mteche
Che thebol Jesus loo cruz, mchi'x Ché thib sab lad

thebol Jesus. Ngoloa, ngua lo Che thebol Jesus le'n
thib ye'r quée co' mden' mén ndoore'. Le'n ye'r
queea yende cho thebol tarte ca's mén. 54 Huiz
co'se' ngoc ryethe con' tin'a 1oo Jesus, huiza ngoc
huiz vispr co' ngoc huiz yub Ini che'n pasc. Hora,
casque' ndub bix huiz no nde zele' izlyo'.

35 Ryete méngot co' ngro' no Jesus le'nrye yeezya'
che'n laaz men galile, ryete méngota ngua tee hui’
roye'r quée. No mbui' méngota xa mod mchi'x Ché
sab lad thebol Jestus no xa mod mblo Che thebol
Jests le'n ye'r queea. 56 Co'se' mbere meéngota,
ndye'th mengota par liz mengota, mbli nab mengota
perfum no te perfum. Ngoloa, mbli méngota des-
cans huiz sabda tac huiza ngoc huiz co' ndli meén
descans xal mnibe' ley co’ mxo'f Moisés loo mén
nacion Israel tiempa.

24

Tré'ndlu’ con che'n con’ co'ngoc co'se’ ngro xban
Tad Jests.
(Mt. 28.1-10; Mr. 16.1-8; Jn. 20.1-10)
1Co'se’ nde yinii izlyo' huiz doming co' nac ner
huiz che'n sman, tatabe' fiaambe'thizlyo'nguarye
xa'gota ro ye'r quee lyo' co'te' mca's men thebol
Jests. 2 Mbe' mengota te perfum co' mtoxcua'
meéngota ro ye'r queée lyo'a par ta mengota tea lad
thebol Jesus. Co'se’ mzin méngota ro ye'r quee lyo',
ale ndoo xal' ro ye'r queée lyo'. 3 Méngota ngoo
lenye'r quée lyo' par hui' méngota maa thebol Tad
Jesus. Per co'se’ ngdoo méngota le'n ye'r quée lyo'a,
ya yende thebol Jesus le'n ye'r quée lyo'. 4 Ale
mzyeb mengota no mbos Xtuuz mengota axta ne'

ne' fiee méngota cOn li méngota co'se’ gunée mengota
ndoo chop xa'bi' loo méngota. Noc xab xa'bi'a
thib xab co' ante nquée xnii. > No de tant mzyeb
mengota Co0'se’ guneée mengota Xa'bi'a, mblaa quee
mengota yéc mengota par loo yoo. Sya, ndxab
xa'bi'aloo méngota:

—¢Chonon nde cua'n gu' Tad Jesus co' ngue tee
banle', a', yey? ¢ Yende Tad Jesus tre', ey. Tad Jesus
ngro xbanle'. Fte'lezo' gu' xal ngoc di's co' mda'
Tad Jesus cuent loo gu' co'se' ngo no Tad Jesus gu'
le'n yéezya' che'n laaz mén galile thib cua'a, 7 co'te’
mda' Tad Jesus cuentloo gu'le' Tad Jesus co' mbi'th
yaal loo izlyo' xalque' ndxaal chol men, Tad Jesus
yigaaque' ya' mén ye'rsin'. No que'que’' mena Tad
Jesusloo cruz. No yilo son huiz ryo xban Tad Jesus
lath men nguth.

8 Axta syare' mte'lezo' méngota di's co' mdoodi's
Jesus loo men le'n yéezya' co' nac yeéezya' che'n
laaz mén galile. 9 Co'se' mbere meéngota, ndye'th
mengota, ngua meéngota ro ye'r quée co'te’ ngua
ca's Che thebol Tad Jesus, mda'" méngota cuent
con' ngoc loo méngota loo rye si' fthib myen' xin'
mté'th Jesus co' hue' di's no co' te'th di's con che'n
Tad Jesus loo men loo izlyo' no loo taamas men
co' ne'nqueltaa node myen' Xin' mté'th Jesus hora.
10 Méngot co' ngua ta' cuent no co' ngua te'th loo
ryete si' fthib myen' xin' mté'th Jesus, mengota
ngoc Mari che'n yeez Magdala, no tedib xa'got
co' ngro' lee Juan, no tedib Mari co' ngoc xna'
Cob, no taamas mengot co' mqueltaa no mengota.
11 Per ndxe'leque’, myen' xin' mté'th Jesus mxac
ale mquée mbii yéc mengota, cona, tataa mbez

mengota. No ale ne'ngala'ste myen' di's co' mda'
mengota cuent loo myen'.

12 Mastale' ne'ngala'ste rye myen' di's co' ndxab
mengota loo myen', per Pedr ngro', mxen Pedr
ned. Ngua tee hui' Pedr ro ye'r quee lyo'. Co'se’
mzin Pedrroye'r quéelyo', huen huen mbui' Pedr.
Gunee Pedr ante sab co' mchi'x Che thebol Jesus
nax thib lad le'n ye'r quéeea. Ndye'th Pedr par liz
Pedr. No ante mbui' no ante gunaa Pedr. No anze'f
ndyoo Pedr con che'n con' co' ngoc.

Chop mbi' nda toodi's con che'n xa mod nguth
Tad Jests co'se'mdooryop mbi'ned, ndyaaryop mbi'
par ned yéez Ematus.

(Mr. 16.12-13)

13 Leque huiza mdoo chop myen' xin' mté'th
Jesus ned. Ndyaa myen' par thib yeéez co' ngro' lee
Emaus. Yeeza nziri' thib distans co' ne' si' fchop
kilometr par co'te' nziri' ciuda Jerusalén. 14 Nda
toodi'sryop myen' con che'n con' co' ngocloo Jesus.
15 Lath ndyoodi's ryop myen'a thib con' no tedib
con' con che'n con' mbli no mén Jesus, chaa, ngro'
too yub Jesus loo ryop myen'a. Nda no Jesus ryop
myen'. 16 Mastale' ngiii' ryop myen' loo Jesus, ale
ngoc tont myen'. Ne'nglibe'de myen' no ne'nda'de
myen' cuent le' Jests nac mbi' co' nda no myen'.
17Lath nda tee no Jesus myen', mnibdi's Jesus loo
myen'. Ndxab Jesus:

—¢Chd cuent ndyoodi's gu' lath ndoo gu' ned,
ndye'th gu', yey? ¢Chonon nalyat nde'b ro gu’, a'?

18 De loo ryop myen'a, thib myen' co' ngro' lee
Cleof mcab loo Jesus. Ndxab Cleof oo Jesus:

—Ryete mén non con che'n con' co' ngoc le'n
ciuda Jerusalén le'n huiz ndxé' no maste. ¢Ché'
angoluxte luu nac mbi' co' ngo tya co' inonte con
che'n con' co' ngoc, ca'?

19 Sya, ndxab Jesus loo ryop myen':

—¢CoOn ngoc, yey?

Cleof ndxab loo Jesus:

—Con che'n con'ngocloo Jesus co' ngoc mbi' yéez
Nazaret, yey. Jesus ngoc thib mbi' co’' mde'th di's
co' ndxab Diox. No ngoc Jesus thib mbi' roo mbi'
xén loo Diox no loo mén loo ryethe con' mbli Jesus
no ryete di's co' mdoodi's Jesus. 20 No ale mbli rye
men co' nac nguley' no men co' nac gobiern loo
nacion na' par mcuan ména mod mda'xu' ména
Jesus leque loo xtaa ména. No mquexu' mque'
fals mena Jesus. Ngoloa, ngua que'xu' ména Jesus
loo cruz axta nguth yub Jesus loo cruz. 21 Nu'
ngure quee lezo' le' Jesus li par co' Jesus no teche
Jesus meén nacion Israel 1a's ya' meén co' nac ngolo
ngola's che'n meén nacidn Israel. Per mas de cona,
nalze ngolo son huiz ngoc con'a. No mca's men
Jesus. 22 Nalxtil', tatabe' fiaa mbe'th izlyo', ndxep
meéngot co' mqueltaa no nu' ngua ro ye'r quee lyo'
co'te' mca's Che thebol Jesus. Mengota mzeb nu'
goze xtil'a. No mbli méngota ante mbui' nu' no
ante gunaa nu'. 23 Mda' mengota cuent loo nu' le'
mengotane'ngneede thebol Jesusle'nye'r quéelyo'.
Mas de cona, mda' méngota cuent loo nu' mxyo'f
loo chop angl loo mengota. No ndxab angl loo
mengotale' Jesus naban. 24 Ngoloa, lueg lueg mxen
pla myen' co' ndxac xtaa nu' ned. Ngua tee hui'
myen' ro ye'r quée lyo'a. No gunée myen', licque',

nacaxal mda' meéngota cuentloonu'. Per ne' myen'
ne'ficede maa Jesus.

25 Sya, ndxab Jesus loo ryop myen'a:

—Aa quenaad gu'se. Inda'de gu' cuent con che'n
di's co' mbin gu'. Tarte ya'x xnii yéc gu' no tarte
ya'x xnli lezo' gu'. Tatabe' naad gu' no nguud gu'
par yila's gu' rye di's co' mde'th mén co' ndxab
Diox pdla con che'n Jesus. 26 ;Ché' ndli gu' cuent
inaquinte tataa ndactii Crist ryethe con'a ndoore'
yoo Crist loo bé' par gac con' roo con' xén loo Crist,
ca'?

27 Sya, mtlo Jesus, mda' Jesus cuent c6n che'n
di's co' ndub loo rye libr co' nac xti's Diox co' nda'
cuent con che'n Jesus. Mtlo Jesus con libr che'n
Moisés. Be' taa be' taa tolo mda' Jesus cuent loo
ryop myen' xal mda' rye libr co' mque' meén ye's,
}nép co' mde'th di's co' ndxab Diox cuent con che'n

esus.

28 Co'se' nda zin gax myen' ro ye€ez co'te' zin
myen', Jesus mbli xal mén co' be' tyoo ned nda.
29 Per ryop myen'a mbli fuerz mbyan' Jesus.
Ndxab myen'loo Jesus:

—Byan' no nu', mbi'. Izlyo' mzyéle'. No ndele'
yal'izlyo', yey.

Sya, mbyan' no Jesus myen' liz myen'. 30 Lath
ndub no Jesus ryop myen' loo mes par hua rse no
Jesus myen' sa yéth, mxen Jesus yéth. Ndxab Jesus
loo Diox:

Diox quix U', Diox, nu' hua rse sa yeth.

Sya, mbli rol Jesus yétha. Mda' Jesus rolga yétha
loo ryop myen'a. 31 Leque hora, ale chaa, mdyub
Xnli yéc myen' no, chaa, mdyub xnii lezo' myen'.
Syare', mda' myen' cuent le' mbi'a nac Jesus. Texal

mda' myen' cuent le' mbi'a nac yub Jesus, chaa,
mdyon' Jesus loo ryop myen'. 32 Sya, ndxab thib
myen'loo xtaa myen':

—¢Ché' ndyacl ne'ngda'de gust lezo' na' no
ne'ngye'thte lezo' na' co'se’ mbin na' mda' mbi'
cuent loo na' no ngue go xo'f mbi' con che'n di's
co' ndub loo libr co' nac xti's Diox loo na' co'se’
mdoodi's no mbi' na' ned ndye'th na', ca'? Licque',
axta gustmbyan'lezo'na' co'se' mbinna'di'sa, ¢1€'?

33 Le' sya, leque hora, yende izlyo', mxen ryop
myen' ned. Mbere ryop myen' nda myen' par
ciuda Jerusalén par ngua sal' myen' taamas myen'
Xin' mté'th Jesus tya. No ngua ta' myen' cuent loo
ryete si' fthib myen' xin' mté'th Jesus no taamas
men co' mqueltaa no myen' Xin' mté'th Jesus le'n
ciuda Jerusalén. 34 Sya, pente ngoo ryop myen'
len nyoo co'te' nzo si' fthib myen' xin' mté'th Jesus.
Sangmtlo myen' Xin' mté'th Jesus, mda' myen' Xin'
mté'th Jesus cuent loo ryop myen'a:

—Licpe' ba'i, Tad Jesus ngro xbanle'. No mas de
cona, Mon guneele' Tad, cara.

35Syare', noo noo mtlo ryop myen', mda' myen'a
cuent loo myen' xin' mté'th Jesus xal ngoca loo
myen' co'se' mdoo ryop myen' ned ndyaa myen'
par yéez Emaus no xa mod mblibe' myen' Jesus. No
mda' myen' cuent le' Jesus ngoc mbi'a co'se' mbli
rol mbi'a yéeth.

Ngoloa, Tad Jestus mblu'loo loo myen’ xin' mté'th
Tad Jests.
(Mt. 28.16-20; Mr. 16.14-18; Jn. 20.19-23)
36 Tatabe' ngue ta' ryop myen'a cuent con' co'
ngoc loo myen'a loo myen' xin' mté'th Jesus co'se’,

chaa, ngro'too Jesusloo rye myen'a. No gunii Jesus
Diox loo myen'. Ndxab Jesus loo myen':

—Ftac lezo' gu' axta plothe no blec see tee lezo'
gu', ndee gu', ey.

37 Per myen' Xin' mté'th Jesis no mén co' nziri'
no myen'a anze'f mzyeb axta ne' ne' fiee myen' no
axta ne' ne' fiee ména cOn li myen' no c6n li meéna.
Tac mbli ryete mén xtuuz le' thib xpii mbyu'loo loo
meéna Co'se’ gunée ména Ngro' too Jesus loo mena.
38 Per Jesus ndxab loo ryete ména:

—¢Chonon nzyeb gu', ey? ¢Chonon nzi gan lezo'
gu' no ndxac chop lezo' gu', a'? 39 Hui' gu'la's yan
no hui' gu' niin. Yub daa ndoo loo gu'. Buaal gu'
daa. No huen huen hui' gu' loon. Thib xpii ingue
node bél'y0o. No ne' ne'ingue no xpii zith xal ngi'
gu'loon ndoon tre'.

40 Ngolo ndxab Jesus di'sa loo meéna, mblu' Jesus
la's ya' Jesus. No mblu' Jesus nii Jesus loo ména.

41 Per co'se’ fiee Jesus le' myen' xin' mté'th Jesus
no mena tarte yila's di's co' ngue bez Jesus loo
myen' no loo mena tant ndyac lezo' myen’, no tant
ndyac lezo' ména, no tant ngii' no flaa myen' no
mena cOn che'n Jesus, Jesus ndxab loo myen' xin'
mté'th Jesus no loo ména:

—¢Ché' nzo cho con' ngue no gu' co' mbyan' xo'f
par huana tre', ey?

—Aa. Nzoca, ndxab myen' xin' mté'th Jesus loo
Jesus.

42 Sya, mda' myen' thib le' bél' mbeel mbye'x loo
Jesus no mda' myen' thib le' mcu's co' nzo mzin loo
Jesus par nduhua Jesus. 43 Mxen Jesus mbeéela no

mcu'sa. Nduhua Jesus con'a loo myen'. 44 Ngoloa,
ndxab Jesus 100 ména:

—Con' co' mxaclen ndxe' co' guneele' gu', le'i
ngoc loon xal mdoodizlen loo gu' co'se’ be' ngo
non gu' ndoore' gaca loon. Ngoc con'a loon par
ngocque' no mdyaaque' no mdyubque' di's ryete
di's co' ndub loo libr co' nac ley co' mxo'f Moisés
loo mén con chenen. No mdyaaque' ryete di's co'
mque'ryete men co' mde'th di's co'ndxab Dioxye's
c6n chenen, no xal nac di's co' ndub loo libr che'n
Salmos con chenen. Le'i ngocque' loon.

45 Axta syare' mbli Jesus gan nguaa'd myen' xin'
mté'th Jesus di's no mda' myen' cuent con che'ndi's
co' ndub loo libr co' nac xti's Diox. 46 Ndxab Jesus
loo myen’, ne:

—Tataa ndub di's loo libr co' nac xti's Diox le'
Crist mquinque' gath No yilo son huiz co' nguth

Crist, naquinque’' ngro xban Crist lath mén nguth.
47Tolo ndxab Jesus loo myen':

—Nonalle', por derech, naquinque' te'th menno
co meén yalban con chenen loo men rye nacion co'
nziri' dib athu loo izlyo'. Tlo meén te'th men con
chenen par ned ciuda Jerusalén. Gab mén no te'th
meén con chenen loo mén co' ndxap xquin no co'
ndxap xtol loo Diox par lyaa yéc men no lyaa lezo'
men par tataa mod zye' mod co' ndxap men loo
Diox par ton' Diox xtol mén loo mén. 48 Gu' nac
men co' ya te'th no co' ya ta' cuent con chenen tac
gu' nonque' no nda'que’ gu' cuent ryethe con' con
chenen desde co'se’ mtlo mque tee'en axta co'se’
nguth daa no ngro xban daa. 4% Hui' gu' nexa.
Daa fiibe' lyaa Xpii Natd'loo gu' co' mcabgon xuden
Diox lyaaloo gu'. Per ndlyazen cued gu' le'n ciuda

Jerusalén ndxé' axta zin huiz no zin ze co'se’ gac
huiz co' lyaa Xpii Natd' loo gu'. Xpiia ryo'loo bé'.
Xpii Natu'a lyath no gu' par gac li gu' con' roo no
con' xen loo mén ned ya que tee gu' por con che'n
con' roo no con' Xen co' nzo la's nii Diox no co' nzo
la's ya' Diox.

Tad Jesus nda quée loo bé' loo myen’ xin' mté'th
Tad Jests.

(Mr. 16.19-20)

50 Ngolo mdoodi's Jesus ryete di'sa loo myen',
mbe'Jesus myen' Xin' mté'th Jesus thib lad ro ciuda
Jerusalén gaxte co'te’ nziri' yéez Betafi. Tya, mblit
Jesus ya' Jesus loo myen'. Mde'f Jesus ya' Jesus loo
myen'. Tataa mbli Jesus par mblu' Jesus loo myen'
le' Jesus lique' huen ya myen' ned ya myen' yiloa.
S1Lath mde'fJesus ya' Jesus loo myen', xéega Xeega
mqueée Jesus gap loo bé'. Mquée Jesus loo bé' loo
myen'. 52 Le' myen' Xin' mté'th Jesds na, mcoo' yéc
no mdub xib myen' xin' mté'th Jesus loo Jesus lath
nda quée Jesus loo bé'. No ngurez myen' Diox.
Ngolo ngurez myen' Diox, ndyac tin' lezo' myen'.
Ngoloa, mbere myen', ndye'th myen' par ned le'n
ciuda Jerusalén tedib vez. 53 No toloque' nque tee
myen' ndxoo ndryo' myen' le'n templ atate huiz
par mbez myen' loo Diox: jAy, Dio's! Susque' con’
roo con' xen ndlu' U' no ngue li U'loo mén dib athu
loo izlyo'. Taandxé'que' gaca.

